
አማኻር ክልሉ ምንግስት ክንቲው ቢሩስ ቴርቱኽ 

2013 ም.ኣ 

ባርዳር



i

ቴኬማዉ ንባር  ቹዋታብልስ

እን ክንታንትካው ሜፃፍ ፍኖት ካርቲውስታ አጌር አቡቑ ክንቲ ምዛኒው ኩስጚ  ስርታስ 

2013 ም.ኣ ፄውስቱኽ ክንቲ ቴርታው ኪሲ ጉሽፃስ ቴርቱኼኽ፡፡እን ሜፃፍዳ ሲፋንኩ 

ዲብካ ትኩት እይስታኩኬኽ፡፡

1.	ክንታንትካውሳ ኻልትስ አሴብጙ፣ካሲጙ፣ዎሴንጙ፣ቱትጝጚውስታ ጋማጋምጙ 

ካሌቕትካዋ ሌጌፃንኩ ሚንች አይኔት ቴግባርካ ቱዌካ፡፡

2.	ክንታንትካውሳ ኬሌቴፍጝፃማ አንቤብጙሳ ፣ቹኒትጙሳ፣ዙሚጙሳስታ ፃፊጙሳ ካሌቕቶ 

አድርፃንኩ ሴንካስታ ታሪክካ ቱዋንታ ፄውስታ፡፡

3.	ክንቲው ዲግስጝጚ ቴግባርዳ ትኩታታ ያኼ

4.	አጌራ ዋጊ አቕትካ ታሪክካዳ፣ፅፌትካዳስታ ቴግባርካዳ ቱዌካ፡፡ 

5.	ባይሉሳ አይቶስታ አርቤንቱሳ ትክሞ እርዳትፃንኩ ታሪክካ፣ ፅፌትካስታ ግትም 

ፅንትካ ቱዌካ፡፡

6.	ክንታንትካዋ እምፕልታ ክንታንታ ፄዋንኩ ቴግባርካ ቱዌካ፡፡

7.	ክንትጝኩ ካሌቕትካዋ አድርፅጝስ ፋንቲቲ ቺፋ ሴዛ ካሌቕትካዋስታ ሳዋሳውኩሳ 

እምካዋ ክንትጝስ ቴኬማንኩ ሚንች አይኔት ሴልካ ቱዌካ፡፡

8.	ክንታንትካውሳ ፌቴርጙሳ ካሊስቶ አድርፅጝስ ቤዴርካ ኮንኬ ፌቴርካማ 

ቴኬምስታንኩ ሜንችካ እድልካ ቱዌካ፡፡

9.	ፆቲውሳ ቴርቶስታ ውላቱዌ ክንቴ ግምትዳ ሚፅጝስ ታሪክካዳ ፣ፅፌትካዳ 

፣እንፅኽካውስታ ኮንኪ ክንቲ እምካው ዴስጝጝፂዳ ትንካኪ ፄውስቴ፡፡



ii

እን ሜፃፍ ስራስሪውሳ ኽምባ ኽይፂ ኮንኬ ቹኒትጙሳስታ ዙሚጙሳ ፣ አንቤብጙሳስታ ፃፊጙሳ 
ካሊስቶ አድርፅጝስ  ዲግኹ ኽምባ ኽይፂ ኮንኪው ክንቲ ቴርታው ቤንያኽ፡፡  ሜፃፍኪላ 
ቴርቱስ ጁፃ ፄውኽ ስራስሪ አንቤብⶓስታ ፃፊⶓ ዋትጛ ክንትጝስ ካላንኩ አኽⶓ ካንትፃንኩሳ 
ምርምርካዋስታ አውጚ ኮንኪውሳ ባይሬ ስርታ ፄዋማኽ፡፡
ክንቲኩ እምካ ፅካ ፋንቴትካስ አችትጙኼኽ፡፡ፍንቴንካ አንኩዋ ፋንቴትካ ጂሚሪ ክንቲ 
ድንቤራዳ ፣ይኩንኩ አንኩዋ ፋንቴትካ ዴሜካ ላጛንቲ ክንቲ ድንቤራዳ ዊድስታንታ 
ያኼካማ ዲጉንኩያኽ፡፡ ፋንቴትካኩ እምካ እምፕል ትኩሚስ ጎሌልስቱንኩ ሹኻ ቼፍካስ 
ዎኬልስቱንኩያኽ፡፡ጂሚሪ ቼፍ ፋንቲቴ፣ ላጛንቲ ቼፍ ሶኼቶስታ ሹኻንቲ ቼፍ ጌርኮ 
ዎኬላንኩያኽ፡፡ምሳሊስ፡-1.2.3 ናንኩ ቼፍካ 1 ፋንቲቴ፣2 ሶኼቶ 3 ጌርኮ ቤዴራሲፊስ 
ዎኬላና፡፡
እን ኽምባ ኽይፂ ኮንኪው ክንቲ ቴርታ ባንኩ ስርትኩ ጉስፅካ ሲፋንኩዌኽ፡፡ 

1.	ስራስሪ ስካውካ ካልካዋ አንቤብጝስስታ ካልካዋ ፋይስታው ፊዴልካው አችትጝጚስ 
ፃፊጝስ፣ኮንኪኩ ፊዴልካ ዎኬላንኩሳ ድምፅካዋ ክንትጝ ማንዲስቴ ፡፡ 

2.	ስራስሪ ካሊስትኹ ላካሳጊ ካልካዋ ሲፍፃማኪ ዲብቴርትካዋ አንቤብጝ እይስቴ፤ 
እኒጛ ካልካስታ ዲብቴርትካ ስራስሪ ክንቱንኩ ፊዴልካስ ሲሪስቱንኩ አኽጝ እይስቴ፡
፡

3.	ስራስሪ ፍትኔትስ፣ክችክቺስስታ ችግራጋቲታ አንቤባንታ፣ዙሚስኪ ያኻ ፁፍስ 
ክችክቺስስታ ግልፃ ያኹኽ  ኮንኪስ ጌሌፅካ ካላንታ፣አንቤብጝኩ፣ዙሚጝኩስታ 
ፃፊጝኩሳ    ዴስጝጝካዋ  ኬዉጝፃንዉላስ ሚንቾ ጊዞ ፄውጝ ማንዲስቴ፡፡

4.	ስራስሪ ስካውካ ካልካዋ ቹኒታኒስስታ አንቤባኒስ ካልካውሳ ኽዮኪላ አብርታ 
ክንትጝ ፋይስቴ፤ እን ያኹስ አንቤባኑሳ እርዳትስታና፤ጛጂሱሳ ኮንኬኪላ ዙሚስኪ 
ያኻ ፁፍስ ፋይስታው ዳድስ ቴኬምስታና፡፡

5.	ስራስሪ ሴንካዋ/ ታሪክካዋስታ እሊኩሳ ፁፍካዋ አንቤብካማ እርዳትስጝስ ካላንታ 
ሊሊትጙንኩ አንቤባማ እርዳትስትጝኩሳ ካሌቕትካዋ አድርፅጝ ማንዲስቴ፡፡

ጄርካዋ ጝናኻዳ እርዳታን!
ቹዋታብል ጄርካ አንቤብⶓስታ ፃፊⶓ ክንታንታስታ ኮንኬ ፋይስታው ዳድስ ቴኬምስትካ 
ካላንታ ጝናኻዳ እርዳትጝስ ካላንኩ ዳድካ ክቻዴስ ሲፍካማ ዲጉንኩ ቶኬምስትካ፡፡

1.	ጄርካስ ሴንካዋ አኹኪ ታሪክካዋ ድቑዋን፡፡
2.	ጄርካ ሴንካዋ አኹኪ ታሪክካዋ ድኹዋንታ ካስታን፡፡ 
3.	እንቱ አንቤብትካይቱንኩ አኹኪ ድኹቱንኩሳ ሴንካዋ /ታሪክካዋ አኹኪ ጛርካ 

ጉዳይካዋ ካንትኹስ ስራስሪ ጛውሳ ካንቶ እሊኩ ጝን አቕስ ቤንጝፃንታ ካስታን፡
፡ እንኪ  ስራስሪው አንቤባማ እርዳትስትጙስታ   ጉድጛ ዙሚጙሳ  ካሊስቶ 
አድርፃንታ እርዳቴ፡፡

4.	ኪሪስ እንት አኹኪ እሊኩ አቕ ሴንካዋ /ታሪክካዋ አንቤብትካያን፡፡ እን ጄርካ 
አንቤባኑሳ  ፁፎ እሊኩ አቕ አንቤባኒስ እንዳራ ፄጌራው አኽⶓ ቹኒታንታ ጉዶ 



iii

1.	ድሎ ፌቴራዬ፣ጛሬ ካሌካማ አንቤባንታኪላ ፋዮ ቺፄ፡፡ እንቲሪሊኪላ አንቤብቱኑሳ  
ፁፎ ካንትኹስ ኩስጝጛን፡፡

2.	እን ሜፃፋኻዳ ዝኩንኩሳ ፁፍካዋ አኹኪ እሊኩ ጛጂሱ አችስ ያኻንኩሳ ፁፍካዋ 
አንቤባንታ ይስጝጝፃን፡፡ አንቤብጝስ ቼጌርስታንኩሳ ካልካዋስታ ዲብቴርትካዋ 
አንቤባንታ እርዳታን፡፡

3.	ኪሪ ጛርትስ አንቤባንታ ይስጝጝፃን፡፡
4.	ኪሪ ፃፋንታ ይስጝጝፃን፡፡ ምሳሊስ ጝን አቕኩ አባልካስ አኹኪ አፄብካስ ዳብዳቤ 

አኹኪ እሌትዳ አኮሜችስቱኽ እምፕል ዲቡሳ ታክስፄ ፃፌካማ ጛጂሱሳ  
እንኩዋኽስቶ  ፁፍስ ጌሌፃንታ ይስጝጝፃን፡፡

ክንታንትካው ክንትፂ ሜፃፍ
ክንቲኩ ቤንካ (እምካ)
ቹኒትጙ ፅፌት
እን ቤን ትኩቶ እይኹ ቹኒታማ እርዳትስትጝዳኽ፡፡
 ቤናኻዳ እፃኻሪ 

•	 ክንትፃንቲስ/ክንትፃንታስ አንቤብስታውሳ ሴኖ/ ታሪኮ አኹኪ ንባሮ እያውሳ ፁፎ 
ቹኒታና፡፡

•	 ጛሬስታ ስሎ ካንትካማ ፅፌት እንዳራ ካንትኹስ ዲግኹ  አኽⶓ ጋማና /አሴባና፡፡
•	 ቹኒቱኑሳ ፅፌቶ ካንትኹስ ካስካዋ ዙርፃና፡፡
•	 ካልስ አኹኪ ፁፍስ ፅፌቶ  ካንትኹስ ጛጂሱሳ  ካንትቶ እሊኩ አቕስ  ቤንጝፃና፡፡
•	 ቹኒቱኑሳ ፅፌቶ ካንታውስ ኩስጝጛና፡፡
•	 ቤዴራ ቹኒትኩሳስታ ቹኒትዴስ ፋሌንጋኩሳ ካስካዋ ዙርፃና፡፡ 

ቹዋ ታብል ጝናኻዳ ጚሪሶ እርዳትጝስ
•	 ጄርካ ፅፌቶ ካንትኹስ ታክሳኑሳ ድኹዋንታ ካስታን፡፡
•	 ስልካ ታሪኮ ታክስጝስ ዋትጛ ቴኬማንኩ አኽⶓ ድቑዋን፡፡፡

ፃምርስጝ /ኔፄልጝ
እን ቤን ካልካዋ አንቤባማ ሊሊትጙንኩ ቤንካሾ ኔፄልጝዳ አኹኪ ፃምርስጝዳ ትኩታው 
አኽጝስ እንፃኻሪ ካልካዋ አንቤባንታስታ ፋይስታው ፊዴሉ ዳሪዉ ቴርትስ ፃፋንታ እርዳታን፡
፡ 2ንቲ ቤን አችዳ እንፃኻሪ ኽይ ዝኩክ ካልካኩ  ካንትኹስ ኽስኹሳ ክንታና፡፡
ቤናኻዳ እንፃኻሪ

•	 ካልካዋ ፃምርስጝ፡- ካልካ ሲሪስቱንኩሳ ፊዴልካዋ አኹኪ ካልካኩ ኔፄልስቱንኩሳ 
ቤንካዋ  ሊላ ሊላ  አንቤባና ፤እንግራዴሜካ እምፕልሴካማ አንቤባና፡፡

•	 ካልካዋ ኔፄልጝ፡- ካልካዋ አንቤባና፡፡ ሲፍፅካማኪ ፊዴልካ አኹኪ እንፅካ ቤንካሾ 
ቤናና፡፡

•	 ኽይ ዝኩክ ካልካኩሳ ቤንካዋ(ምላድካዋ) ሺሻና፤አንቤባና፤እርዳትስታና፡፡



iv

ቹዋታብል ጝናኻዳ ጚሪሶ እርዳትጝስ
•	 እንትይሪሶ ካልካዋ ሊሊትት ንኹ ዳድስኪ  ፁፋ/ታሪካኻዳ  አግስታንኩሳ ሌጌሴምካ 

ካልካዋ ዋትጛ ፃምርሴካስታ ኔፄልካ ካላንኩ አኽⶓ ካንትፃንታ ካስታን፡፡ እን 
እንፃኻሪስ ቴኬማው ዴስጝጜያኽ፡፡

ጛርቱ ንባብ
እን ቤን ስራስሪ ዲብቴርትካዋ፣ዴዴጝካ ሴንካዋ/ ታሪክካዋ አኹኪ ንባሮ እያንኩሳ ፅፌትካዋ 
አንቤባንታ ፄዉጝዳ ትኩቴ፡፡ ንባብስ ዲጉኽ ፁፋኻዳ ዝኩንኩ ዉላ ካልካ ስራስሪ አንቤብካ 
ካላንኩዌኽ፡፡እንዴስ ድምክና አንቤባማ እርዳስትጝዳኪላ ትኩቱኽ ያኽ፡፡ 
ቤናኻዳ እንፃኻሪ

•	 ጛርቱሳ ንባቦ አንቤባና፡፡
•	 ቹዋታብል ጝንዳ ጚሪሶ እርዳትጝስ፣ 
•	 እሌቱሳ ጛርት ንባቦ ካንቲካማ ጄርካ አንቤባንታ ካስታን፡፡
•	 ቤዴርካ ጛርት ንባብካዋ ካንቲካማ ጄርካ አንቤባንታ ካስታን፡፡
•	 እንቲሪ ጛርት ንባባኻዳ አንቤብጝስ ቼጌርስታንኩ ዋሼንካኪ ካልካ ዝኩኒ ካልካዋ 

ሺሻንታስታ ዲብቴርቶ እንግራ አንቤባንታ ካስታን፡፡
•	 እንቲሪ ጛርቱሳ ንባቦ እንካኑንኩ አኽⶓ ባይⶓስታ እንዳር ምክንያቲስ እንካኑንኩ 

አኽⶓ አኹኪ እንካኔካዬስኩ አኽⶓ ድኹዋንታ  ካስታን፡፡
ካልካ
እን ቤን ስካውካ ካልካዋ ክንትጝስታ ቴኬምስትጝዳ ድምክናኪ ካልካውሳ ኽዮ ቱዊዴስ 
ፋያማ አግፅጙ ሴልዳ ትኩቴ፡፡
ቤናኻዳ እንፃኻሪ

•	 ክንትፃንቲ/ክንትፃንታዴስስታ ቹኒታኑ ፅፌትዴስ ስካዉካ ካልካዋ ክንታና፡፡
•	 ስካውካ ካልካዋ  ጛ ኽያሊ አኹኪ እሊኩ ካልካሊ ድንግርሳና፡፡
•	 ካልካስ ምስሌስታ ፊሪስፄ  ኽዮ እያና፡፡
•	 ካልካዋ ዲብቴርታኻዳ ቴኬምስⶓ ዴስጝጛና ፡፡
•	 ዲብቴርታኻዳ አኹኪ ፁፋኻዳ ዝኩዋኩ ቱዊ ስሬታስ ካልካውሳ ኽዮ ዎሴንⶓ   

ዴስጝጛና፡፡
ቹዋታብል ጝንዳ ጚሪሶ እርዳትጝስ

•	 እንቲሪ  ክንቱንኩሳ ካልካዋ ድኹዋንታ ካስታን፡፡
ፃፊጝ
እን ቤን ካልካዋ ፣ዲብቴርትካዋሰታ ቱንዝካዋ ፃፊጝዳ ትኩቴ፡፡
ቤናኻዳ እንፃኻሪ፣

•	 ካልካዋ ፃፊⶓስታ ካልካኩሳ ፊዴልካዋ  ቴርት ስርታስ ዳሪⶓ ዴስጝጛና፡፡
•	 ዴዴጝካ ካልካዋ  ፃፊጙሳስታ ፊዴልካዋ ዳሪጙሳ ሙኪሬ ፄዋና፡፡
•	 ጛዉሳ አሳቦ እሊኩ አቕስ ቤንጝፅጝስ ዲብቴርትካዋስታ ዴዴጝካ ቱንዝካዋ ፃፋና፡

ቹዋታብል ጝናኻዳ ጄርካዋ እርዳትጝስ

•	 ኪሪ ጛዉ ታፍ ፁፋሳ ኬሽጝፃንታ ፊዴልካዋስታ ካልካዋ ድዋንታ ካስታን፡፡

•	 ካልካዋ ፋይሰታው ፊዴሉ ዳሪዉ ቴርትስ ፃፋንታ ፄፓን፡፡

•	 ኪሪ ኬርቶ ፌቴራኑ ጉዝማ ይስጝጝፃን፡፡

•	 ኪሪ እምኘሎ ጉዳዮ ካንትኹስ እያንኩሳ ካንትካዋ ዴዴጝካ ታሪክካዋ/ ቱንዝካዋ 

ፃፌካማ ጌሌፃንታ ይስጝጝፃን፡፡

እን ክንታንትካው ሜፃፍ፣ አማኻሪ ክልሉ ክንቲው ቢሩስስታ አማኻሪ ክልሉ 

ምሁራንካ ኩስጚ ጝናው ቴቤቤርጚስ ቴርስስቱኼኽ፡፡ እንጚ ሜፃፍ ክንቲውስስታ 

ስልታኒው ፍኖተ-ካርቲ ኩስጚ አሳባስ ቴርስስታማ ዲግኹሳ ክንቲውሳ ሜሜሬ፣ 

እምካውሳ ክቤ፣ ማንዲስታንኩ ቢኪጚኩ ልኪፅካዋስታ ክንቲ ቴርታውሳ ጉስፄ 

ስራ ፄዋማ ቴርስስቱኼኽ፡፡ እንጚ ሜፃፍ ክንታንትካ ጛ-ዙራሙራው አቕታዴስ 

ጁጝስ ቴግባርዳ ቱክቱኽስታ አሴቴፍፃንቲ ያኹኽ ዳድስ ክንታንታ ያኻማ ቴርቱኽ 

ያኽጝስ፣ ክንታንትካ ክንቴ ቼጌርስታኑላ እርዳትስታና እስታማ አምንስቴ፡፡        

እን ያኽጝስኪ ክንትፃንትካ እሚስ እስሜምጛውሳ ክትፅጙሳ ሴሎ ጎሌልጝስ 

ክንታንት-ትኩት ዝኩኹስታ አሴቴፍፃንቲ ያኻታ ፄዋማ ክንትፅጝ ማንዲስቴ፤ 

ክንታንትካ ጛ-ባንታ ክንቲ ጊዝቤና ቺፋ ሜፄፍካዋ ጛ-ታፋዴስ ባይፃኑላስ ክንቴ 

ሲፍጝጝ ዝኮ፡፡    

ሜፃፉ ዱዊ እጋው ጜዋንት አማኻሪ ክልሉ ክንቲ ቢሩዌኽ፡፡

ቱፂ



ኣውጚ ኮንኪ 3ንቲ ቤን 
        

1 ክንታንትካው ሜፃፍ ፩

ፋንቲቲ ላኹ
ቲን

1.1 እምፕላንቲ ሶኼት

1.1.1	 ቹኒትጝስታ ዙሚጝ

ቑንዳስቲኒ ውጂ

በ. ሲፋንኩ ካስካዋ ኬችስ ታኼካማ ኩስጝጛን፡፡

1.	ስልዳ ካንትስታው ንሴሲ እንዳርማይ እስታው?

2.	ስልዴስ ካንትስታው ንሴሲ እንዳራ ያኻስኩኹሳይ ፄጌሬ?

ከ. ሲፋንኩሳ ካስካዋ ንባቡ ሰሬትስ ውን አኹኪ አሱ ኒካማ ዙርፃን፡፡

1.	 ቑንዳስቲኒ ውጂ ዋሻኻሱ አብጂሊዳ ክራ፡፡

2.	 ውጂ ዴሬታማጊ ካሳኒ ንሴስካ ጚሾ ናቒና፡፡

3.	 ዊንኪልጛስ ውጄ ግንባሮ ታስኹ ቢሪያኽ፡፡

4.	 ሚንችካ ንሴስካ ይንቴካማ ቑንዳስቱኽሳ ውጄ ኬቤቡና፡፡



ኣውጚ ኮንኪ 3ንቲ ቤን         2 ክንታንትካው ሜፃፍ
        

3

ፋንቲቲ ላኹ

ቲን

፪

1.1.2	 ጛርቱ ንባብ    

ቑንዚኩ አይኔትካ

     

በ. ሲፋንኩ ካስካዋ እንት አፄብካሊ ኩስጝጝትካማ ክንትፃንቲስ ድቑዋን፡፡

1.	ሚንች ጊዛይ እንቱ ዙራሙሪዳ አቕስቱንኩ ቑንዚኩ አይኔትካ እንዳርካ እንዳርካይ? 

2.	ቑንዚ እሜቲታ እንዳራ ፄውጚ ማንዲስታው?

ባካላስታ ፃሃይ ጌርክዴስ እምፕላቺ ዋልዳ ቑንዳስቱኽሳ ዛኾ ካሲጝስ ካሱና፡፡ ዙራሙሪዳ 
ቑንዳስቱንኩ አቕ ሚንቹንኩ አኽጝ አሴሴብፁክ አኽጝስ ኩስጝጜ ጄሜሩና፡፡

ፃሃይ፡- ባካላ አቕ ቑንዳስቱኑሳ ቑንዚውሳ አይኔቶ ታቓማ?

ባካላ፡- ጎኒ፣ ምንድራሺስታ እንጅኩዌ ፄጌሬ፡፡

ፃሃይ፡- እሊውሳ?

ባካላ፡- እስቲ እንት ሙኪር?

ፃሃይ፡- ትንትና፣ እውራ፣ ዋስፋት፣ጛሪ ቑንዛ ኩርፄትስታ እሊውኩኪላ ዝኩጝስ ካሊስታና፡፡ 

ባካላ፡- አይሎ ጎቤዛ!

ፃሃይ፡- ቑንዝካዋ ድፅጝስ እንዳራ ፄውናኒ ኬሼ?

ባካላ፡- ቲኑ ኩሚቴሊ ኩስጝጝንስ፡፡

ፃሃይ፡- ቲኑ ኮሚቴኩ አባልካዴስ አጂሶይ ታቓ?

ባካላ፡- አቱ አያላዋስታ ዊዛሩ አስቴሮ

ፃሃይስታ ባካላ ቲኑ ኮሚቴኩ አባልካሊ ኩስጝጙና፡፡ እምፕልታ እንፃኽስትጝስኪላ አስሜምጙና፡፡ 
ሙሪኩሳ ዋሌንካዋ ኩፕፅካማ ኩስጝፁና፡፡ ውላጊ አሳብዳ አስሜምጙና፡፡ ዙራሙሬ  ፃንኩትፅጝስ 
ጌርኮ ኬውና፡፡ ሙሪ ፅንኩት ያኹኻ፡፡ ቑንዳስቱንኩ አቕ ማራማርስትካማ አኪምስቱንኩ አኽጝስ 
ኬሹና፡፡ ሙሪኩ አቕ “ብሩካ አቓን! ሌጌሳን! እንዴስጌና ሊሊትጙንኩ ቑንዝካስ ፂኪስትናላ” 
ንካማ አሜሴጌኑና፡፡

ከ. ሲፋንኩ ካስካዋ ንባቦ ስሬታ ፄውጝስ ካልስ ዙርፃን፡፡

1.	ዋልዳ ቑንዳስቱኽሳ ዛኾ ካስናውሌስ ይጉኑኒ ችግር እንዳሪ?

2.	ዙራሙሬ ፃንኩፅጝ እንዳርማስ ቴኬሜ?

3.	ቑንዳስቱንኩ አቕ ዋትጛይ ኬሹኑ?

4.	ዙራሙሪኩ አቕ “ጉዲ! ብሩካ አቓን ኑኑ አጂሶይ?

ኸ. ሲፋንኩ ንባብዴስ ፉንኩ ካልካዋ ጛው ምስሊ ኽይሊ ድንግርሳን፡፡

  በ                                   ከ

1.	ዛኽ                            በ. ቑንዛጋው

2.	ትንትና                         ከ. ኬፍ ናን

3.	ቲንዌና                         ኸ. ድንግሪኒ

4.	ሌጌሳን                          ቨ. እውራ

5.	ፅንኩት                          ሰ.ፃሚ እላቲው

1.1.3	 ካልካ

በ. ሲፋማ “በ”  ው ዛንጌርዳ ዝኩንኩ ንባብዴስ ፉንኩ ካልካስ ጛ-ኽያታ “ከ”  ው ዛንጌርዳ 
ዝኩንኩሊ ድንግርሳን፡፡

    በ                           ከ

1.	ቑሎ                      በ. ዲጉና

2.	ናቒና                     ከ. እጄኹሳ

3.	ሴጝኹሳ                  ኸ ቼጌርስቱስ

4.	አሊዲዳ                   ቨ. ቤዴሎ

5.	ቼኔክስቱስ                 ሰ. ዊድዊዲዳ

ከ. ሲፋማ “በ”  ው ዛንጌርዳ ዝኩንኩ ካልካዋ ጛ-ፊሪስፂ ኽያታ “ከ”  ው ዛንጌርዳ ዝኩንኩሊ 
ድንግርሳን።

   በ                       ከ

1.	አሊዲዳ                በ. አግፃማ

2.	ቲሪና                  ከ. ጂሚሪዳ

3.	አታማ                 ኸ እንጅኩና

4.	ኹራማ                 ቨ. ጆማ                        

ኸ. ሲፉንኩ ካልካዴስ ጎሌልትካማጊ ናኺሲ ስፍሪዳ ሚፅጝስ ዴብቴርትካዋ ዋኽፃን፡፡

          
     ጄንጅስ      ዊንኪልጛስ   ኹራማ    ቑሎ

1.	ቑንዳስቲኒ ውጂ--------------ጁⶓ አቱኻ፡፡

2.	ንሴስካ ሴጙኽሳ--------------ፋኑ ጌርክ ናካኽ፡፡

3.	ቢሪ ውጄ------------------ሴብኾ

4.	 ድኾሪ ውጄ ---------------ታስኾ፡፡  

1.1.4	 ኬሌቴፍጝፃማ አንቤብጝ

በ. “ቑንዚኩ አይኔትካ” ናውሳ ንባቦ ባኔ ባንቶ ጂካማጊ ድምፆ ኬፍፅጝስ ኬሌቴፍጝፂካማ 
አንቤፓን፡፡

ከ. ንባቡ ቹዋ አሳብ እንዳሪይ? ላጛ አኹኪ ሹኻ ዲብቴርትስ ጌሌፃን፡፡

ኸ. ሲፉንኩ ካልካስ ቱዊ ኽዮ እያን፡፡

1.	ሴብኾ            3. ግንባሮ

2.	ያኻቲው          4. አብጂሊ        

1.1.5	 ፃፊጝ

በ. ሲፋንኩ ካልካስ ፋይፃውሳ ቴርት ምልኻታሳ ቴኬምስትጝስ ዲብቴርቶ  እንፃኽስታን፡፡

1. ፃንኩት                       6. ታስኾ            

2. ማንዲጝ                      7. ጄንጅ        

3. ቑንዚ                        8. ውጂ         

4. ቲን                          9. ቢሪ       

5. ዙራሙሪ                     10. ፅማር

ምሳሊስ፡- ቢሪዳ ጄንጅ ዝኮ፡፡

ከ. ሲፋንኩ ዋኽትጝካያስኩሳ ዲብቴርትካዋ ዋኽፂካማ ፃፋን፡፡

1.	 ሊሊታ አይጛ-------------------፡፡

2.	 ግሴጛ እኹዊ ይንታኒ------------፡፡

3.	------------ምርክታኒ ኹኻ፡፡

4.	 ሚንችካ ንሴስካ-----------------፡፡

5.	 ታምር ክንቲ ጝና---------------፡፡                                                                                             
ምሳሊስ፡- ሊሊታ አይጛ ቲንቱኻ፡፡

ኸ. እንዴስ ሲፍፂካማ እንቶጂ ፋቱኑውስ ካልስ አንኩዋ አንኩዋ ዲብቴርቶ ሲራን፡፡

               1.2   ላጛንቲ ሶኼት 	

1.2.1    ቹኒትጝስታ ዙሚጝ   

ኹፕኹፕፂው ናካርሲ

በ. ሲፋንኩሳ ካስካዋ ኬችስ ታኼካማ ኩስጝጛን፡፡

1.	ፊኹዊስ ካይጛንኩ ቑንዝካ እንዳርካ እንዳርካይ?

2.	ኹፕኹፕፂው ናካርሲ ናኑ ቑንዚ እንዳሪይ?

ከ. ሲፋንኩሳ ካስካዋ ንባቡ ሰሬታስ ካልስ ዙርፃን፡፡

1.	ኹፕኹፕፂው ናካርሲ ቑንዚኩ ምልኻትካ እንዳራካ እንዳርካይ?

2.	ኹፕኹፕፂው ናካርሲ ቑንዚ ፌያፌጛው ዋትጛይ?

3.	ኹፕኹፕፂው ናካርሲ ቑንዚ እሚኹ አቒ ዋትጛይ ኬሻው?

4.	ኹፕኹፕፂው ናካርሲ ቑንዚ አቔ እሜው ቑንዳስቲኒሊ እንዳራ እንዳራ ፄዋኒ?

1.2.2    ካልካ

በ. ሲፋንኩ ንባብዴስ ፉንኩ ካልካስ ፊሪስፄ ኽዮ እያን፡፡

1.	ቑንዳስቲኒ          4. ይንታው 

2.	ድኪ               5. ኬሽጝ

3.	ዴዴጝ             6. እምስትኹ    ምሳሊስ፡- ቑንዳስቲኒ- ቲንዌና

ከ. ሲፋንኩሳ ካልካዋ ጎሌልትካማ ናኺሲ ስፍሪዳ ሚፃን፡፡

   
      እንትፍ    ውራዋ   ድኪ   ኽምቤ   ጊዝስ

1.	ናካርሲ------------------ሲፍፃው ቑንዝያኽ፡፡

2.	ናካርሲ አይሎ ------------------ቑንዝያኽ፡፡

3.	ብስቔ ብቲብታዳ ----------------ንጝዴስ ቴንኬክስትጝ፡፡

4.	እውርቱስስታ አትሽቱስ --------------ሾፌንጝ ቱስቴ፡፡

5.	ስራስሪውሳ ይዎቶኪላ ዴዴጝ-----------ድፃውያኽ፡፡

    ጛርቱ ንባብ

ብርካዉ ቑንዚ

ኸ. ሲፋንኩሳ ካስካዋ እንት አፄብካሊ ኩስጝቴካማ ካልስ አሳቦ እያን፡፡

1.	ምንድራሺው ቑንዚ እንዳርማሲ ይንታው?

2.	ምንድራሺው ቑንዚ ኬሴትስታው ዋታኮው አይሩ እግልትዳይ?

ጌርክዴስ እምፕልቺ አሌሚቱ ጚኩ አፄብካሊ ክንቲጝና ካስጝስ ብርካኾ ካትኾ፡፡ ብርካዋ ጛሬ 
ቑንዳፃማ ጛሬ እንፄውታ፡፡ አካላቱ እንኩዊንት አሬሜፅታ ፁቔ፡፡ እፅፍፅፍ ኔታ ኹሬ፡፡ 
አሌሚቱኪ ጚውሳ አኺኔ ካንቴኒ ኪንኬታ ‹‹እንዳራ ታኻታይ?›› ኔታ ካስቲኾ፡፡ ብርካኪ 
“ቑንዳፃማ፤ ቑንዚኪላ አይላማጊ ካስኾ” ኒኾ፡፡ አሌሚቱኪላ ማራማርስትጝ ዝኮ ኔታ ጌዴፍታታ 
ዎስፒታልሾ ካፂኾ፡፡ 

ብርካ ዎስፒታላ ካታታ እንዳራ ፄውታውሳ ፄጌሬ?

ማራማርስቴኒኪላ  ምንድራሺው ቑንዚ አግስትኾ፡፡ አዜዝሰታይኹሳ እጆ ቱስቲስ ቲኪምስቴታ 
ቑንዚዴስ ኬሽትኾ፤ ክንቲ ጝናኪላ ካትኾ፡፡

1.2.3 አንቤባማ እርዳትስትጝ 

በ. ሲፋንኩሳ ካስካዋ ንባቡ ስሬትስ ካልስ ዙርፃን፡፡

1.	ብርካ ጛሬ እንፄውትኹ እንዳርማይ?

2.	እንቶጂ ብርካ ታኹኒ እንዳራ ፄውታን?

3.	ብርካ ክንቲጝና ቲጉኽ እንዳርማይ?

ቲን

፱

4.	ብርካ ዎስፒታላ ካታታ ማራማርስቴኒ አግስቱኽ ቑንዚ እንዳሪይ?

5.	እንትኩ አፄብካዴስ ቑንዳስትካማ ክንቲ ጝና ይጉዎ ያቑንኩ ዝኩናማ?

 ኬሌቴፍጝፃማ አንቤብጝ

ከ. “ብርካው ቑንዚ” ናውሳ ንባቦ ባኔ ባንቶ ድምፆ ኬፍፅጝስ ኬሌቴፍጝፂካማ አሬኽትስስታ 
ክችክቺስ አንቤፓን፡፡

ኸ. ንባቡሳ ቹዋ አሳቦ ዴዴጝስ ጌሌፃን፡፡

1.2.4   ካልካ እስታ ፃፊጝ

በ. ሲፋንኩ ንባብዴስ ፉንኩ ካልካስ ቱዊ ኽያሳ እያን፡፡

1.	እንኩዊንት                 4. አኪምስቲኾ  

2.	ፁቔ                      5. ማራማርስቲኾ

3.	ቑንዳፃማ                  6. ኬሽትኾ

ከ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

      በ                           ከ

1.	 ቑንዳስቲኾ                 በ. ጅያ

2.	 ፁቔ                      ከ. ዙርፂኾ

3.	 እፅፍፅፍ                   ኸ. ቓቔፄ

4.	 ኹሬ                      ቨ. ኬሽትኾ

5.	 ካፂኾ                      ሰ. ፍትኽ

ቲን

፲

 ፃፊጝ

ኸ. ሲፋንኩ ካልካዋ ቴኬምስቲካማ ዴዴጝካ ዴብቴርትካዋ ፃፋን፡፡

1.	ምንድራሺ               5. ኪንኬታ

2.	ቑንዚ                  6. ኹሬ

3.	ፁቔ                   7. ጛሬ

4.	ዝኮ                    8. እጁ

ምሳሊስ፡- ምንድራሺው ቑንዚ ጛሬ ቑንዳፄ፡፡

ቨ. “ብርካው ቑንዚ” ናው ንባቡሳ ቹዋ አሳቦ ላጛ አኹኪ ሹኻ ዴብቴርትካስ ፃፊካማ ጌሌፃን፡፡

1.2.5  ሳዋሳው

በ. “ብርካው ቑንዚ” ናው ንባብዴስ ስምካ ያኹንኩሳ አንኩዋ ካልካዋ ሺሽቴካማ ፃፋን፡፡

     ምሳሊስ፡- አሌሚቱ፣ ቑንዚ

ከ. ሲፋንኩ ካልካዋ ቹዋስታ ክፅልካ ኔፄልጝፂካማ ፃፋን፡፡

ቴ.ቼ ካልካ ቹዋ ካል ክፅሊ

1.

2. 

3.

4.

5.

ቑንዚሊ

ቱስቲስ

ኮቢስ

ካንዳ

ታብሊው

ቑንዚ -ሊ

፲፩

ኸ. ሲፋንኩ ካልካዴስ ፊዳልካውሳ ስፍሬ ኪስጝፅጝስ  እሊኩሳ ካልካዋ ሲራን፡፡

1.	 ድኪ              4. ኻፂ

2.	 ፃሚ              5. ምሹ

3.	 ጝን               

ምሳሊስ፡- ድኪ----ኪድ 

1.3 ሹኻንቲ ሶኼት

1.3.1 ቹኒትጝስታ ዙሚጝ

ምግቡ ፋይስት

በ. ሲፋንኩሳ ካስካዋ እንትኩ አፄብካሊ ኩስጝጛን፡፡

1.	ይዎት ዝኩክ ዲብካስ ፋይፃው እንዳር እንዳሪይ?

2.	ኹጝስ ያኻንኩ ምግብኩ አይኔትካ እንዳርካ እንዳርካይ?   

ከ. ንባቦ ቹኒቲንዴስ ፋሌንጋ ሲፋንኩሳ ካስካዋ ካልስ ዙርፃን፡፡

1.	 ስፓርቲኒስስታ ይዝኩዌ እንፅኼ እንፃኽስታው አቒስ ፋይፃው ምግብ ዋሺንይ?

2.	 አካልስ አይሎ እያንኩ ምግብኩ አይኔትካ እንዳርካ እንዳርካይ?

3.	 ቑንዜ ካላካልጛንኩ ምግብኩ አይኔትካ እንዳርካ እንዳርካይ?

4.	 ምግብ እላ ያኹኒ አቕ እንዳራ ያኻን እሺን?

ቲን

፲፪

ኸ. ሲፋንኩሳ ካልካዋ ጛው ቱዊ ኽይሊ ድንግርሳን፡፡

         በ                       ከ

1.	ዝኩዋላ                 በ. ልክስ

2.	ዊፅስትጝ                ከ. ኹጝ

3.	ሜቴንስ                ኸ. አግስታላ 

4.	ሜጌብስትጝ              ቨ. ፅላ ፅላስ

5.	ልቓስ ልቓስ             ሰ. ግርቦ አቲጝ

1.3.2 ጛርቱ ንባብ

ዙራሙሪው ፃሚትጝ

በ. ሲፋንኩሳ ካስካዋ እንት አፄብካሊ ታኼካማ ኩስጝጛን፡፡

1.	 ስልዴስ እንዳራይ እርዳትስቲን?

2.	 ዙራሙሬ ፃሚሳንኩ ዲብካ እንዳርካ እንዳርካይ?

እምፕል ሙሪኩ ዝኩዋንትካ ብቲብታዳ አፋ ፋሺና፡፡ ጄርካኪላ ጎኒስ፣ እንጅኩዊስ፣ ዎስፋትስ፣ 

ኩርፄትስስታ እልቑንዛስ ቑንዳስትⶓ ጄሜሩና፡፡ ጁፂኪላ አኹው ፃሚትጝ አኺኒ አኽⶓ ቲንኩ 
ሞይቴንካዴስ እርዳትስትካ፡፡

ቲንኩ ሞይቴንካ እዩኑ ኩስጝጚው ስሬትስ ዝኩዋንትካ ዙራሙሬ ፃንኩፁና፡፡ አኾ ጌፌርፅካማ 

ዝቕⶓስታ ፃንኩቶ ማንዲⶓ ጌርክ ቺፋሱ ቴግባር ፄውና፡፡ ዝኩዋንትካ ዙራሙሪውሳ ፃንኩቶ 
ማንዲጝስታ ጛጂሱ ችግር ሳሴርታማጊ ካስኾ፡፡

ከ. ሲፋንኩሳ ካስካዋ ንባቡ ስሬትስ ካልስ ዙርፃን፡፡

1.	 ዙራሙሪ ፃሚታታ ፄዋንኩ ምክንያትካ እንዳርካይ?

2.	 ስሪስሪ ሚንች ጊዛይ ጎኒስ እምስታኑ እንዳርማይ?

3.	 ዲጉኽዴስ ንባብዴስ እንዳራይ ክንቲን?

4.	 ንባቡሳ አሳቦ እንትውስ  እስቲስ እንት አፄብካስ ድቑዋን?

1.3.3  ካልካ

በ. ሲፋንኩ ካልካዴስ ጎሌልትካማ ናኺሴ ስፍሬ ዋኽፃን፡፡

   ኩስጝጚ   ጎኒ    ዝኩዋንትካ   ፃሚትጝ   ዋልቴን

1.	ስራስሪዋ እምቢት እምቢታማ ----------------እሚ፡፡

2.	ዙራሙሪ ----------------- ሊሊትጙንኩ ቑንዝካ ያጌ፡፡

3.	--------------ዙራሙሬ ፃንኩፁና፡፡

4.	ቲንኩ ሞይቴንካ ------------እዩና፡፡

5.	ሙሪኩ ------------ብቲ ብታዳ አፋ ፋና፡፡

ቲን

፲፬

ከ. ሲፋንኩ ንባብዴስ ፉንኩ ካልካዋ ምስሌ ኽዮ እያን፡፡

1.	ጁፂ                 4. ኩስጝጚ

2.	ቲንኩ ሞይቴንካ        5. ሳሴርታማጊ

3.	 ፅንኩት              6. ጌርክ ቺፋ

ምሳሊስ ፡- ፅንኩት -  ፃማ ጋው

ኸ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

        በ                          ከ

1.	ጌፌርፅጝ                 በ. ጌውጝ

2.	ፃሚትጝ                 ከ. ፃንኩትጝ

3.	ሳሴር                  ኸ. እሺፅጝ

4.	እይጝ                  ቨ. ኬሽጝ

5.	ቑንዳስትጝ              ሰ. ይዝኩዊ

1.3.4 ኬሌቴፍጝፃማ አንቤብጝ

በ. “ዙራሙሪው ፃሚትጝ” ናውሳ ንባቦ ባኔ ባንቶ ድምፆ ኬፍፂካማ አሬኽትስ አንቤፓን፡፡

ከ. ንባቡሳ አሳቦ  ሹኻ ዲብቴርትስ ጌሌፃን፡፡

ኸ. ሲፉንኩ ካልካስ ቱዊ ኽያሳ እያን፡፡

  1. እንጅኩዊ   2. ኩርፄት   3. ጌፌርፅጝ

1.3.5 ፃፊጝ

በ. ሲፋንኩሳ ካልካዋ ቴኬምስቲካማ ዲብቴርቶ እንፃኽስታን፡፡

1.	 ዙራሙሪ              5. ፃንኩት

2.	 ሙሪ                 6. ሳሴር

3.	 ፃሚትጝ               7. ጎኒ

4.	 ሞይቴንካ              8. ማንዲጝ

ምሳሊስ፡- ቲንኩ ሞይቴንካ ዙራሙሪ ፃንኩታታ ኩስጝፁና፡፡

ከ. ሲፉንኩ ዜቤሬሬቕጙንኩሳ ዲብቴርትካ ክችስትካማ ፃፋን፡፡

1.	ማንዲጝ ጉድያኽ ፃንኩቶ ቲንስ

2.	ዙራሙሬ ፃንኩፃና ዝኩዋንትካ

3.	ጌፌርፃማ አኾ ቲንሰ ጉድያኽ ዝቕጝ

4.	ቲንኩ ሞይቴንካ ኩስጝጝፃና ማንዲⶓ ፃንኩቶ

ኸ. እንቱ ዙራሙሪውሳ ፃንኩቶ ካንትጝሰ ሴዛ ዲብቴርትካስ ፃፋን፡፡

2.1 እምፕላንቲ ሶኼት 

2.1.1 ቹኒትጝስታ ዙሚጝ

ዋልቱ እንዳርት

በ. ሲፋንኩሳ ካስካዋ እንት አፄብካሊ ኩስጝጛን፡፡

1.	እንዴስ ስልዴስ እንዳራ እርዳትስቲን?

2.	እንቶጂሱ ሙሪዳ ዋልቴን ዝኩናማ? አያቒ አያቒ እስታን?

ከ. ሲፉንኩሳ ካስካዋ ቹኒቲኑ ንባብ ስሬታስ ካልስ ዙርፃን፡፡

1.	ዋሌን አብርታ እንዳራ እንዳራ ፄውጝሲ አጌዝጛኑ?

2.	ጌፄርዳ ዝኩንኩ አቕ እንዳርካ እንዳርካይ እሩብፃኑ?

3.	ንሴስካ እንዳራ እንዳራ ትክሞ እያን?

4.	ብላንካ ኻራ ጄካማ ፍንጃኑሌስ ይጉኒ እንዳርማይ ታምቤ?

5.	ብላንካ ኻራ ሙሬ ቱዋኒ ሳቔናዴስ አቖ ጉሽፃው አይ? 

ኸ.  ሲፉንኩ ካልካስ ቹኒቲኑ ንባቡ ስሬትስ ቱዊ ኽያሳ እያን፡፡

1.	ዋልቴን           4. ብላንካ
2.	 ጝን አቕ         5. ፍንጂጝ
3.	ዙራሙሪ          6. ኩፓና

ምሳሊስ፡- ዋልቴን = ናቕትዳ ዝኩንኩ አቕ



ኣውጚ ኮንኪ 3ንቲ ቤን 
        

17 ክንታንትካው ሜፃፍ

ፋንቲቲ ላጛ
ዋልት

፲፯

2.1.2 ጛርቱ ንባብ

ዋልቱ ሺሽፂ

በ. ሲፋንኩ ካስካዋ ኩስጝጝቴካማ አሳቦ እያን፡፡

1.	ስልዴስ እንዳራይ እርዳትስቲን?                        

2.	ዋልቴንስታ ዋልቴን አብራ እንዳራ እንዳራ ፄዋን?

ዜሮ አይማኖቶስታ ፆቴ ጎሌላንውላስ እምፕልዳ ዙራሙሪዳ ዲግጝጛማ ዝኩጝ ዋልትስ ቹዋ 
ሺሽፂያኽ፡፡ ዋሌንካ ክቻዳ ኬብርፅጝጚ፣ አምንጝጚ፣ እርዳትጝጚስታ አሴብጝጚ ዝኩጝ እይሰቴ፡
፡ እምፕል እሊውሳ ትትኒስ ሌንጌድፅጝ፣ ኬቤርፅጝስታ እርዳትጝ ፋይፄ፡፡ ፋይስታቲው 

ሉውትጚሾ ቱⶓ ባይጝ ዴሜካ አምንጝጚያኽ፡፡ ችግር ጊዛይ አብርቱ ያኻማ ችግሮ ቤንጝጝ 
እርዳትጝጜስታ አሴብጝጜ ካንትፄ፡፡ ችግርካዋ ካሊትጝጜ ካንትፄ፡፡

ትክላሊስ እምፕልታ ዝኩጝ፣ ኬቤርፅጝጚ፣ አምንጝጚስታ አሴብጝጚ ጉድ ዋሌንኩ ሺሽፅካኽ፡፡

፲፰

ከ.  ሲፋንኩ ካልካዋ ንባቡ ስሬታስ ካልስ ዙርፃን፡፡

1.	እምፕል ዙራሙሪዳ ዲግጜካማ ዝኩንኩ አቕ እንዳርካይ እስታን?

2.	ዋልቴንኩ ሺሽፅካ ክቻዴስ ሹኻዋ ድቑዋን?

3.	እርዳትጝጚ ንጝ እንዳር ንጚ እንትውስ አሳብስ ጌሌፃን?

4.	ዋሌንትጝ ጎሌላቲኩ እንዳርካ እንዳርካይ?

5.	ችግር ጊዛይ ዋሌንዴስ እንዳርማይ ማንዲስታው?

2.1.3 ካልካ

በ. ሲፋንኩሳ ካልካዋ  ጛው ምስሊ ኽይሊ ድንግርሳን፡፡

           በ                      ከ

1.	 እርዳትጝጚ              በ. አቕፅካ

2.	 ዲግጝጛማ              ከ. አሳቦ ቻቢልጝጚ  

3.	 ቤንጝጝ                ኸ. ናቕትጛማ

4.	 ሺሽፅካ                ቨ. አጊዝጝጚ

5.	 ካሊትጝጚ              ሰ. አሴቴፍጝጝ

ከ. ሲፋንኩ ካልካዋ ጛው ፊሪስፂ ኽያሊ ድንግርሳን፡፡

         በ                     ከ

1.	 ዝኩጝ                 በ. ጛርቶ

2.	 አምንጝ                ከ. ጌውጝ

3.	 አብርቱ                ኸ. ካዲጝ

4.	 እይጝ                  ሸ. ክርጝ

5.	 ጉድ                   ሰ. ድኪ

ኸ. ሲፉንኩ ካልካዴስ ጎሌልትካማ ናኺሴ ስፍሬ ዋኽፃን፡፡

   
  ይሪ    ኩፕ	   አብርቱ	 ዝኩጝ	 ካዲጝ

1.	ዋልቴን ችግርዳኪ ዴስቲዳኪ --------ቴቤቤርጛና፡፡

2.	ዋልቲኒ ናማ አምኑኽሳ አቔ  ---------ጉዳ ጋዌኽ፡፡

3.	ዋልቴንሊ  ----------አስሜምጛማኽ፡፡

4.	ዋልቴን ---------አብራ ክንታና አብርቱኪላ እንክራና፡፡

5.	ዋልቴን ብላንካ ይንታኒ --------- ንካማ ፍንጃና፡፡

2.1.4 ኬሌቴፍጝፃማ አንቤብጝ

በ. ‹‹ዋልቱ ሺሽፂ›› ናውሳ ንባቦ ውላጊ ባኔ ባንቶ ጂካማጊ ቤናኻዳ አሬኽትስታ ክችክቺስ 
አንቤፓን፡፡

ከ. ንባቡሳ ቹዋ አሳቦ  ሴዛ ዲብቴርትዴስ ኽሳውሌስ ጌሌፃን፡፡  

2.1.5  ፃፊጝ እስታ ሳዋሳው

በ. ሲፋንኩ ዜቤሬሬቕጙንኩሳ ዲብቴርትካዋ ክችስቴካማ ፃፋን፡፡

1.	አጋሉ ክንታንትያኽ ኩሚቺ

2.	ካትኾ ጌቤላ ልክና

3.	ሙሉነሽ ፈለጉሽኾ ካትኾ ቡንዳ

4.	አሬድኾ በሪሁን ዋልቴንሊ ቢሬ

5.	ግርማ አሬክጝፁኻ አራኹናዋ

6.	ባላይ ጝኖ ማንዳይኾ ዋልቴንስ

7.	ዶርካዋ እሩብፂኾ ቢታውሽ ሚንችካ 

፳

ከ. ሲፍካማ ዲጉንኩ ካልካስ ፋይፃውሳ ቴርት ምልኻታሳ ቴኬምስቲካማ ዲብቴርቶ ሲራን፡፡                

1.	ጉድጛ               5. ዝቒኾ

2.	ግዲፅኾ              6. ፍንጂጝ

3.	አብርታ              7. ብላንካ

4.	ኩፓና               8. ዋልቴን

   ምሳሊስ፡- ዋልቴን =  ዋልቴን ናቕትዳ ዝኩንኩ አቕያኽ፡፡

                   ሳዋሳው

ኸ. ሲፉንኩ ካልካዳ ሲፍካማ ዲጉንኩ ክፅልካዴስ ጎሌልትካማጊ ፃምርሳን። 

-ካ -ዳ -ታ -ሊ

ቴ.ቼ ቹዋ ካል ፃምርትኹ ካል	

1 ቼፍ ቼፍታ ቼፍካ ፣ ቼፍዳ፣ ቼፍሊ፣ 

2 ኹና

3 ብሳ

4 አፍ

5 ዳታን

6 ጝን
 

7 ኮት

2.2 ላጛንቲ ሶኼት

2.2.1 ቹኒትጝስታ ዙሚጝ

ድር

በ. ሲፋንኩ ካስካዋ ኩስጝጝቴካማ እንትኩ ክንትፃንትካስ ድቑዋን፡፡

1.	ስልዴስ ካንቴንኩ አቕ እንዳራ ፄዋካማጊ ፄጌሬ?

2.	እንቶጂስኩ ጝን አቕ ድርዳ ቱዌካማ? ድር ንጝሳ እንዳር ንጚ?

ከ. ድር ናውሳ ንባቦ ቹኒቲኒዴስ ፋሌንጋ ሲፋንኩሳ ካስካዋ ዙርፃን፡፡

1.	ድር እንዳርሲ ቴኬማው?

2.	አቕ ድርዳ ካሳኒስ እንዳራይ ካፃኑ?

3.	ድርዳ አሴቴፍጛንኩ ዋዳ ዝኩንኩ አቒይ?

4.	ድርውስታ ኻሱ ሊሊት እንዳርማይ?

ኸ. ሲፋንኩ ካልካስ ቱዊ ኽያሳ እያን፡፡

1.	እዝንቴን                        4. ቴርስ ቴሮ 
2.	 ሴንካታ                        5. ክርጝ
3. ሴንቲ ጝና                       6. ኬልድ 
ምሳሊስ፡- እዝንቴን- ክርኹስ/ክቱትስ ጝን አቕ 

2.2.2 ጛርቱ ንባብ

       ዙራሙሪኩ አቕ

በ. ሲፋንኩ ቤዴራ ንባብኩ ካስካዋ ኩስጝጝቴካማ እንቱሳ አሳቦ እያን፡፡

1.	ዋልቴንካ አብራ ዝኮኒስ እንዳራ እንዳራ እርዳትጛኑሳ ፄጌሬ?

2.	ኬቴምኩ ዋልቴን ጌፄርኩ ዋልቴንዴስ ሊሊትጛናማ?

ዙራሙሪ እስታው ዋሴንስትኹ  ስፍሪ ያኹስ ሚንች ጊዛይ አቕ እምፕል እሊው ዙራሙሪሊ 
ታምትጜ፤ ላጛንቲ ዙራሙሪኪላ እሳናማ እሊውሊ ታምትጝጜ፡፡

ዙራሙሪው ሚንችት ንጝ ዋልቴንካው ሚንቺት ንጝያኽ፡፡ አቕ አይሎ ሚንቺጝ ዴሜካ ሚንች 
አይል ዝኮታ ፄዌ፡፡ ምሳሊስ ጌቤሎ አግፅጝስ ሊጊሲሜ እንዝጜ ፄውጝ ፋይፃላ፡፡ ዲጊዳ ጌቤሎ 
ቲሪትጝፃና፤ ዋያናስታ ጄዋና፡፡ 

ልቓ ዋልቴንካ ሲሩንኩ ዙራሙርካ እሳንጜካማጊ  ካሳኒ ኬቴም ያኻና፡፡ ኬቴም ንጝ ሚንችካ 
ዋልቴንካው ኩፕቲ ንጝያኽ፡፡ ኬቴምዳ ዝኩንኩ ዋልቴንካ ጌፄርዳ ዝኩንኩዴስ ሊሊትኑንኩ 
ችግርካ ኬሴትስታና፡፡

ምሳሊስ፡- ሚንችካ ኬቴምኩ ዝኩዋንትካ ክምካ እሩብፃቲንኩ አኽጝስ ብላንካ ካላካልጚስ 
ኩፕናላኪ፡፡ ዲብ ኩፂ እሊኩሳ ችግርካ ጌጌውጝስ ኩፕናና፡፡

ኬቴምዳ ያኽስታንኩ ዋልቴንካው ኩፕቲዳ እምፕል ድር እስታማ እቑስቴ፡፡ ድር ንጝ እምፕል 
አቒ ሚንቾ ፍሼ ካሴው ዲብ ኬሴትስታኒ ዋልቴንካ ቴቤቤርጜካማ አጌዛና፡፡ ኻሶ ዴጌስጝስ 
አሴብኹ አቒ ድንኮኖ ጄዋማ፣ ዎንቤሮ ክራይታማ ዴጌስጝ ይዝኩዌው አኽጝስ ድርኩ አቕ 
ዲግሳና፡፡

ዳሶ ግቢትጝ ይዙኬው እንፅኺ አኽጝስ ዋልቴንካ ኩፔካማ አጌዛና፡፡ ቹትካኪላ ኻስስ ያኻንኩሳ 
ምግብካ አብርቱ እንፃኽስታና፡፡ ዋልቴንካ ጄርካኪላ ሙሪዳ ያኽስታው ኻስዳ ኩፔካማ እንክራና፡
፡ አንቓ አንቓ ፂኻሊ እንግዳቢስታ አጄባንትካ ያኼካማ ኻሶ ብርፃና፡፡ 

ከ. ሲፋንኩሳ ካስካዋ ንባቡ ስሬትስ ካልስ ዙርፃን፡፡

1.	ዙራሙሪው ሚንቺት ንጝ እንዳር ንጚ?

2.	ዙራሙሪዳ ኩፕናማ ዝኩጝ እንዳርሲ ቴኬሜ?

3.	ኬቴሙማ ጌፄሩ ዋልቲኒ ኬሼ? ምክንያትሳ?

4.	እምፕል ዙራሙሪዳ አብራ ዝኮንኩ አቕ እንዳርማ እንዳርማዳ አሴቴፍጝጛን?

ኸ. ሲፋንኩ ካልካስ ቱዊ ኽዮ እያን፡፡

1.	 አብርቱ                       4. ቲሪትጝፅጝ

2.	 ምሳሊ                        5. አንቓ

3.	 ጌጌውጝ                       6. አጌዛና

ምሳሊስ፡- አብርቱ - እምፕልታ

2.2.3 ካልካ

በ. ሲፋንኩ ካልካዋ ጎሌልትካማ ብስቲ ስፍሪዳ ሚፃን፡፡

   
   አርቴን፣    ዴንቦ፣   ድር፣   ክርኹሳ፣   እዝንቴንስ

1.	-------------አቒ ክራኒ አጊዝጝጚስ ቴኬሜ፡፡

2.	ድርኩ አባልካ---------------ምግቦ ካፃና፡፡

3.	እዝንቴንካ እንክሬ ፌቴርካማጊ -------------ናና፡፡

4.	ድር ቲሪትጝጛው------------ዴውጝስስታ እዝንቴኖ አዜዜንፅጝስያኽ፡፡

5.	ድር እጐስታ ---------------ፋያውያኽ፡፡

ከ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

         በ                        ከ

1.	እዝንቲኒ               በ. ዝኩኽሳ

2.	ክርጝ                  ከ. ዴስቲጝና

3.	አዜንጝ                ኸ. ዴስቲኒ

4.	ክርኹሳ               ሸ. ዴስ ንጝ

5.	ሴንቲ ጝና             ሰ. ይዎት ዝኩጝ

2.2.4 ኬሌቴፍጝፃማ አንቤብጝ

በ. ‹‹ዙራሙሪኩ አቕ›› ናውሳ ንባቦ ውላጊ ክንታንትካ ባኒስ ባኔ ጂካማጊ ቤንኩ አፄብካስ 
አሬኽትስስታ ክችክቺስ አንቤፓን፡፡

ከ. ንባቡ ቹዋ አሳብ እንዳሪይ? ካልስ ድቖን? 

2.2.5 ፃፊጝ እስታ ሳዋሳው

በ. ሲፋንኩ ዜቤሬሬቕጙንኩሳ ዲብቴርትካ ክችስትካማ ሴዛ ትኩሜጊ ፄውጝስ ፃፋን፡፡

1.	ጌቤላ ካትኾ አቡኔ       ምሳሊስ፡- አቡኔ ጌቤላ ካትኾ፡፡

2.	አጋሉ ማንዴ ቢሬ

3.	ክንቲ ጝና ክንታንታ ካትኾ ዴብቴሮ ምቴታ

4.	እርዳትጛና ዋልቴን ኩፕንካማ

5.	ጝን አንፅኻሳ ክንታንትካስ እይኾ ክንትፃንቲ

6.	እን ይዝኩዊ አይሎ ካሲ

7.	ቾትባና ቑፂኾ ቼርኮ

ከ. እንት ዙራሙሪዳ ዝኩንኩ አቕ እንዳርማዳ እንዳርማዳ አጌዝጛኑ? ጝን አቖ ካሲጝስ ፃፊካማ 
ቤንኩስ አፄብካስ አንቤብትካያን፡፡

       ሳዋሳው፡- ኔፄልጝ

ኸ. ሲፉኹ ቲራግድሚዳ ዲጉንኩሳ ካልካዋ ቹዋ ካሎስታ ክፅልካ ኔፄልጝፃን፡፡

ተ.ቁ ካል ቹዋ ካል ክፅሊ

1 እኖጂሱ እኖጂ -ሱ

2 ዝቕስ

3 ፍያላዋ

4 ጄርካ

ቨ ሲፋንኩ ክፅልካዴስ ቹዋ ካልስ አስሜምጛንኩሳ ጎሌልትካማጊ ፃምርሳን፡፡

      ዳ፣ ሊ፣ ስ፣ ካ፣ ጝ

1.	ጌጌውጝ                    5. ፂኻ

2.	ኬቴም                     6. ሙሪ

3.	ሚንች                     7. ጌፄር

4.	ፌሬስጝ                    8. ዋሌን

       ምሳሊስ፡-  ዋሌን -ሊ  ዋሌንሊ                                                             
                 ዋሌን -ስ  ዋሌንስ                                                   
                 ዋሌን -ካ  ዋሌንካ

2.3 ሹኻንቲ ሶኼት

2.3.1 ቹኒትጝስታ ዙሚጝ

ውጂስታ ይንፃ

በ. ሲፋንኩሳ ካስካዋ እንት አፄብካሊ ኩስጝጝቴካማ ዙርፃን፡፡

  1. ስሎ ካንቲካማ እንዳራ እርዳትስቲን?

  2. ውጂስታ ይንፃ እንዳራ ፄዋኑሳይ ፄጌሬ?

ከ. ሲፉንኩሳ ካስካዋ ቹኒቲኑ ንባቡ ስሬትስ ኬችስ ታኼካማ ካልስ ዙርፃን፡፡

1. ውጂስታ ይንፃ እምፕል ዙራሙሪዳ እንዳርካይ እሺኑ?

2. ይንፃ ውጄ ሙፅዴስ ፍሽታውሌስ ቲጎስኪኒ እንዳራ ያኼ እሼኹ?

3. ውጂ ይንፃ ይንግስ እሜሼማ ባይፅኹ እንዳር ምክንያታሲ?

4. ይንፃ ሙፅዳ እምስትኹሳ ውጄ ዋፄውታታይ ፍሽትኹይ?

5. ይንፃ ውጄ ሙፅድዴስ ፍሽታውጄታ እንዳራይ ኔኹ?

ኸ. ሲፉንኩ ካልካስ ቱዊ ኽዮ እያን፡፡

1.	 ሴሜፃላ                        4. ሙፅድ

2.	 እምስታማ                      5. ትውር ኔኻኽ

3.	 ፅንጎ አቓማ

ምሳሊስ፡- ሴሜፃላ- ምርኬ ጌዋላ፣ ጉዝጎ ዋኽፃላ

2.3.2 ጛርቱ ንባብ

እምፕልት አይልያኽ

በ. ሲፋንኩ ካስካዋ እንት አፄብካሊ ኩስጝጝቴካማ አሳቦ እያን፡፡

1.	እንዴስ ስልዴስ እንዳራይ እርዳትስቲን?  

2.	ዋልቴንኩ አፄብካሊ እንዳርማሲይ እርዳትጝታኑ?         

ዋልቴንካ ያኹንኩ አሌሚቱስታ ዳኛው ጛው ሙሪኩ ስራስሪስ ፍትኽፂ ስፍሪ እላቲው አኽⶓ 
ካንታኒ ኮራኮርስቱና፤ አይሎ አዜኑና፡፡ ጌርክዴስ እምፕላቺ ጛኩ ስራስሪስ አሴብካያስኩ አኽⶓ 
ኩስጝጙና፡፡

ውላዋጊ ጛጂስኩሳ ዋሌንካዋ ቴቤቤርጝፄካማ ጛኩ ስራስሪስ “ስፖርት ቲንስ” እስታውሳ ልኩ 
ኩታውሳ ኬቾ ቲሪትጝፁና፡፡ “እምፕልት አይሊያኽ” ናንውስታጊ ዋልቴኖ ሙሪኩሳ አቖ 
ኩስጝጝፄካማ ጌንዜቦ ኩፕፁና፡፡ ሚንቾ ጊዞ ካፃውሌስ ልቓ ጌርክስ ፋይፃውሳጊ ስፓርቱሳ 
ስዮ፣ ቻሞስታ ኩታዋ ዋኽትጝፄካማ ኬችስ አሬኬብፁና፡፡ ያኽጝስኪላ  ሙሪኩ አቕ ስፖርት 
ውዳጅቶ፣ ቲኖስታ፣ አርዳትጝጜ ይስጝፄ ንካማ አይሎ ዴስኑና፡፡

ከ. ሲፋንኩ ካስካዋ ንባቦ ስሬታ ፄውጝስ ውን አኹኪ አሱ ኒካማ ፁፍስ ዙርፃን፡፡

1.	ሙሪኩ አቕ ሰራስሪስ ፍትኽፄ ዋኽትጝፁና፡፡ 

2.	ስራስሪውሳ ፍትኽፄ ዋኽትጝፅጝስ ቲቢቢርጚ ፋይፃላ፡፡ 

3.	 ስፓርት እርዳትጝጚስ ጃጊ ቲንስ ፋይፃላ፡፡

4.	ስራስሪ ልኩ ኩታዋ እንክራኑ ኬችስ ያኻውሌስ ጛርትስያኽ፡፡



ኣውጚ ኮንኪ 3ንቲ ቤን         28 ክንታንትካው ሜፃፍ
        

29

ፋንቲቲ ላጛ

ዋልት

፳፰

2.3.3 ካልካ

በ. ሲፋንኩ ካልካስ ንባቡ ሰሬትስ ምስሌ ኽዮ እያን፡፡

1.	ኮራኮርስቱና                  4. ኩፕፁና

2.	ቲሪትጝፁና                   5. አይሎ

3.	አሬኬብፁና                   6. ይስጝጝፄ

ምሳሊስ፡- ኮራኮርስቱና- አሴቡና

ከ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

        “በ”                 “ከ”

1.	ዋሌን              በ. ኻር
2.	ኬችስ              ከ. ዴስኑና
3.	ጌርክ              ኸ. ፕንፁና
4.	ኩፕፁና            ቨ. እቺኩ
5.	አዜኑና             ሰ. ጛርትስ

ኸ. ሲፍካማ ዲጉንኩ ዴብቴርትካዋ ንባብዴስ ክችክቼ ካሎ ጎሌልትካማ ዋኽፃን፡፡

1.	አሌሚቱስታ ዳኛው ጛው ሙሪዳ ስራስሪው ------እላ አኽⶓ ካንቱና፡፡
2.	 ዋልቴን ሙሪኩሳ አቖ ኩስጝጝፅካማ ----------ኩፕፁና፡፡
3.	-------ስታ------------ዋልቴንያኽ፡፡

2.3.4 ኬሌቴፍጝፃማ አንቤብጝ

በ. “እምፕልት አይልያኽ” ናውሳ ንባቦ ኬሌቴፍጝፂካማ አሬኽትስታ ክችክቺስ ባኔ ባንቶ 
ቤናኻዳ አንቤፓን፡፡

ከ. ንባቡሳ ቹዋ አሳቦ ዴዴጝስ ጌሌፃን፡፡

2.3.5 ፃፊጝ እስታ ሳዋሳው

 በ. ሲፋንኩ ካልካዴስ ጎሌልትካማ ዲብቴርቱሳ ናኺሴ ስፍሬ ዋኽፃን፡፡

ዋልት

፳፱

ኹኒውላ፣ ውጂ፣ ይንፃ፣ ይንግስ፣ ጋሜ፣ ፅማሮ

1.	ውጂ ይንፃዋ-------------እሚኾ፡፡

2.	ማቕሾ ካታታ--------------ኔክ ፂኾ፡፡

3.	ይንፃ ልቡኔታ ውጂውሳ ------------ኔክፄኾ፡፡

4.	ውጂ ይንፃ -------------ሴሜታላ፡፡

5.	-------------ሙፅድስ እምስትኾ፡፡

6.	------------------ውጄ እምስትኹ ሙፅድዴስ ፍሽትኾ፡፡

ከ. ሲፍካማ ዜቤሬሬቕጜካማ ዲጉንኩሳ ዲብቴርትካዋ ቴርስትካማ ፃፋን፡፡

1.	 ሙፅድስ ውጄ ፍሽትኾ እምስትኹሳ ይንፃ

2.	 እምስትኾ ውጂ ሙፅድስ

3.	 ይንፃ ኹኒውላ ውጂ ሴሜታላ

4.	 ልቡኔታ ፅማሮ ኔክፄኾ ውጂውሳ ይንፃ

5.	 ማቕሾ ጋሜ ኔክፂኾ ካታታ

6.	 ይንግስ ውጂ ይንፃዋ እሜኾ

ምሳሊስ፡- ይንፃ ሙፅድስ እምስትኹሳ ውጄ ፍሽትኾ፡፡

ኸ. ሲፋንኩ ካልካስ ዲብቴርቶ ሲራን፡፡

1.	ትውር                4. ውጂ                         

2.	እንኮኻላ               5. ይንግስ       

3.	ይንፃ                  6. አዜንፃ

ምሳሊስ፡- ትውር ኔታ እንስ ዙርታኻኽ፡፡

፴

 ሳዋሳው

ቨ. ሲፋንኩ ካልካዴስ ቹዋ ካሎስታ ክፅልካዋ ኔፄልጝፃን፡፡

ቴ.ቼ ካል ቹዋ ካል ክፅሊ

1 ኔዋሊ ኔዋ -ሊ

2 ቡዚኒታ

3 እፂዳ

4 ቢሪስ

5 ካልካ

6 ፊሪሲው

7 ሙፅድስ

፴፩

3.1 እምፕላንቲ ሶኼት 

3.1.1 ቹኒትጝስታ ዙሚጝ  

ፍያሊስታ ድኾሪ

በ. ሲፉንኩሳ ካስካዋ ኬችስ ኩስጝጝቴካማ ካልስ ዙርፃን፡፡

1.	 ሴን ንጝ እንዳር ንጚ?

2.	 ድኾሪውስታ ፍያሊው ትክም እንዳሪይ?

ከ. ሲፉንኩሳ ካስካዋ ንባቡ ስሬትስ ውን አኹኪ አሱ ንጝስ ዙርፃን፡፡

1.	 ድኾሪስታ ፍያሊ ጉድካ አፄብካኽ፡፡

2.	 ድኾሪው አድሪ ጛጂሶ ጉድጛ አንኬባኬባማ እሜ፡፡

3.	 ድኾሪ ፍያሊውሳ ኩስጝጜ እንኮኽጝስ ባይዳ እታማ አይሎ ታስስትኾ፡፡

4.	 እጁቴና ፍያሌ ክርጝዴስ ይጉፄኾ፡፡

ሴን

ኸ. ‹‹በ›› ስራዳ ዝኩንኩ ካልካስ ‹‹ከ›› ስራዳ ዲጉንኩ ጛ ኽይካሊ ድንግርሳን፡፡

         በ                  ከ

1.	ውዳኒ             በ. ታቱኽጝ

2.	ቤሌዝጝ           ከ. ድርባው ቑንዚ

3.	ባሪ              ኸ. ላኼንትጝ

4.	ስንክጝ            ቨ. እልስ አዜዝጝ

5.	እልስ ግምጝ       ሰ. አሪ ኪዲስታው ስፍሪ

  ቨ. ሲፋንኩ ካስካዋ ካልስ ዙርፃን፡፡

1.	ፍያሊስታ ድኾሪ ናውዳ ሴንዳ ቹዋ ታሪክዌኒ አጂይ? ካልስ እንቱ ክንትፃንቲስ/
ክንትፃንታስ ድቑዋን?

2.	እንቶጂ እንዴስ ፍና ታቑኑሳ ሴኖ አኹኪ ጝን አቕዴስ ካሲጝስ ቤንኩ አፄብካስ 
ሴንስትካያን፡፡

3.1.2 ጛርቱ ንባብ               

ላጛ ዳድቴንስታ ምካይ

ሴን

፴፫

በ. ሲፉንኩ ካስካዋ እንት አፄብካሊ ኩስጝጛን፡፡

1.	እንዴስ ስልዴስ እንዳራይ ካንቲን?

2.	ስልዴስ ካንትስታንኩ አቕ እንዳራ ፄዌካማጊ?

ላጛ ዳድቴን አብራ ዳዶ እንዜጛኒስ ዳድዳ ችካስኩኽሳ ምካዮ ጉሻማጊ ምካዮ አግፁኻ! ንኾ፡፡  
      *** ሲፍፄታ አብራ እንዜጝታት አፄባ እንዳራ ኔውሳይ ፄጌሬ? ***
#አግፁኻ ኔኪ ይፄጂ፤ አግፅኑኻኽ እስታው ኔኾ; አብራ እንዜጝታት አፄባ፡፡ አንዴስኪ ፅሌ 
ካሱንታ ምካይ ዌና ጛጂዳ ሲፋማ ጊጛማ ይንቱስ ካንቱና፡፡ አንጚ ጊዛይ ምካዮ ጉሽኹ ዳድቲኒ፣ 
‹‹እንዳር ኬሼ እኖጂስ! ዌሬድስትንኾጋማ›› ንኾ፡፡ አንዴስኪ አብራ እንዜጝታሽቲት ዳድቴና 
እንታ ኔኾ፣ ‹‹ኺኒሱሳ ባይፄ፤ ኺኒስታ ዲቢስ፤ እንዳር ኬሼ እኑስ ኒያኪ እንዳር ኬሼ እያስ 
ኔይ›› ኔኾ እስቴ፡፡ /ያረጋል አለነ፣ 2005፣ ኢዞፕኩ ሴንካ ናውዴስ ካፅስትኹ/
 
ከ. ሲፉንኩሳ ካስካዋ ኬችስ ታኼካማ ቹኒቲኑ ንባቡ ስሬትስ ካልስ ዙርፃን፡፡

1.	ኺኒሱሳ ባይፄ ኔኹ እንዳራይ?

2.	አብራ እንዜጛሺንኩ ዳድቴን ውሻይ ካሳኑ?

3.	ላጛ ዳድቴን ጅፊስቱኑ እንዳርማይ?

4.	ትቡሳ ንብሬቶ ጉሽጝ እንዳር ችግራሳይ ታምፄ?

5.	እን ሴንዴስ እንዳራይ ክንቲን?

ኸ. ሲፉንኩሳ ካልካዋ ሴኖ አንቤብቱንዴስ ፋሌንጋ ምስሊ ኽይሊ ድንግርሳን፡፡

         በ                   ከ

1.	ምካይ            በ. እምፕልታ

2.	አግፅጝ           ከ. እንዜጛንቲ

3.	አብራ            ኸ. ካኔ ኪውፂ

4.	ዳድቲኒ           ቨ. ቤዴራማ ካንትጝ  

3.1.3 ካልካ

በ. ሲፉንኩ ካልካስ ምስሌ ኽዮ እያን፡፡

1.	ዳድቴን            4. ዌሬድስትንኾ

2.	ባይፄ              5. ቤሌዝኾ

3.	ዲቢስ              6. ቡያው       ምሳሊስ፡- ዳድቴን - እንዜጛንኩ

ከ. ሲፉንኩ ካልካስ ፊሪስፄ ኽዮ እያን፡

1.	ካስኾ             4. ሚንች

2.	ቼኬኔ             5. ፅሊ

3.	እቱኻ                 ምሳሊስ፡- ካስኾ - ይንቱኻ

ኸ. ሲፋንኩ ካልካዴስ ጎሌልትካማ ናኺሲ ስፍሪዳ ዋኽፃን፡፡

 
    ድኾሬ  ምካዮ    ቼኬኔ    ባይዳ   እጁቴና   ሳኹዌ

 
1.	አድሪ ድኾሪዳ አይሎ-------------------፡፡

2.	ድኾሪ ፍያሊውሳ ኩስጜ እንኮኽጝስ-----------እታማ አይሎ ታስስትኾ፡፡

3.	----------ቲንታታ ድኾሬ ማራማርትኾ፡፡

4.	ላጛ ዳድቴን-------------- አግፁና፡፡

5.	ፍያሊውሳ----------------ድኾሪው ላኼንዳ ስንክ፡፡

3.1.4 ኬሌቴፍጝፃማ አንቤብጝ

በ. “ላጛ ዳድቴንስታ ምካይ” ናውሳ ንባቦ ውላጊ ቴርስ ቴሮ ጂካማጊ ቤናኻዳ አሬኽትስታ 
ክችክቺስ አንቤፓን፡፡

ከ. ንባቡሳ ቹዋ አሳቦ ዴዴጝስ ሴዛ ዲብቴርትዴስ ኽሳውሌስ ጌሌፃን፡፡  

3.1.5 ፃፊጝ እስታ ሳዋሳው

በ. ታቑኑሳ አኹኪ ጝን አቕዴስ አኹኪ ኽሳንትካ አቕዴስ ሴኖ ካስቲካማ ፃፊጝስ ቤንኩ   

   አፄብካስ አንቤብትካያን፡፡

ከ. ፃፊኑ ሴንዴስ ቹዋ ታሪክ ዌንካ ፍሽትካማ ፃፋን፡፡

ኸ. ሲፉንኩ ካልካስ ዲብቴርቶ ሲራን፡፡

ምሳሊስ፡- ፍያሊ

        ፍያሊ ጝኑ ንሴሲያኽ፡፡

1.	ድኾሪ              4. ውፍቺ

2.	አድሪ              5. ባሪ

3.	ምግብ             6. ባይ

               ሳዋሳው

    

ስም፡- ይዎት ዝኩኽስኪ ያኻ  እላቲውስ፣ እልስ ካንትስታውስኪ ያኻ፣ ካንትስታቲውስ እቑፃ ያኹኽ 

አይኪ ካል ስም እስቴ፡፡ ምሳሊስ፡- ቲኾ፣ ፊሪሲ፣  አኹ፣ ካርጝ፣ አቒ፣ ታፊ፣ ዎንቤር ፣ እ.እ.ኮ

ታክስፂ

ኸ. ሲፉንኩ ካልካዴስ ስምካ ያኹንኩሳ ካልካዋ ሺሻን፡፡

1.	ይንቱኻ           5. ዳድ

2.	ምካይ            6. እንዜጙና

3.	አግፁኻ           7. ክንታንቲ

4.	አፄብ             8. ሜፃፍ     ምሳሊስ፡- ዳድ

ቨ. ላጛ ዳድቴንስታ ምካይ ናውዴስ ንባብዴስ ዋልታ ስምካ ፍሽትካማ ፃፋን፡፡   

 ምሳሊስ፡- ምካይ

3.2 ላጛንቲ ሶኼት

3.2.1 ቹኒትጝስታ ዙሚጝ

ዊግሊስታ ቑራ

በ. ሲፉንኩሳ ካስካዋ ኬችስ ኩስጝጛን፡፡
1.	ዊግሊማ ቑራይ ብላፅካ ፄጌራን?

2.	ዊግሊ እንዳራይ ኾዊ?

ከ. ሲፉንኩሳ ካስካዋ ቹኒቲኒዴስ ፋሌንጋ ዙርፃን፡፡

1.	ዊግሊ ቑራ ዋታ ናማይ አትሌልፅኹ?

2.	እሺ አምፕዴስ እቱኽ እንዳር ምክንያታሲ?

3.	ዊግሊ ቑራዋ ይት ባኩና ንኹ ዋታ ንጝሲ? 

ኸ. ሲፉንኩ ካልካስ ቱዊ ኽያሳ እያን፡፡

1.	 ሜልክ                 3. ሳቓማ

2.	 ኬፍፃማ                4. ኮይቲስ

ምሳሊስ፡- ሜልክ-ፄጌር፣ ግድ

3.2.2 ጛርቱ ንባብ 

ሴንካ

         

በ. ሲፉንኩሳ ካስካዋ ኬችስ ኩስጝጛን፡፡

1.	አቕ ሴኖ እንክራኒስ ሴንሳንቲ እንዳር ንጝሲ ጄሜራው? ቹኒታንቲሳ እንዳራይ ናው?

2.	ሚንች ጊዛይ ሴን ሴንስቱስ ያቕስታንኩ ንሴስካ አይ አይ?

ምንጊሱ ጊዝዳ አቕ ሴኖ ሴንስካማጊ ጊዞ ፌይፃና እሺና፡፡ እንስኪ ፍትኽናና፣ ዴስናና፣ 
ጛስጛዋኪላ ክንትጛና እሺና፡፡ ሴን ፆቴ፣ ድሜ፣ አብታሜስታ ድኼ ጐሌላውሌስ ውላ አቔጊ 
ክችክቻ ፍትኽፄ፡፡ አይማኖትኩ ታብልካ ስብኬትስ፣ ታብልካስታ ቹትካ እንክሪዳ ጛጂሱ ኩስጚዳ 
ቴኬምሰትና፡፡

ሴንኩ ታሪክዌንካ ንሴስካ አቕስታ እሊኩ ዲብካጊ አኽጝስ ካላና፡፡ ሴንካ ሞራሎ ጁትጝፃና፡፡

ከ. ሲፋንኩሳ ካስካዋ ንባቡ ስሬትስ ዙርፃን፡፡

1.	ኽታዌን አቕ እንዳራ ፄዌካማጊ ጊዞ ፌይፃ እሺን?

2.	ሴኑ ታሪክዌንካ ያኽጝስ ካላንኩ እንዳርካ እንዳርካይ?

3.	ሚንች ጊዛይ ሴኑ ታሪክ ዌኒ ንሴስካ ያኻኑ እንዳርማይ?

4.	ሚንች ጊዛይ ሴንካ ሴንሳንኩ ዋሺኒ ድሚዳ ዝኩንኩይ? ቹኒትⶓ እንካናንኩሳ?

ኸ. ሲፉንኩ ካልካስ ቱዊ ኽያሳ እያን፡፡

1.	ሴንስካማጊ           3. ፍትኽፂ

2.	ድኺ               4. ግትማ ጋቲው

3.2.3 ካልካ

በ. ሲፉንኩ ካልካስ ንባቡ ስሬትስ ምስሌ ኽዮ እያን፡፡

1.	ፍትኽፂ           3. ምንጊሱ

2.	ፍንቲኒ            4. ጁትጝፃና

ከ. ሲፉንኩ ካልካዴስ ጎሌልትካማ ናኺሲ ስፍሪዳ ዋኽፂካማ ፃፋን፡፡

          ሞራሎ        ሴኖ         ቹትካ

1.	ምንጊሱ ጊዝዳ አቕ------------------- እንክርካማጊ ጊዞ ፌይፃና፡፡

2.	ታብልካስታ--------------------- እንክሪዳስታ ኩስጝጚዳ ሴኖ ቴኬምስታና፡፡

3.	 ሴንካ--------------------  ጁትጝፃና፡፡

3.2.4 ኬሌቴፍጝፃማ አንቤብጝ

በ. “ሴንካ” ናውሳ ንባቦ ውላጊ ባኔ ባንቶ ጂካማጊ ቤናኻዳ አሬኽትስታ ክችክቺስ አንቤፓን፡፡

ከ. ንባቡሳ ቹዋ አሳቦ ዴዴጝስ አንኩዋ ዲብቴርትዴስ ኽሳውሌስ ጌሌፃን፡፡     

3.2.5 ፃፊጝ

በ. ሲፉንኩሳ ፊዳልካ ቴኬሚስቲካማ ካልካዋ ሲራን፡፡

ዊ  ቑ  እ  ኽ  ካ  ስ  ግ  ራ  ሺ  ላ  ም  
ሚ  ቓ  ሊ  ፍ  ቢ  ማ

ምሳሊስ፡- እላፍ

ከ. ሲፍካማ ዲጉንኩ ካልካስ ዴዴጝካ ዴብቴርትካ ሲራን፡፡

      ጊዝ        ንሴስካ     ታሪክዌንካ       ግትም 

 ምሳሊስ፡- ጊዞ እክድስ ቴኬምስትጝ ፋይፄ፡፡

ኸ. ዊግሊውሳስታ ቑራውሳ ሴኖ ታክስትካማ ፃፊጝስ ቤንኩ አፄብካስ  አንቤብትካያን፡፡

3.3 ሹኻንቲ ሶኼት

3.3.1 ቹኒትጝስታ ዙሚጝ  

   ይንፂስታ አንጉሪ

በ. ሲፉንኩሳ ካስካዋ እንት አፄብካሊ ኩስጝጛን፡፡

1.	ስልዴስ እንዳራይ እርዳትስቲን?

2.	አንጉሪ እንዳር ስፍራዳይ ዝኮው? ይንፂሳ?

ከ. ሲፉንኩሳ ካስካዋ ቹኒቲኑ ንባቡ ስሬትስ ፅምድስ ታኼካማ ካልስ ዙርፃን፡፡

1.	አይስታ አይ ውዳጅቱንኩ?

2.	ድክቶ አሴብኹ አይ? ድክቶ አሴባማሳ እንዳራ ፄውኽ?

3.	አኾኻዳ ክርኹ አይ?

4.	ፂላ እንዳራይ ፄውትኹ?

ኸ. ሲፉንኩ ካልካስ ቱዊ ኽያሳ እያን፡፡

1.	ውዳጅቴ                 3. ላፍፄታ

2.	ስፍሪሾ                  4. ሬሲ

3.3.2 ጛርቱ ንባብ

ቲኹሪ ግልጌልስታ እል ካንታቲው አቒ

በ. ሲፉንኩሳ ካስካ ኬችስ ታኼካማ ኩስጝጛን

1.	እንዴስ ስልዴስ እንዳርካ እንዳርካዋይ ካንቴን? እንዳራይ ፄዋን?

2.	እል ካንታቲው አቒ አክኽካዋ ዋታ ፄዋማ ሺሼ?

ኽታዊኒ ዝቤንዳ ንሴስካዋ ታፍስ ዳሴሳማጊ ሺሽጝስ አቕስቱኽ እምፕል እል ካንታቲው 
አቒ እሺኾ፡፡ ጌርክዴስ እምፕላቺ ታፍስ ዳሴሳማ  ሺሻታ ቲኹሪ ግልጌላሳ ዲግስካያና፡፡ እል 
ካንታቲው አቒ ዲጋይኹሳ ካዌናብጄ ዳሴሳውጃማ እንታ ንኾ፡፡ ቲኹሪ ያኼስ ዊግሊ ግልጌላ 
ማሊትጝፃታ ድቑዋ ካላያ፡፡ ያኹኒላ እን ንሴሲ ታይካውላ ጋፃኻ ቱዋቲታ ትንካኬ ፄፓን፡፡

       /ቴንኬኩን ዌራሳ ይንፂ ኬዋላ/ 

       /ያረጋል አለነ፣ 2005፣ ኢዞፕኩ ሴንካ ናውዴስ ካፅስትኹ/

ከ. ሲፉንኩሳ ካስካ ንባቡ ስሬትስ ዙርፃን፡፡

1.	 እል ካንታቲው አቒ ቴንኬክፅኹ እንዳርሲ?

2.	 ሴናኻዳ እል ካንታቲው አቒ እንዳርማሲ አቕስታው እሺኹ?

3.	 ዲጋይኹሳ ግልጌሎ ቲኹሪ ያኼስ ዊግሊ ማላካላያሱ ዋታ ያኻኒ?

4.	 እል ካንታቲው አቒ ክችክቺስ ማሉኽ እንዳራይ?

ኸ. ሲፍካማ ዲጉንኩ ካልካዋ ንባቡ ስሬትስ ቱዊ ኽዮ እያን፡፡

1.	ጋፅ                3. ድኹጝ

2.	ማሊጝ              4. ካዌና ብጂ

3.3.3 ካልካ 

በ. ሲፋንኩ ካልካስ ፊሪስፄ ኽዮ እያን፡፡

1.	 እንፄውጝ                   4. አሴባማ

2.	 ትክ                       5. ውታኺ

3.	 ድክት           ምሳሊስ፡- ትክ - አንቕ

ከ. ሲፉንኩ ዲብቴርትካዳ ናኺሲ ስፍሪዳ ቱዋውሳ ካሎ ፋቴካማ ዋኽፃን፡፡

1.	 -------------አንጉሪሊ ውዳጅቶ ሜሴሬታ፡፡

2.	 ይንፂስታ አንጉሪ እንክራኒስ ባኑሳ ጊዞ-------------ፌይፁና፡፡

3.	 ዛኻ ታራታ-----------------ዛኬርቴ፤እምፕልዳ እንጅኩዌታ ፂኒስ፡፡

4.	 ይንፂ አኾኻዳ አሲኪ-------------ፅሌላ እጄ ካላላ፡፡

ኸ. ሲፋንኩ ካልካስ ምሳሌ ኽዮ እያን፡፡

1.	ሺሽጝስ                   4. ግልጌላ

2.	ዳሴሳው                  5. ኽታዊኒ

3.	አንቴሌቕስትጝ

3.3.4 ኬሌቴፍጝፃማ አንቤብጝ

በ.#ቲኹሪ ግልጌልስታ እል ካንታቲው አቒ; ናውሳ ንባቦ ውላጊ ቴርስ ቴሮ ጂካማጊ ቤናኻዳ 
አሬኽትስታ ክችክቺስ አንቤፓን፡፡

ከ. ንባቡሳ ቹዋ አሳቦ ዴዴጝስ አንኩዋ ዲብቴርትዴስ ኽሳውሌስ ጌሌፃን፡፡ 

3.3.5 ፃፊጝ አስታ ሳዋሳው 

በ. እንቶጂሱ ክንቲ ጝናዴስ ዝኩንኩሳ ዲብካ ካንቲካማ ዋልታ ካልካዋ  ፃፊካማ 

   አፄብካስ አንቤብትካያን፡፡

   ምሳሊስ፡- ዎንቤር

ከ. አጉይዳ ፃፊንኩሳ ካልካዋ ቴኬምስቲካማ ዲብቴርቶ ሲራን፡፡ 

   ምሳሊስ፡- ክንታንታ ዎንቤርዳ እንጅኩዌ፡፡

ኸ. ታቑኑሳ ሴኖ ኬችስ ኬችስ ታኼካማ ፃፊጝስ ቤንኩ አፄብካስ አንቤብትካያን፡፡ 

              ሳዋሳው

 ቨ. ሲፉንኩ ካልካዴስ ቹዋ ካሎስታ ክፅልካዋ ኔፄልጝፃን፡፡

ቴ.ቼ ካል ቹዋ ካል ክፅሊ

1 ታይካ ታይ -ካ

2 ዝቤንዳ

3 ጝንዴስ

4 አባልካ

5 ኬውጝስ

ሰ. አጉዊዳ ኔፄልጝስ አግፂንኩስ ቹዋ ካልካስ ዲብቴርቶ ሲራን፡፡

ምሳሊስ፡- ታይ   = ሊሊታጂሱ ታይ ዋይስትኾ፡፡

4.1 እምፕላንቲ ሶኼት

4.1.1 ቹኒትጝስታ ዙሚጝ 

ጊዙ ትክም

በ. ሲፋንኩሳ  ካስካዋ እንት አፄብካሊ ኩስጝጛን፡፡

1.	 ስልዴስ ካንቴኑ እንዳሪይ?

2.	ውኻ ሳታስ ክንቲጝና ትያኑ? ፍያኑሳ ?

ከ. ሲፋንኩ ካስካዋ ቹኒቲኑሳ ንባቦ ስሬታ ፄውጝስ ካልስ ዙርፃን፡፡

1.	ድኽትስ ቹዋ ምክንያት እንዳሪይ?

2.	ሚንች ጊዛይ ሳቶ ቱስቲስ ቴኬምስትናቲኑ እንዳርማይ?

3.	ሳቱሳ ትክሞ ጉድጛ ያቕናያሱ እንዳር ምክንያታሲ?

4.	ቴግባሮ ሳትስ አኮሜችጝስ አንዳራ ፃዉጝ ፋይፄ?

ኸ. እንዴስ ሲፍካማ ዲጉንኩሳ ካስካዋ ፅምድስ ታኽካማ ካሲትጝጛን፡፡

1.	ውኻ ሳታዴስ ውኻ ሳታሳ ኺስታይ ክንቲ ጝናዳ እሽቴኑ?

2.	ክንቲ ጝናዴስ ካታኒ ጝንዳ ዋላካሳ ሳቶ ፂኒስታን?

3.	ጝን አቖ አጌዝጝስ ውኻ ሳቶይ ድፄኑ?

4.	ዋልቴንኩ አፄብካሊ እንክርጝስ ሳቶ ድፄናማ? ዋሳላካ?

4.1.2 ካልካ

በ. ሲፋንኩ ቹኒትጙ ንባብዴስ ፉንኩ ካልካስ ቱዊ ኽያሳ እያን፡፡

1.	ባይል                         4.  ትኩት

2.	ድፅጝ                         5. ምክንያት 

3.	ቲኪስታቲው                   6. ጊዝ

ምሳሊስ፡- ባይል - ዴስ

ከ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

        በ                        ከ

1.	ጊዞ ድፅጝ              በ. እክዳ ጋቲታ

2.	አብት                 ከ. እንፃኽስትጝስ

3.	እክድስ                ኸ. ጊዞ ቴኬምስትጝ

4.	እንፃኻ ጋቲታ           ቨ. ውንትስ

5.	ግምትስ                ሰ. ድኽት

ኸ. ሲፋንኩሳ ካልካ ጎሌሌትካማ ናኺሴ ስፍሬ ዋኽፃን፡፡

ድኽትዴስ   ባይል    እክድ     አብትያኽ    ድኽቶ   ጊዞ  ቴኬምስቴ

1.	 ጊዝ አይሎ ቴኬማው-------------------------፡፡

2.	 ሚንችካ አቕ --------------------ቱስቲስ ቴኬምስታላ፡፡

3.	 ጊዞ ቴኬምስትጝጚ ---------------አይሎ ዜሬቕቲኒያኽ፡፡

4.	 ጊዞ ቱስቲስ ቴኬምስታውላ ይጉጝ---------------ያጌ፡፡

5.	 ጎቤዝ ክንታንቲ ጊዞ እክድስ------------------፡፡

4.1.3 ጛርቱ ንባባ 

እንፅኺስ ዳላውሳ ጊዞ ሜዴባውላ ባይጝ

በ. ሲፍኹሳ ካሴ አፄብካሊ አብራ ኩስጝትካማ አሳቦ እያን፡፡

1.	እምፕል እንፅኺስ ዳላው ጊዝ ሜዴብስታውላ ይጉኒ ያጋው ችግር እንዳሪይ?

ዋሺኒኪ ቴግባር ጊዞ ፋያውያኽ፡፡ ጊዞ ካፃቲው ቴግባር እላኪያኽ፡፡ እምፕል ቴግባር ካፅጝስ ካላው 
ጊዝ ዴሜካ እሊኩ ቴግባርካዴስ ሌጌስጝስ አኹኪ ዴዴጝትጝስ ካላዉያኽ፡፡ እንሳ አይሎ ሳሴር 
ያኹኽሳ ውንቶ ቼሜትⶓ አቲጝ አኹኪ ቴግባር ካፃውሳ ጊዞ አሴልⶓ አቲጝ፤ ትኩቶ ይⶓአቲጝ 
ጊዞ ቴኬምስትጝስ ፅንጋኺያኽ፡፡ እምፕል ቴግባርስታ ቴግባርስ ያኻው ጊዝ ሜቴንጛውላ 
ይጐው ምክንያት እንዳርይ? እምፕል አቒ እንፃኽስትጝስ ፋያውስ እንፅኺስ ኬርት ዝኩኽሳ 
ጊዝ ሜቴናሳ ሜዴባው ምክንያት ሚንችያኽ፡፡ ምሳሊስ ዴሱ እንፂጝ፣ ሻኼ አቲጝ፣ ዳላውሳ 
ጊዞ ሜቴንⶓ አቲጝ፣ እክዳ ጋቲታ እንፃኽስትጝ…እእኮ ምክንያትካኽ፡፡

ከ. ሲፋንኩሳ ካስካዋ ንባቡ ስሬትስ ካልስ ዙርፃን፡፡

1.	ጊዞ ካፃቲው ቴግባር ዝኮማ?

2.	እንፅኺስ ዳላውሳ ጊዞ ሜዴባኑሌስ ባይጝ እንዳር ችግራሳ ያጌ?

3.	እንፅኺስ ጊዞ ሜቴናማ ሜዴብጝ ትክም እንዳሪ?

4.	ጊዞ ቴኬምስትጝስ ፅንጋኻ ያኻው እንዳሪ?

5.	እንፅኺ ፋያውሳ ጊዝ ሜቴናሳ ሜዳባውላ ይጉጙ  ምክንያትካ እንዳርካ እንዳርካይ?

 ኸ. ሲፋንኩ ንባብዴስ ፉንኩ ካልካስ ቱዊ ኽዮ እያን፡፡

1.	ሳሴር                     3. ሻኻጋው

2.	ኬርት                     4. ቴግባር

4.1.4 ኬሌቴፍጝፃማ  አንቤብጝ

በ. “እንፅኺስ ዳላውሳ ጊዞ ሜዴባውላ ባይጝ” ናውሳ ንባቦ ቴርስ ቴሮ ድምፆ ኬፍፂካማ 
አሬኽትስታ ክችኽችትስ አንቤፓን፡፡

ከ. ንባቡሳ ቹዋ አሳቦ  ሹኻ ዲብቴርትስ ፃፊካማ ጌሌፃን፡፡

ኸ. ንባብዴስ ስምካ ያኹንኩሳ ካልካ ፍሻን፡፡        ምሳሊ፡- ጊዝ

4.1.5 ፃፊጝ እስታ ሳዋሳው

በ. ክንትፃንቲ አንቤባያኒ ቹኒትጝስ ፋይፃንኩሳ ቴርት ምልኻትካ ቴኬምስቲካማ ዲብቴርቶ 
ፃፋን፡፡

ከ. ምሳሊ ስሬታስ ሲፋንኩሳ ካልካዋ ቴኬምስቲካማ ዲብቴርቶ ፃፋን፡፡

1.	እንፅኺ                       4. ፅንጋኺ

2.	ጊዝ                          5.  አኬድጝ

3.	ክንቲ ጝና                     6.ሜዴብጝ

 ምሳሊስ፡- ፋይፃንኩሳ ዲብካዋ ዋኽፅጝስ እንፅኺ ፋይፄ፡፡

                             ሳዋሳው 	

    

ግስ፡- ፂዌ፣ አኺኔ እስታ እንኮኽቶ ጌሌፃንኩ ውላጊ ካልካ ግስ እስታና፡፡ ምሳሊስ ታስኾ፣ 

ፃፊኾ፣ ጊጙኻ፣ ኩኻ፣ ካትኾ፣ ያኹኻ፣ ፂኒስትኾ፣ እ.እ.ኮ

ታክስፂ

ኸ. ሲፋንኩሳ ዲብቴርትካ ትኩትስ አንቤብትካማ ግስካዋ ፍሽትካማ ፃፋን፡፡

1.	ቴሌቪጅን  ንባሮ አግፅጝስ ቴኬሜ፡፡

2.	አጋሉ ሞባይሎ ጄውኻ፡፡

3.	ሬዲዎኖ ቹኒትጝስ ንባር አግስቴ፡፡

4.	ክንታንትካ ጝን እንፅኻስ እንፃኽስትካ፡፡  ምሳሊስ፡- ቴኬሜ

ቨ. ሲፋንኩሳ ግስካዋ ቴኬምስትጝስ ዲብቴርቶ ሲራን፡፡

1.	ፃፉኻ                 4. ፃንኩፂኾ

2.	ኹኻ                 5. አግፁኻ

3.	ቲንታያ               6. ድኹታያላ    ምሳሊስ፡- ሊሊታ ታፌ ፃንኩፂኾ፡፡

4.2 ላጛንቲ ሶኼት

4.2.1 ቺኒትጝስታ ዙሚጝ

ላጛ አፄብካ

በ. ሲፋንኩሳ ካስካዋ እንትኩ አፄብካሊ ኩስጝጝቴካማ አሳቦ እያን፡፡

1.	እንትኩ አፄብካሊ አብራ እንዳራ እንዳራ ፄውታን?

2.	እንቶጂሱሳ ጊዞ ቤንጝፂካማ ቴኬምስቴናማ  እንዳርማስ እንዳርማስ ኒካማ?

ከ. ሲፉንኩ ካስካስ ቹኒቲኑሳ ንባቦ ስራ ፄውጝስ ካልስ ዙርፃን፡፡

1.	ቢሳማስታ ሳራ አይሎ እንካንጛኑ ምክንያት እንዳሪ?

2.	ቢሳማስታ ሳራ ጛውሳ ጊዞ እንዳርማስ እንዳርማስ ንካማይ ቤንጝፁኑ?

3.	ሳራስታ ቢሳማ ሚዲቢኒ ክንቲዴስ ይጉጝስ ካላኑ ዋትጛይ?

4.	ሳራስታ ቢሳማ አይሎ ዴስኑኑውስታ ሺሌምስቱኑ እንዳርማይ?           

ኸ. ሲፋንኩ ቹኒትጙ ንባብዴስ ፉንኩ ካልካስ ቱዊ ኽያሳ እያን፡፡

1.	ፂኒስጝ                3. ዋይሚ              

2.	አላፊ                 4. እቑዌማ           

4.2.2 ጛርቱ ንባብ

ጎቤዝካ ክንትፃንትካ

በ. እንሳ ካሴ ኩስጝጚስ እንቱሳ አሳቦ እያን፡፡

1.	ጎቤዝ ክንትፃንቲ እስታው እንዳራ እንዳራ ፄዋዊ?

ጊዙሳ እክዶ ፍሽካማ ፄዊውሳ ጉስፄ ቴርሴካማ እንፃኽስታንኩ ክንትፃንትካ ጛኩ ክንታንትካስ 
ፋይስታውሳ  አቕቶ እምፃና፡፡ ጌርኩሳ፣ ሶኼቱሳስታ አሜትሻሱሳ ክንቴ ጉድጛ ቤንጝፄካማ  
እንፅኼ ቤዴራ ሲፊስ አኮሜቻና፡፡

እንሱ አኺኒስ እንፅኼ አኬድካማ እንፃኽስታንኩ አኽጝስ፣ ክንታንትካዴስኪላ ክብሮስታ 

እንካንስትⶓ አግፃና፡፡ ውቴት ዌንካኪላ ያኻና፤ ጛርትስ አምንጝጙ ባይሪ ዴሜኬ፤ እሊኩ 
ክንትፃንትካስ ምሳላ ያኻና፡፡

ከ. ሲፋንኩሳ ካስካዋ ንባቡ ስሬትስ ካልስ ዙርፃን፡፡

1.	ክብሮስታ እንካንስትⶓ ክንታንትካዴስ አግፃንኩ ክንትፃንትካ ዋታኮንኩዊ?

2.	ክንታንትካስ ዳሌ አቕቶ እያንኩ ክንትፃንትካ ዋሼንካይ?

3.	ክንትፃንትካ ጛርትስ አምንጝጛኑ እንዳራ ፄዋኒ?

4.	አኬዳማ እንፃኽስትጝ ክንትፃንትካው ቴግባር ይባቺማ?

ኸ. ሲፋንኩ ካልካስ ንባቡ ስሬትስ ምስሌ ኽዮ እያን፡፡

1.	ቴርስካማ                3. ፋይስታውሳ

2.	ፍሽካማ                 4. ጉድጛ

4.2.3 ኬሌቴፍጝፃማ አንቤብጝ

በ. እንዴስ ፍና አንቤብቱኑ “ጎቤዝካ ክንትፃንትካ” ናውሳ ንባቦ  ውላጊ ክንታንትካ  ቴርስ ቴሮ 
ጂካማጊ ቤናኻዳ ድምፆ ኬፍፂካማ አንቤፓን፡፡

ከ. ንባቡሳ ቹዋ አሳቦ ዴዴጝስ ጌሌፃን፡፡

4.2.4 ፃፊጝ

በ. ሲፋንኩሳ ዜቤሬሬቕጙንኩ ዲብቴርትካዋ ክችስትካማ ፃፋን፡፡

1.	ክንትፃንቲ ኬቤርስቴ ጎቤዝ

2.	ፋይፄ ክንታንትካስ ጊዝ ፂንሳኑ

3.	ክንታንትካ ዙርፃና ጎቤዝካ ካሲስታኒ

4.	ዋይሜ ጉዶ ክንታንታካ ፂኒሳንኩ ያግፃኒ ዴስናና፡፡

ምሳሊስ፡- ጎቤዝ ክንትፃንቲ ኬቤርስቴ፡፡

ከ. ሲፋንኩሳ ካልካዋ ቴኬምስቲካማ ዲብቴርቶ ፃፋን፡፡

1.	ፍታኒ                4. እምፕላንቲ

2.	ፂኒስጝ               5. ክንታንትካ

3.	ክንትፃንቲ             6. ቤዴራ ሲፊ

ምሳሊስ፡- ፍታኒ ታምባማጊ አኽጝስ ፂኒስጝ ፋይፄ፡፡

ኸ. ክንትፃንቲ አንቤባያኒ ቹኒቲካማ ዲብቴርትካ ፃፋን፡፡

4.2.5 ሳዋሳው

    

ጉሺኩ ካልካ፡- እምፕል ኮንኪ እሊው ኮንኪዴስ ካልካዋ ካፃማ ቴኬምስትጙ ካስት ጉሽትጝ 

እስቴ፡፡ ካልካኪሊ ጉሺኩ ካልካ እስታና፡፡ አሌምዳ ዝኩንኩ ኮንክካዴስ  ጉሽታውሌስ  ጛሬ 

ካሉኽ እምፕል ኮንኪ እላ፡፡ ምሳሊስ፡- አውጚ ኮንካኻዳ እሊው ኮንኪዴስ ጉሺስ ይንቴካማ  

ቴኬማንኩ ካልካዋ ካንትንስ፣ ሬዴዎን፣ ቴሌቪጅን፣ ኮት፣ ጃኬት፣  ኮምፒውተር እ.እ.ኮ

ታክስፂ

በ. አውጚ ኮንኪ ጉሽትጝስ ቴኬምስታኩሳ ስምካዋ ፃፋን?

ምሳሊስ፡- ሬዲዎን 
           
ከ. ሲፋንኩ ካልካ ክቻዴስ ስምካዋስታ ግስካዋ ሺሽቴካማ ፃፋን፡፡

1.	ዋሌን                          6. ፃፉኻ

2.	ብስኾ                          7. ክንቲ

3.	ዝቕኾ                         8. አድሪ

4.	አቲሪ                          9. ካስኾ
5. ሹምቢ                         10. ይንቱኻ
ምሳሊስ፡- ስም - ዋሌን         ግስ - ብስኾ

ኸ. እንዴስ ሲፍፂካማ እንቶጂ ታቑንኩሳ ፅካ ፅካ ስምካስታ ግስካ ያኹንኩሳ ካልካዋ ኬችስ 
ታኼካማ ፃፋን፡፡

ቨ. አጉዲ ፃፊንኩ ስምካዋስታ ግስካዋ ቴኬምስቲካማ ሹኻ ሹኻ ዲብቴርቶ ጛርትስ ሲራን፡፡

4.3 ሹኻንቲ ሶኼት

4.3.1 ቹኒትጝስታ ዙሚጝ

ጊዝ ዎርክያኽ

በ. ሲፋውሳ ካሴ እንት አፄብካሊ አብራ ኩስጝጛን፡፡

1.	ጊዝ  ዎርክያኽ እስታው ዋታኻኒ?

ከ. ቹኒቲኑሳ ንባቦ ስራ ፄውጝስ ሲፋንኩሳ ካስካዋ ካልስ ዙርፃን፡፡

1.	ጊዙ ትክም እንዳርማ እንዳርማይ?

2.	ጊዞ ቱስቲስ ቴኬምስትናቲንታ ፅጋኻ ያኻንኩ ዲብካ እንዳርካይ ?

3.	እንፅኼ እንፃኽስትኑንዴስ ፋሌንጋ ጋማጋምጝ እንዳርሲ ቴኬሜ?

4.	ጊዞ ቱስቲስ ቴኬምስታውላ ይጉጝ እንዳራይ ሲፍፄ?

ኸ. ሲፋንኩስ ካል ኩፕካስ ቹኒቲኑ ንባቡ ስሬትስ ምስሌ ኽዮ እያን፡፡

1.	እንፅኼ ዎሴንጝ              4. ዌሴኽⶓ ባይጝ

2.	ውሳኒዳ ታምብጝ              5. ቤዴራ ሲፊ

3.	ጊዞ ቤንጝፅጝ                 6. ትኩቶ እይጝ

ምሳሊስ፡- እንፅኼ ዎሴንጝ - እንፅኼ አኬድጝ

ቨ. ሲፋንኩ ካልካዴስ ቹዋ ካሎስታ ክፅሌ ኔፄልጝፃን፡፡

1.	ዎንቤርስ                      4. ጊዝስ

2.	ቲሪፒዚዳ                      5. ቺፅጝዳ

3.	አጋሉው                      6. እያማጊ

         ምሳሊስ፡- ዎንቤርስ፡-         ዎንቤር - ስ

4.3.2 ጛርቱ ንባብ

ጎቤዝ አለሙ

በ. ሲፋንኩሳ ካስካዋ አፄብካሊ አብራ ኩስጝጝቴካማ ዙርፃን፡፡

1.	ጎቤዝ ክንታንቲ እስታው ዋታኮው ክንታንቲ?

2.	እንቶጂ ጎቤዝካ ክንታንትካ ያኽጝስ እንዳራ ፄውጝ ማንዲስቴ?

አለሙ ግምብስ ጌዴፍስታማ እንዜጛው አካላ ዳንጉዊ ክንታንቲያኽ፡፡ ጚውሳ ጊዞ ጉድጛ 
ቴኬምስቴ፡፡ ክንቲዴስ ፋሌንጋ አኮሜቻኩሳ እንፅኽካዋ ጊዝስ ቤንጝፃማ ቤዴራ ሲፊስ እንፃኽስቴ፡
፡ አለሙ ክንቲስኪላ ጎቤዝያኽ፡፡ 

ሳናይት አለሙ ዝኩዋው ሙሪዳ ዝኪቲ እንፃኻኽ፡፡ ፍታኒው ጊዝ ታምቡስ እምፕልዳ ፂኒሳና፡
፡ እምፕላቺ ሳናይት “ዋታ ታኻታይ ጎቤዝ ታኹኽ” ኔታ አለሙዋ ካስቲኾ፡፡ አለሙኪ፣ “ጊዙሳ 
ቴኬምስትጝጜ አቑኻ አኽጝስያኽ” ናማ ዙርፃይኾ፡፡	

ከ. ንባቡ ስሬትስ ሲፋንኩሳ ካስካዋ ካልስ ዙርፃን፡፡

1.	ሳናይት አላሙዋ እንዳራ ኔታይ ካስቴኹ?

2.	አለሙ ሳናይትውስ ካሲስ እንዳራ ናማ ዙርፃይኹ?

3.	አለሙ ክንቲ ጝናዴስ ዙራማ ዋትጛይ እንፅኼ እንፃኽስታው?

4.	አካላ ዳንጉዊ ያኽጝ ጎቤዝ ክንታንቲ ያኽጝዴስ ይጉፄማ? ምክንያትሳ?

4.3.3 ካልካ

በ. ሲፋንኩ ካልካዋ ጛው ምስሊ ኽይሊ ድንግርሳን፡፡

       በ                       ከ

1.	ጊዝስ                  በ. ኩሚቺ

2.	ቤዴራ ሲፊስ            ከ. ቴርስ

3.	ጎቤዝ                  ኸ. ጄራ

4.	እንፃኻ                  ቨ. ሳትስ                          

ከ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

   በ                      ከ

1.	ጎቤዝ                በ. ዋኺ

2.	እንዜጛው             ከ. ሴኔፍ

3.	 ዳንጉዊ              ኸ. ቲሬው

4.	አቑኻ                ቨ. ጛሬ ካላማ

5.	ጌዴፍስታማ           ሰ. አቓያላ

ኸ. ሲፋንኩ ካልካዴስ ጎሌልትካማ ናኺሲ ስፍሪዳ ዋኽፃን፡፡

       ዝኪት   ፂኒሳና   አለሙ    ጉድጛ    ጎቤዝ   ቱስቲስ

1.	ጚውሳ ጊዞ ----------------ቴኬምስቴ፡፡

2.	ፍታኒው ጊዝ ታምቡስ እምፕልዳ--------------------፡፡

3.	------------------ክንቲስ ጎቤዝያኽ፡፡

4.	ሳናይት አለሙ ዝኮው ሙሪዳ -------------------እንፃኻኽ፡፡

5.	ጎቤዝ ክንታንቲ ጊዞ --------------------ቴኬምስቴ፡፡

4.3.4 ኬሌቴፍጝፃማ አንቤብጝ

በ. “ጎቤዝ አለሙ” ናውሳ ንባቦ ቴርስ ቴሮ ድምፆ ኬፍፂካማ አሬኽትስታ ክችኽችትስ 
አንቤፓን፡፡

ከ. ንባቡሳ ቹዋ አሳቦ ዴዴጝስ ሹኻ ዲብቴርትዴስ ኽሳቲውስ ፃፊካማ ጌሌፃን፡፡

ኸ. ንባባኻዳ ዝኩንኩሳ ስምካስታ ግስካ ያኹንኩሳ ካልካዋ ፃፊካማ ቤንዳ አንቤፓን፡፡

4.3.5 ፃፊጝ እስታ ሳዋሳው

በ. ሲፋንኩሳ ካልካዋ ቴኬምሰትጝስ ዲብቴርቶ ፃፋን፡፡

1.	ጎቤዝ                    5. ፍሽኾ

2.	ክንታንቲ                 6. እያና

3.	ከንትፃንቲ                7. ፄዋንትካ

4.	አኬዳማ                  8. ፂኒስጝ

ምሳሊስ፡- አስቴር ጎቤዛ ክንታንታኽ፡፡

ከ. እንቶጂሱሳ ጊዝ ቴኬምስትጝጛሳ ካንትኹስ ቴርት ምልኻትካዋ ቴኬምስትጝስ ሴዛ 
ዲብቴርትካዴስ እንፃያሱሳ ፃፊካማ ቤንኩ አፄብካስ አንቤብትካያን፡፡

ሳዋሳው

ኸ. ሲፋንኩ ካልካዴስ ምሳሊ ስሬታስ ቹዋ ካሎስታ ክፅሌ ኔፄልትካማ ፃፋን፡፡

1.	ስምሊ                4. ዱሊስ           

2.	ሙሉጂ               5. ጝንዴስ       

3.	ካንካ                  6. ክምካው  

ምሳሊስ፡- ስምሊ   

        ቹዋ ካል - ስም   

         ክፅሊ   - ሊ                      

ቨ. ታቑንኩሳ ዋልታ ዋልታ ስምካዋስታ ግስካዋ ጛርትስ ፃፋን፡፡

ምሳሊስ፡- ስም፡-  ዱሊ፣ ቢሪ

         ግስ፡- ካትኾ፣ ፃፉኻ

5.1 እምፕላንቲ ሶኼት

5.1.1 ቹኒትጝስታ ዙሚጝ

ባይልኩ እንዜጝትጝፅካ

በ. ሲፋንኩ ካስካዋ እንት አፄብካሊ ኩስጝቴካማ ዙርፃን፡፡

1.	ስልዴስ ካንትስታንኩ እንዳርካይ?

2.	እንዜጝትጝፅካ እንዳርማስ ቴኬማን?

ከ. ሲፋንኩ ካስካዋ ቹኒቲኑሳ ንባቦ ሰሬታ ፄውጝስ ካልስ ዙርፃን፡፡

1.	 ባይልኩ እንዜጝትጝፅካ እስታንኩ እንዳርካ እንዳርካይ?

2.	 እንዜጝትጝፅካ እምፕል ስፍሪዴስ እሊውሾ ካፃኑ እንዳራይ?

3.	 ቤሬኺዳ እንዜጝትጚስታ አክኼ ቻኒጝስ አጌላጌልታት ግሜላ ታኹኽ እንዳርማይ? 

4.	 እንዜጝትጝፅካ ቴኬምስትናው  ምክንያት እንዳሪይ?

ኸ. ሲፋንኩ ካልካስ ቹኒቲኑ ንባቡ ስሬትስ ኽዮ እያን፡፡

1.	ስፍሪዴስ                  4. እንዜጝጝ

2.	ቴኬማና                   5. አሬኽትስ

3.	ማቼካማ                   6. ቤሬኺ

5.1.2 ጛርቱ ንባብ

ሾፌር ኪፂስትኾ

በ. ሲፋንኩሳ ካስካዋ እንት አፄብካሊ አብራ ኩስጝጝቴካማ ካልስ አሳቦ እያን፡፡

1.	ማኪናው ኬሴት  ታምባው እንዳር ምክንያታሲ?

2.	ዙራሙሪዳ ኬሌኽስታው እንዳርማ ያኻኒ?

ሹፌር ኬቴማኻዳ ማኪናዋ እሽቱስ ፍሬን እንጋናኒ ዳድዴስ ፋማ እምፕሎ ጝኖ ፌሬስፃማ ጝንዳ 
እሺኹሳ እምፕሎ ሹማጊሌ ኩኻ፡፡ እሊዉ እምፕል አቒዳ ዴሜካ አካሉ ዳንጉት ኬሴትሰትኾ፡
፡ ሾፌሩሳ እላፎ ማኪናው ምስታዊቲ ላኼንፁኻ ፡፡ ክልኽስ ሼቤርስትኾ፡፡ ክልኽዳ ታምቡኽ 
ፖሊስስ ሾፌሮ እግስ እሜታ ክሶ ካልስ ዲጉሱና፡፡ ሾፌርኪላ እምስትኾ፡፡ 

ዊዛሩ ፋላጉሽ” እንዳራ ዌውናኒ ኬሼ?” ንካማ ፓሊሶ ካሲና፡፡ ፓሊስኪ ፒፕስታ ኬሴትስ 
ጉዲስቱንኩ አቕ አኪም ጝና ካስካማ ማራማርስትካማ ጉዳቱ ሜቴንስታ ክርጙ ምክንያት ንባር 
እምሰታማ ፍርድ ጝና ዲግሳን፡፡ ፍርድ ጝናኪላ ምርማሪውሳ ንባሮ ካንትጝስ ሹፌሮ አቒዉሳ 
ይዎቶ ድፅኹስታ አካሎ ዳንጉዊስኹ አኽጝስ ድፅኹስ ሜቴንስ ኪፂስታታ ናማ ፌሬድጝስ ስሪ 
ጝና ቶማ  እንፄውስቱኻ፡፡



ኣውጚ ኮንኪ 3ንቲ ቤን         58 ክንታንትካው ሜፃፍ
        

59

እንዜጝትጝፅካ
ፋንቲቲ አንኩዋ

፶፰

ከ. ሲፋንኩሳ ካስካዋ ንባቡ ስሬትስ ውን አኹኪ አሱ ኒካማ ዙርፃን፡፡

1.	ሹማጊሊ ክርኹ ዳባዳብስታማኽ፡፡

2.	ሾፌሩሳ እላፎ ማኪናዉ ምስታዊቲ ላኼንፅኾ፡፡

3.	ክርኹ ሹማጊሊዴስ ይጉዎ ታምብኹ ኬሴት እላ፡፡

4.	ሾፌር ስሪ ጝና ቶማ እንፄውስቱኻ፡፡

5.	ማኪናው ኬሴት ታምባኒ ዙራሙሪ ክልኽስ ሼቤርስትኾ፡፡

5.1.3 ካልካ

በ. ሲፉንኩሳ ካልካዋ ጛው ምስሊ ኽይሊ ድንግርሳን፡፡

         በ                    ከ

1.	 እንጋናኒ             በ. ኬርታማ

2.	 ሹማጊሊ             ከ. እንዝርናንቲ

3.	 ዳድዴስ ፋማ           ኸ. ማኪና እሽታው

4.	 ንብሬት              ቨ. አዜዝስታላናኒ

5.	 ማኪና               ሰ. አሬቤሽስትኾ

6.	 ኬሴት               ሸ. ድሚስ ኬፍንኹ

7.	 ሼቤርስትኾ           ለ. ጉዳት

8.	 ሾፌር               ረ. አብት

ከ. ሲፋንኩሳ ካልካዋ ፊሪስፄ ኽይሊ ድንግርሳን፡፡

         በ                         ከ

1.	ሹማጊሊ                 በ. ባይስትኾ

2.	እሜታ                  ከ. ሼሌምስትጝ

3.	እንፄውስትኾ             ኸ. ዎታት

4.	ካልስ                    ቨ. ባይፃታ

5.	ኪፂስትጝ                 ሰ. ፁፍስ

ኸ. ሲፋንኩሳ ካልካዋ ጎሌልትካማ ናኺሲ ስፍሪዳ ዋኽፃን፡፡

 
       ኬሴት       ፖሊስ       ምስታዊቲ      ፍሬን

1.	ሾፌር ማኪናዋ እሽቱስ ------------እንጋንኾ፡፡
2.	---------------ሾፎሩሳ እላፎ ሌኼንፁኻ፡፡

3.	ማኪናው --------------አቖ ኩኻ፡፡

4.	ክልኽዳ ታምብኹ ------------ሾፌሮ እግሾ ታምፅኾ፡፡

5.1.4  ኬሌቴፍጝፃማ አንቤብጝ

በ. “ሾፌር ኪፂስትኾ” ናውሳ ንባቦ ውላጊ ባኔ ባንቶ ጂካማጊ ድምፆ ኬፍፂካማ አሬኽትስታ 
ክችክችትስ አንቤፓን፡፡

ከ. ንባቡሳ ቹዋ አሳቦ ዴዴጝስ ፃፊካማ ጌሌፃን፡፡

5.1.5 ፃፊጝ እስታ ሳዋሳው

በ. እንቱ ሙሪዳ አግስታንኩ ባይልኩ እንዜጝትጝፅካ እንዳርካ እንዳርካይ? እንዳርሲ  ቴኬማን? 
ፃፊካማ ቤንኩ አፄብካስ አንቤብትካያን፡፡

ከ. ዜቤሬሬቕጙኽሳ ዲብቴርቶ ፋይፃንኩሳ ቴርት ምልኻትካዋ ፋይስታው ስፍሪዳ ሚፂካማ 
ክችስቴካማ ፃፋን፡፡

ምሳሊስ፡- እንክራንቲ ታምብኾ አዝማሪ ጉሪጛስ 

   እንክራንቲ አዝማሪ ጉሪጛስ ታምብኾ፡፡

1.	 ጎቤዝ እንካኔ ክንታንቴ

2.	 ፂኒስቴ ኹሉ ቺፋ ክንታንታ ጎቤዛ 

3.	 አሬኽትስ ኩብዌና እንዜጝኾ ዲያኮን

4.	 ናካ ፄይማ ቲንቱኻ ዎታታ

5.	 ካትኾ ጄራ ዴዴጛ ጝሺ

               ሳዋሳው 

    

ስማ ጊሊፂ፡- ስማ ጌሌፅካ እስታንኩ ስምዳ ዴሜክስትካማጊ  ስሙሳ አይኔቶ፣ ሜቴኖ፣ 

ባይሬ፣ አኺኔ፣ እ.እ.ኮ ጌሌፃንኩ ካልካኽ፡፡ ምሳሊ ፃርኪ፣ ፉቺ፣ ሊጊሲሚ፣ ዴዴጝ፣ ቡዚ፣ 

ሴኔፍ፣ ኩሚቺ፣ እሳን፣ እ.እ.ኮ 

ታክስፂ

ኸ. ሲፋንኩ ዲብቴርትካኻዴስ ምሳሊ ስሬታስ ስማ ጌሌፅካ ሺሽቴካማ ፍሻን፡፡

1.	አጋሉ ኩሚቺ ክንታንትያኽ፡፡

2.	ዘገዬ ሊጊሲሚ ክንትፃንቲያኽ፡፡

3.	ጎቤዛ ክንታንታ ሺሊምስቴኾ፡፡

4.	ሴኔፍ ክንታንቲ  ጝን እንፅኻሳ እንፃኽስታላ፡፡

ምሳሊስ፡- አጋሉ ኩሚቺ ክንታንትያኽ፡፡  ስማ ጊሊፂ- ኩሚቺ

5.2.1 ቹኒትጝስታ ዙሚጝ

ዝቤንኩ እንዜጝትጝፅካ

በ. ሲፋንኩሳ ካስካዋ እንት አፄብካሊ ኩስጝጝቴካማ ዙርፃን፡፡

1.	ማኪናዋ ታቔካማ  እንዳርማሲ እንዜጛው?

2.	ማኪና እንዳርማ እንዳርማስ ቴኬሜ?

ከ. ሲፋንኩ ካስካዋ ቹኒቲኑ ንባቡ ሰሬትስ ፅምድስ ታኼካማ ካልስ ዙርፃን፡፡

1.	ባይልኩስታ ዝቤንኩ እንዜጝትጝፅካ እንዳርማሲ ሊሊትጛኑ?

2.	ቹዋ ቹዋ እስታንኩ ዝቤንኩ እንዜጝትጝፅካ እንዳርካ እንዳርካይ?

3.	ዋዳ ኬቴምዳይ ሜንች ኬቴሙ አውቶቢስ አግሰታው?

4.	ኬቴምዳ 4-11 አቖ ቻኒጝስ አጌላጌላው ማኪና ዋሺኒ?

ኸ. ሲፋንኩ ካልካስ ቱዊ ኽያሳ እያን፡፡

1.	ጝን አቕ                   3. እቑስቴ

2.	ጋቢና                     4. ቻኒጝ

                  

5.2.2 ጛርቱ ንባብ

ማኪናውሳ ኬሴቶ ሜኬትጝ

በ. ሲፋንኩሳ ካስካዋ እንት አፄብካሊ አብራ ኩስጝጝትካማ አሳቦ እያን፡፡

1.	ማኪናው ኬሴት ዋትጛይ ታምባው?

2.	ማኪናውሳ ኬሴቶ ዋፄውናና ሜኬትኔ?



ኣውጚ ኮንኪ 3ንቲ ቤን         62 ክንታንትካው ሜፃፍ
        

63

እንዜጝትጝፅካ
ፋንቲቲ አንኩዋ

፷፪

ማኪናውሳ ኬሴቶ ሜኬትጝስ እንዳርማ ፄውስትጝ እይስቴ? ሾፌርካ ትራፊክኩሳ ምልኻትካዋ 
ኬቤርፅጝ እይስቴ፡፡ ሊሊት ንኹ አኺኒስ ትራፊኩ ሚንችት ዝኩክ ስፍርካዳ ኬቴማኻዳ 
ትሙርሙሪ ዳድዳ ልቡናማ እሽቲጝ ፋይፄ፡፡

ኬቴማኻዳ  አቾ ማንዱንኩ ልኩቴንካኩ ዳድካ ግቢስታንታ አኺኔ አሜችጝፅጝ ፋይፄ፡፡ እንዴስ 
ድምክናኪ ጉዲስቱንኩስታ አቤሌሽስቱንኩ ዳድካዋ ክችስጝ፣ ልኩቴን ኬዋኑኩሳ ዳድካዋ ኬሌምስ 
ዳድሳማ ቴርስጝስታ ቴኬምስትጝ ፋይፄ፡፡ ልኩቴንኪላ ዳዶ ፃንጌኻሾስ እሚካማ እንዜጝጝስ 
ታምባውሳ ኬሴቶ ኔኬትጝ ካሊስቴ፡፡ እኒጛጊ ዋኽትጛኒ ማኪናውሳ ኬሴቶ ሜኬትጝ ካሊሲቴ፡፡

ከ. ሲፋንኩሳ ካስካዋ ንባቡ ስሬትስ ካልስ ዙርፃን?

1.	ማኪናው ኬሴት እንዳር ምክንያታሲ ታምብጝስ ካላው ?

2.	አቤልሽቱንኩ ማኪናኩ ዳድካ ዋታኮውሳ ጉዳቶይ ታምፃን?

3.	ማኪናው ኬሴትስ ጉዲስታንኩ አጂይ?

4.	ሾፌርካዴስስታ ልኩቴንዴስ እንዳርማይ ማንዲስቴ? 

5.	እንቶጂሱ ዙራሙሪዳ ማኪናው ኬሴትስ ምክንያትካ ያኻና ኔንኩሳ ጌሌፃን?

5.2.3 ካልካ 

በ. ዲብቴርታኻዳ ዳድስቱንኩ ካልካስ  ጛውሳ ቱዊ ኽያሳ እያን፡፡

1.	 ሾፌርካ ልኩቴኖ ቤዴርካማ ፌያንታ ፄውጝ ፋይፄ፡፡

2.	ማኪናው ዳድስ ልቡስ እንዜጝጝ ኬሴትዳ ታምፄ፡፡

3.	ትራፊኩ ዴክቱሳ እጐ ኬቤርፅጝ ኬሴትዳ ታምፃላ፡፡

4.	ኬቴማኻዳ ማኪናዋ ልቡፃማ እሽቲጝ ፋይፄ፡፡

5.	ልኩቴን ኬዋንኩሳ ዳድካ ኬሌምሰ ዳድፅጝ ፋይፄ፡፡

ከ.  ሲፋንኩ ካስካዋ ጛው ፊሪስፂ ኽይሊ ዳንግርሳን፡፡

            በ                        ከ

1.	 ልኩቴን                  በ. እጎ ፌሬስፅጝ

2.	እጎ ኬቤርፅጝ               ከ. ምስልካ

3.	ክችስጝ                    ኸ. ማቼካማ  እንዜጛንኩ

4.	ሊሊትካ                    ቨ. አቤሌሽጝ

5.	ቴርስጝ                     ሰ. ፌሬስፅጝ

ኸ. ሲፋንኩ ካልካዴስ ጎሌልትካማ ናኺሲ ስፍሪዳ ዋኽፃን፡፡

       አብርቱ       ናካ    ቤንዳ        ኬሴት    ታያዋ

1.	አበበ --------------ሳቔኾ፡፡

2.	ማኪናው -------------አቖ ኩኻ፡፡

3.	ግባር---------------ዋይኾ፡፡

4.	ክንቲ ጝና ------------------ካንስ፡፡

5.	ልክና---------------ቲንቱኻ፡፡

5.2.4 ኬሌቴፍጝፃማ አንቤብጝ

በ.  “ማኪናውሳ ኬሴቶ ሜኬትጝ” ናውሳ ንባቦ ውላጊ ባኔ ባንቶ ጂካማጊ ድምፆ 

	 ኬፍፂካማ አሬኽትስስታ ክችክችትስ አንቤፓን፡፡

ከ. ንባቡሳ ቹዋ አሳቦ ዴዴጝስ ፃፊካማ ጌሌፃን፡፡

ኸ. ንባባኻዴስ ስምካ ያኹንኩሳ ካልካዋ ሺሽቴካማ ፃፋን፡፡                                                 
ምሳሊስ ፡- ማኪና፣ ትራፊክ

5.2.5 ፃፊጝ እስታ ሳዋሳው

   በ. ሲፉንኩ ዜቤሬሬቕጙንኩሳ ዲብቴርትካዋ ምሳሊ ስሬታስ ክችስቴካማ ፃፋን፡፡

1.	እንፃኽስትካያ ጝን እንፅኻሳ ክንታንትካ 

2.	ፃርኪ ሳንክዳ  ፃፊኾ ክንትፃንታ

3.	አንቤብኾ አየናው ሜፃፎ

4.	ችምቡኻ አኾ ይዋንስ

5.	አቡኔ አይጛ ቲንቱኻ ኬቴምዴስ

ምሳሊስ፡- ክንታንትካ ጝን እንፅኻሳ እንፃኽስትካያ፡፡ 

      ሳዋሳው

 ከ. ሲፋንኩሳ ስማ ጌሌፅካዋ ቴኬምስቲካማ ዲብቴርቶ ፃፋን፡፡

1.	ፉቺ                  4. ኩሚቺ

2.	ቡዚ                  5. ሞኝ

3.	ጊሪቲ

ኸ. ማኪናውሳ ኬሴቶ ሜኬትጝስ ፄውስታውሳ ትንካኬ ፋይስታውሳ ቴርት ምልኻታሳ 
ቴኬምስቲካማ ፃፊጝስ ቤንኩ አፄብካስ አንቤብትካያን፡፡

5.3 ሹኻንቲ ሶኼት

5.3.1 ቺኒትጝስታ ዙሚጝ

ንጉሴስታ ከለሜ

በ. ሲፋንኩሳ ካስካ እንት አፄብካሊ ኩስጝጝቴካማ ዙርፃን፡፡

1.	ማኪናው ዳድስ እንዝጝታኒስ እንዳራ ፄውጚ ማንዲሰታው?

2.	ማኪናውዳ ዳድዳ እጎ ኬቤርፃውላ እንዜጝጝ እንዳራ ታምፄ?

ከ. ሲፋንኩ ካስካዋ ቹኒቲኑ ንባቡ ስሬቴስ ውን አኹኪ አሱ ኒካማ ዙርፃን፡፡

1.	 ንጉሴስታ ከለሜ ላጛሴንካኽ፡፡

2.	 ንጉሴስታ ከለሜ  ፂኒሳኑኪ እንክራኑኪ እምፕልዳኽ፡፡

3.	 ንጉሴስታ ከለሜ  ካሱኑ ኻስዳኽ፡፡

4.	 ችኔቱ ማኪና ንጉሴስታ ከለሜ ጋቹኻ፡፡

ኸ. ሲፋንኩ ካልካስ ቱዊ ኽያሳ እያን፡፡

1.	ናቕትዳ                       4. ጌቤል

2.	ትሙርሙሬ                   5. ፌሬስፃማ

3.	ኬርታማ                      6. ታክሲሎ

5.3.2 ጛርቱ ንባብ

ትራፊክ ፖሊስካ

በ. ሲፋንኩ ካስካዋ አፄብካሊ አብራ ኩሰጝጝትካማ ካልስ ዙርፃን፡፡

1.	ሚስኪሊኒ ዳድ እሰታው ዎታኮው ዳዲ?

2.	ልኩቲኒው ዳድ ንጝ እንዳር ንጚ?

ሚስኪሊኒ ዳድዳ ትራፊኩ ኬሴት ሜንች ጊዛይ ታምቤ እሼኾ፡፡ ችግሮ ኽይጝስ ማኪናስታ 
ልኩቲኒ አቒ ሚንቻውዳ ሳትዳ ስግላ፣ ምሳኽዳስታ ፅክራ ላጛ ሳታዳ ትራፊክ ፖሊስካ 
ሜዴብስትካማ ጌርክ ቺፋ ሲፍጝጛና፡፡

እምፕላቺ ስግላ ማኪናውስታ ልኩቴንካው ሚንቺት ምክንያትስ እንዝጚ ቺጊርፂ  ያኻ እሺኾ፡
፡ ትራፊኩ ፖሊስ አምሳሉ ሚስኪሊኒ ዳድዳ ቲሬማ ፌት፣ ቲሪት፣ ናውሳ ታፍ ምልኻታሳ 

ካንትፃማጊ ማኪንካዋ ቴርትስ ፌያፌይጛንታ ፄውኻ፡፡ ትራፊክ ፖሊሳ ፋንታነሽ ኪላ ዴሜካ 
ስራስሪውሳ፣ ክንታንትካውሳ፣ ሹማጌሉሳስታ ዳግዳግካውሳ ዴክቶ ማንዲጝስ ሚሚ፣ አቡሽ፣ 
አባ፣ እማ ኔታ ታፎ እምቴታጊ ልኩቲኒው ዳድስ ፌያንታ አጌዝትኾ፡፡ ትራፊኩኪ ፖሊስካ 
ችግር ታምብጝዴስ ፍና ሹፌርካስስታ ልኩቴንካስ ትራፊኩሳ እጎስታ ዴንቦ ክንትፁና፡፡ እንሳ 
ፄዋኒ ፍና ታምባው እሺኹ ኬሴት ኔኬትኾ፡፡

ከ. ሲፋንኩሳ ካስካዋ ንባቡ ስሬትስ ውን አኹኪ አሱ ኒካማ ፁፍስ ዙርፃን፡፡

1.	ልኩቲኒው ዳድ ንጝ ማኪና እንዜጝታው ዳድ ንጝያኽ፡፡

2.	ልኩቴንስታ ማኪና እጎ ማንዴካማ እንዘጛንታ ፄዋው ትራፊክ ፖሊስያኽ፡፡

3.	ልኩቴን ቴንኬክስትካማጊ እንዜጛኒ ማኪናው ኬሴት ኔኬታማጊ ካሴ፡፡

4.	ልኩቴን ማኪናውሳ ዳዶ ኬዋኑ ፉቺ ኬሌም ስንክስትኹስያኽ፡፡

ኸ. ሲፋንኩ ካስካዋ ንባቡ ስሬትስ ፅምድስ ታኼካማ ካልስ ዙርፃን፡፡

1.	ልኩቲኒው ዳድስታ ማኪናው ዳድ ሊሊት እንዳርማይ?

2.	ልኩቴንስታ ማኪና ሚንቻኒ እንዳራ ፄውጝ ማንዲስቴ?

3.	ልኩቴንስታ ማኪና ሚንቻኑ ጊዝ ዋኒ ዋኒ?

4.	ማኪናውዳ ዳድዳ ችግር ታምባኒ እንዳራ ፄውጝ ማንዲስቴ?

5.	ትራፊኩሳ እጎ ኬቤርፅጝ እንዳርማስ ቴኬሜ?

5.3.3 ካልካ

በ. ሲፋንኩስ ካልካስ ምስሌ ኽዮ እያን፡፡

1.	ምልኻት                  4. ፌያፌይጛንታ

2.	ጌርክ ቺፋ                 5. ዳግዳግካ

3.	ማንዲጝስ                 6.  እግ

           ምሳሊስ፡-  ምልኻት - ትኩሚ

ከ. ሲፋንኩ ካልካስ ፊሪስፄ ኽዮ እያን፡፡

1.	 ስራስሪ                  5. እማ

2.	 ሚስኪሊኒ ዳድ           6.  ልኩስ

3.	 ሚንች                  7.  ፍንዳ

4.	 ቲሬማ                ምሳሊስ፡- ስራስሪ - ሹማጌል

ኸ. ሲፋንኩ ካልካዴስ ጎሌልትካማ ናኺሴ ስፍሬ ዋኽፃን፡፡

  
     ትራፊክ ፖሊስ      ኬሴትስ     ሚስኪሊኒ     ሜሌኼታማ

1.	አቑሳስታ ዳዱሳ ዴክቶ ማንዲፃው አቒ--------------እስቴ

2.	ላጛ ዳድ ኬውጙኽ ስፍሪ---------------እስቴ፡፡

3.	ትራፊኩ ፖሊስ ልኩቴኖ ማኪናዴስ ፌያንታ ታፍስ----------ካንትፄ፡፡

4.	ሚንችካ አቕ ማኪናው ------------------ጛውሳ ይዎቶ አታና፡፡

5.3.4 ኬሌቴፍጝፃማ አንቤብጝ

በ. “ትራፊክ ፖሊስካ›› ናውሳ ንባቦ ውላጊ ቴርስ ቴሮ ድምፆ ኬፍፂካማ አንቤፓን፡፡

ከ. ንባቡሳ ቹዋ አሳቦ ሴዛ ዲብቴርትዴስ ኽሳውሌስ ዴዲጝስ  ፃፊካማ ጌሌፃን፡፡

ኸ. ማኪናውዳ ዳድዳ ፌይጝስ ቼጌርስታንኩ ዋታኮንኩዊ አቕይ? ካልስ ድቑን፡፡

5.3.5 ፃፊጝ እስታ ሳዋሳው

በ. ትራፊክኩሳ እግካዋ ካንትኹስ ታቑኑሳጊ አሳቦ ቴርት ምልኻታሳ ቴኬምስቲካማ 

ፃፊጝስ ቤንኩ አፄብካስ አንቤብትካያን፡፡

 ከ. ዜቤሬቕጙንኩሳ ዲብቴርትካዋ ምሳሊ ስሬታስ ክችስትካማ ፃፋን፡፡

1.	ክንትፄ ዳዱሳ እጎ ትራፊክ ፖሊስ

2.	ልኩቴን እንዜጝጝ ቱስቴ ፃንጌኻሾስ

3.	ዳዶ ማኪናውሳ ትንካኪስያኽ ኬውናው

4.	ኬቤርፅጝ እጎ ትራፊኩሳ ፋይፄ

5.	ማኪናዋ ልቡፃማ እሽቲጝ ሾፌር ዝኮ

ምሳሊስ፡- ትራፊክ ፖሊስ ዳዱሳ እጎ ክንትፄ፡፡

     ሳዋሳው

ኸ. ሲፋንኩ ዲብቴትካዴስ ምሳሊ ስሬታስ ስማ ጌሌፅካ ዳድሳን፡፡

1.	  ናካርሲ ድኪ ቑንዚያኽ፡፡         5. ፅባብ ጝን ዝኩኒስ አሜቻላ፡፡

2.	  ሚንችካ አቕ ኩፔካ፡፡           6. ጎቤዝ ውታድሪ አጌሮ ማንዴ፡፡

3.	  ኽሳንቲ አቒ ጌቤልሾ ካስኾ፡፡      7. ይፄ ድሜ ሱሬ ጄውኻ፡፡

4.	  ፅላ ጄራ ቲንቱኻ፡፡

ምሳሊስ፡- ናካርሲ ድኪ ቑንዚያኽ፡፡  ስማ ጊሊፂ - ድኪ

6.1 እምፕላንቲ ሶኼት

6.1.1 ቹኒትጝስታ ዙሚጝ

                 ጄርካዋ ሌጌፅጝኩ አይኔትካ

በ. ሲፋውሳ ካሴ እንት አፄብካሊ ኬችስ ኩስጝትካማ ካልስ አሳቦ እያን፡፡

1.	እንቶጂስኩ ቾታብልካ እንቶጂሶ እንዳራ እንዳራ ፄውታንታይ ፋያኑ? ፄዋቲንታሳ?

ከ. ሲፋንኩ ካስካዋ ቹኒቲኑ ንባብ ስሬታስ ኬችስ ታኼካማ ካልሰ ዙርፃን፡፡

1.	እንቶጂስኩዊ ቹዋ ታብል እንቶጂሶ እንዳራ እንዳራ ፄዌካማ ሌጌፃኒ እንካንታኑ?

2.	ዋታኩዋንኩ ቹዋ ታብልካይ ጄርካስ ሻኼቲንኩዊ?

3.	እንቶጂስኩዊ ቹዋ ታብል አጉዊዳ ዛራዛርስቱንኩ ሴልካዴስ  ዋሺኒ ሴልዳይ 
ሜዴብስታኑ? ዋሺኒ ሴሊ ኬሻው ኩስጝጛን?

ኸ. ሲፋንኩ ካልካስ ኬችስ  ኩስጝጝቴካማ ምሳሊ ስሬታስ ቱዊ ኽያሳ እያን፡፡

1.	ሻኻጋው               4. ቼኔክፃላ

2.	ፄዋጊቢቲ              5. ፍሹኑ

3.	ኪስስታንቲ

ምሳሊስ፡- ሻኻጋው - አሳባ ጋው፣ ቼኔክስታቲው

6.1.2 ጛርቱ ንባብ 

ሜፃፍ ጝናስኩ እግካ 

በ. ሲፋንኩ ካስካዋ እንት አፄብካሊ ኩስጝጝቴካማ ካልስ ዙርፃን፡፡

1.	ስልዳ ካንትስታው እንዳሪይ?

2.	ሜፃፍ ጝናዳ ፄውጝ ማንዲስታቲው እንዳር እንዳራይ?

ክንታንትካ፣ ቤናኻዳ ክንቴኑ ክንቲ ይቢቺ ዳለቲውያኽ፡፡ ቤናኻዳ ክንቴኑ ክንቲዴስ ድምክና 
ሊሊትጙንኩሳ ሜፃፍካዋ አንቤብትካማጊ እንት-አቕታሳ ሌጌፅጝ እይስቴ፡፡ ፊቲ ጊዝዳ ሜፃፍ ጝና 
ቱጝስ ቴኬማንኩ ሜፄፍካዋ ፋቴካማ አንቤብጝስታ ቤናኻዳ ክንቲኑሳ ክንቴ ኽሱኽሳ አድርፅጝ 
ፋይፄ፡፡ ሜፃፍ ጝና ትያኒስ ኩፄ ሜፃፍ ጝናውሳ እጎ አቕጝስታ ኬብርፅጝ ዝኮ።

ሜፃፍ ጝና ትያኒስ ቤዴርትካማ ማሊጝ ዝኪንኩ ሜፄፍ ጝናኩ እግካ ክቻዴስ ቹዋ ቹዋ 
ያኹንኩሳ ድኹንስ። ቢዲሪኪ ኮቢዴስስታ ታክስፂ ዴብቴርዴስ ይጉዋ እሊውሳ ዲቦ እሜማ 
ቱጝ ካሊስታላ፤ እሊው ጝሹላ ድምፆ እንኩዋኽፄኑላስ አንቤብጝ ዝኮ። እሊኩ አንቤባንትካሊ 
አብኖ እሚጝኪ ያኻ ሞባይልስ ዲብስጝጝ ክላ ካሊስታላኽ፡፡ ሞባይሎኪ ኮያማጊ እሊኩሳ 
አንቤብታንትካዋ ቱክቶ ካፃቲታ ድምፆ እንኮኽፃቲታ ልምጝ ግዴኽ። ትክላሊስ፣ ሜፃፍ ጝና 
ትይካማ ፍይኒምባ ኺስታ እሊኩ አንቤባንትካውሳ ቱክቶ ዳዴኻውሳ ልቕልቕቴ ፄውጝኪ ያኻ 
ድምፆ እንኩዋኽፅጝ ሜፃፍ ጝናሱ እግ ካላካላው ያኸጘA ቤዴርትካማ ማሊጝ ፋይፄ።  

ከ. ሲፋንኩሳ ካስካዋ ንባቡ ስሬትስ ኬችስ ኩስጝጝቴካማ ውን አኹኪ አሱ ኒካማ ካልስ ዙርፃን፡፡

1.	ክንቲ ጝናሱሳ እጎ ኬቤርፅጝ ፋይፃላ፡፡

2.	ክንቴ ጉድጛ ቼሜትፅጝስ ሜፃፍ ጝና ቱዋማ አንቤብጝ ፋይፄ፡፡

3.	ሜፃፍ ጝና ቱስቱስ ኮቤስታ ታክስፄ ይባቼ እሚጝ ፋይፄ፡፡

4.	ሜፃፍ ጝናዳ ድምፆ ኬፍፃማ አንቤብጝ ካሊስቴ፡፡

5.	ሜፃፍ ጝናዳ ያኻማ አፄብካሊ እንክርጝ ካሊስታዌኽ፡፡

ኸ. ሲፋንኩ ካልካስ ንባቡ ስሬትስ ኽዩ እያን፡፡

1.	 ዳላቲውያኽ            3. ኬቤርፅጝ

2.	 እግካ                 4. እርዳቲ

6.1.3 ካልካ 

በ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

          በ                         ከ

1.	እንካንስታና                በ. ዳላውያኽ

2.	አምንስታና                ከ. ኻኼርስትጝ

3.	ዳላቲውያኽ                ኸ. ፍችስታና

4.	ኬቤርስትጝ                 ቨ. ፃሚስጝ

5.	ፃንኩስጝ                   ሰ. ካዳና

6.	ዳቔርስትጝ                 ሸ. ክብሮ አቲጝ

ከ. ሲፋንኩ ካልካዋ ጎሌልትካማ ናኺሲ ስፍሪዳ  ዋኽፃን፡፡

     አንቤብጝ       ቕፕንጝ     ሜፃፍጝና     ኬቤርፅጝ 

1.	 ኽሳንትካዋ -------------ቴኬማው ባይልያኽ፡፡

2.	 -------------ቱዋማ አንቤባማ ክንታንቲ ጎቤዝ ያኼ፡፡

3.	 አንቤባንኩ ክንታንትካ አዌክስታቲንታ ----------------ፋይፄ፡፡

4.	 ሜፃፍ ጝናሱሳ እጎ -------------------እይስቴ፡፡

5.	 ሊሊትጙንኩ ሜፃፍካዋ --------------------አቕቶ አድርፄ፡፡

ኸ. ሲፋንኩ ካልካስ ምሳሊ ስሬታስ አስሜምጛውሳ ቱዊ ኽያሳ እያን፡፡

1.	ሾፌንጝ                  4. ማንዲስቴ

2.	አድርፅጝ                 5. አብኖ

3.	ልቡናማ                 6. ፅንኩት

ምሳሊስ፡- ሾፌንጝ - ሴይፅጝ፣ ልምጝ

6.1.4 ኬሌቴፍጝፃማ አንቤብጝ

በ. “ሜፃፍ ጝናስኩ እግካ” ናውሳ ንባቦ ባኔ ባንቶ ድምፆ ኬፍፂካማ አሬኽትስታ ክችክችትስ 
አንቤፓን፡፡

ከ. ንባብዴስ እርዳትስቲኑሳ ቹዋ አሳቦ ዴዴጝስ ካልስ ጌሌፃን፡፡            

6.1.5 ፃፊጝ

በ. ሲፋንኩ ካልካዴስ ጎሌልትካማ ናኺሲ ስፍሪዳ ዋኽፂካማ ፃፋን፡፡

    
     ክንትፃንቲ  አንቤብጝ   ኬቤርፄ  ሜፃፍጝናዳ  እጎ  አዜዝስቴ

1.	ሮቤል ክንትፃንትካ--------------------፡፡

2.	አስቴር------------------- አሬቤሻላ፡፡

3.	---------------------ክንታንትካዋ ኩስጝፅኾ፡፡

4.	ፍካዱ ቾታብልስ------------------------፡፡

5.	ክንቲ ጝናሱሳ ---------------------ኬቤርፅጝ ግድያኽ፡፡

6.	ሜፃፍ ጝና ቱዋማ -------------------ቴኬሜ፡፡	

    

ቴርት ምልኻታ፡- ቴርት ምልኻትካ ፁፍ ጊዛይ ፃፊስትኹ ፁፍ ዋኾ  አሳቦ ፌያፊይጝፃታ 

ቴኬማንኩ ምልኻትካኽ፡፡ ምሳሊስ  እምፕል ትኩሚ (.)፣ ላጛ ƒŸ<T>(:)፣ ’>í=K= vÃ(፣)፣  

ካሲ ምልኻታ(? )፣ ሴዛ ትኩሚ(፡፡) እ.እ.ኮ 

ታክስፂ

ከ. ሲፋንኩ ካልካስ ቴርት ምልኻታሳጊ ቲኪምስቲካማ ዲብቴርቶ ሲራን፡፡

1.	ሜፃፍ                 4. ፃንኩት

2.	እግ                   5. ታክስፂ

3.	ፃሚ 

ምሳሊስ፡- ሜፃፍ አቕቶ አግፅጝስ ቴኬሜ፡፡                  

ኸ. “ሜፃፍ ጝናስኩ እግካ” ናውዴስ ንባብዴስ ቹዋ ካልካዋ ፃፋን፡፡

      ምሳሊስ፡- እግ

     6.2 ላጛንቲ ሶኼት

6.2.1 ቹኒትጝስታ ዙሚጝ

አባ ኽሳንቲ

በ. ሲፋንኩሳ ካስካዋ እንት አፄብካሊ ኩስጝቴካማ ካልስ ዙርፃን፡፡

1.	ስልዴስ እንዳራይ እርዳትስቴን?

2.	አቕ ኩስጝስታኑ እንዳራ ፄዋኒ?

ከ. ሲፋንኩ ካስካስ ቹኒቲኑ ንባብ  ስሬትስ ፅምድስ ታኼካማ ካልስ ዙርፃን፡፡

1.	ክንታንትካ ጉድ ምግባር ፅንታሳ ፃያንታ ኩስጝፃማጊ ሌጌፅጙ ቴግባር አዊይ?

2.	ጉዳ ጋው ምግባር ዝኩክሳ አቖ እምፕልታቕ ዋትጛይ ካንታኑ?

3.	እምፕል አቒ ጉድ ምግባር ፅንታ ዝኩኒ እንዳር ትክማሳይ አግፄ?

4.	ኽሳንትካ አቕ ኩስጝፃኑ ኩስጚ ዋትጛይ ቴኬማው?

ኸ. ሲፋንኩ ካልካስ ምሳሊ ስሬታስ ቱዊ ኽያሳ እያን፡፡

1.	ዙሚኒስ               4. ጌሌፁና

2.	ይሴን                 5. ዳዴኽስታ

3.	ፅፂስቴካማ

ምሳሊስ፡- ዙሚኒስ - ዲብሲኒስ

6.2.2 ጛርቱ ንባብ

እማዋ፣ ዜሩስታ ሽቱ

በ. ሲፋንኩሳ ካስካዋ ፅምድስ ኩስጝጝቴካማ ካልስ ዙርፃን፡፡

1.	ስሎ ካንቲካማ ስልዴስ እንዳራይ እርዳትስቲን?

2.	እንትኩ አፄብካሊ አብርታ ታኼካማ እንዳራ እንዳራ ፄውታን? 

እምፕል ጌፄሩ ሙሪዳ አብራ ሌጌሱንኩዊ ሹኻ ዋልቴን ይሪ እሺና፡፡ ጛጂኪ እማዋ፣ ዜሩስታ 
ሽቱ እስታና፡፡ ሹኻጊ ጛ-ድማ  ክንቲስ ታምባኒ አብርቱ ክንቲጝና ቱና፡፡

እማዋስታ ዜሩ ቾዋ ታብልስ አዜዝሰታና፤ እንፅኼኪላ ጛ-አክማስ አጌዛና፡፡  ክንቲጝናዴስኪ  
ይጎላ፤ ይጉጝ ግድ ያኹኒላ  ፌኬድፅካማ ይጎና፡፡ ሽቱ ኩፂ ቾታብልስ አዜዝስታላ፡፡ እንፅኼኪላ 
አጌዛላ፡፡ ክንቲጝና ካሳው እካናውላኽ። እምፕላኒ እምፕላኒኪ ዳድዴስ አሱ ምክንያታስ ዙራውጄ፡
፡

እማዋስታ ዜሩ ክንቲጝና ካሳኒስኪ ያኻ ዙራኒስ ዳድዳ ሚንቾ ስኻላ ፡፡ ሳትስ ታምብካማ ክንታና፤ 
ዙርካማኪ ቾታብሎ አኾ ችምቢጝስታ ክምካዋ ማንዲጝስ አጌዛና፡፡ ክምካዋ ማንዳኒስኪ ጛውዴስ 
ታፍዴስ አንቤባኑ ሜፃፍ ድሳላ፡፡ እክዶ ፍሽካማኪላ አብርቱ ፂኒሳና፡፡ ክማኒኪ  ጝን እንፅኻሳ 
እንፃኽስታኑሌስ ኹራላ፡፡ ቾታብልዴሰ ድምክኒስ ሙሪኩ አቕስጊ አዜዝስታና፤ ዳቔርስታና፡፡ 
እማዋስታ ዜሩ ክንቲጝናዳስታ ሙሪዳ ምሳላ ያኻንኩ ኮሜችካ ክንታንትካ ያኹና፡፡

ሽቱ ኩፄ ዜሩስታ እማዋው እንግልቢቼኽ።  ክንቲጝና ሳትስ ታምባላ፣ ሚንች ጊዛይ ይጉዌ 
ያኽጝስ ኪፂስቴ፣ ቾታብሎ ኻታው እስቴ፡፡ ክምካዋ ማንቲ እስቱኒላ ካዌንዳ ባይፃማ ብላኒስ 
ኹፅፄ፤ ትቡሳ አሬ ኹፅፃማ ቹታብሎ ኪፂፄ፡፡ ቹዋ ታብልኪላ ፄዋኑሳ አቴካማ ሜሬርስታና፤ 
ኻኼራና ኪላ፡፡

እንሳ ካንቱንኩ እማዋስታ ዜሩ ሽቱዋ ጛጂሊ አብራ እሼታ፣ አብራ ፂኒሳታ ኩስጝፁና፡፡ 

ልቡናማጊ ባይሬ ኬሽጝፃማ ጚኪላ እማዋጂሱሳ ዳዶ እሜማ ጉደ ዋይሜ ሜዜጌብፅⶓ ጄሜርኾ፡
፡ ቾታብልዴስ ፌያማ ዋልቴንስ አዜዝስታው ያኻማ ዳቔርስትኾ፡፡ አንዴስኪ ክንቲ ጝናዳ “ሹኻ 
ዋሌን ይሪ ኮሜችካ” እስትካማ አቕስቱና፡፡

ከ. ሲፋንኩሳ ካስካዋ ንባቡ ስሬታስ ኬችስ ኩስጝጝቴካማ ካልስ ዙርፃን፡፡

1.	አፄብካ ያኽጝ እንዳርማስ እንዳርማስ ቴኬሜ?

2.	ምግባር ፅንታሳ አቱኽ አቒ ቴስፌ ኬውጝ ዝኮማ ዝኮላይ? ምክንያትሳ?

3.	እማዋስታ ዜሩ ጎቤዝካ ያኹኑ ምክንያት እንዳርማይ?

4.	እማዋስታ ዜሩ ሽቱውሳ ባይሬ ዋታ ፄዌካማይ ኪሱኑ?

ኸ. ሲፋንኩ ካልካስ ምሳሊ ስሬታስ ቱዊ ኽያሳ እያን፡፡

1.	ግድስ                      4. ዙራውጄ

2.	ኪፂስቴ                    5. ሜሬርስቱና

3.	አጌዛላ

ምሳሊስ፡- ግድስ - ፋያውሌስ፣ ግርብስ

6.2.3 ካልካ

በ. ሲፋንኩሳ ካልካዋ ጛው ምስሊ ኽይሊ ድንግርሳን፡፡

          በ                    ከ

1.	 ቑዋላና               በ. ሼጊ

2.	 ዴንቡሳ               ከ. አንቤብካማ

3.	 ፂኒስካማ              ኸ. ዋይሚ

4.	 ጉድ                  ቨ. ላኹዌና

5.	 ውቴት                ሰ. እጉሳ

ከ. ሲፋንኩሳ ካልካዋ ጛው ፊሪስፂ ኽይሊ ድንግርሳን፡፡

          በ                     ከ

1.	አክማ ጋው            በ. ጋሻና

2.	ኽሳንቲ               ከ. ይሴን

3.	ቖላና                ኸ. ዳቔራና

4.	ኻኼራና              ቨ. አሬክጜካማ

5.	ጌውስጜካማ            ሰ. እንፃንቲ



ኣውጚ ኮንኪ 3ንቲ ቤን         78 ክንታንትካው ሜፃፍ
        

79

ምግባር ፅንታ

ፋንቲቲ ዋልታ 

፸፰

ኸ. ሲፋንኩ ዲብቴርትካዳ ዳንጉኽሳ ካሎ ዋኽፂካማ ቤንኩ አፄብካስ ካልስ ድቑዋን፡፡

1.	ጎቤዝ ክንታንቲ ፍታኔ--------------------፡፡

2.	ኩስጝፃው ሹማጊሊ--------------------፡፡

3.	ሹማጌሉሳ ኩስጜ ቻቤልጝ-------------------፡፡

4.	ምሳላ ያኻማ ካንትስትጝ--------------------፡፡

6.2.4 ኬሌቴፍጝፃማ አንቤብጝ

በ. “እማዋ፣ ዜሩስታ ሽቱ” ናውሳ ንባቦ ውላጊ ባኒስ ባኔ ጁካማጊ ድምፆ ኬፍፂካማ 

	አሬኽትስታ ክችክቺስ አንቤፓን፡፡

ከ. ንባብዴስ እርዳትስቲኑሳ ቹዋ አሳቦ ዴዴጝስ ካልስ ጌሌፃን፡፡

ኸ. እንትኾዳስታ እንቱ ዙራሙሪዳ ምሳላ ያኹንኩ አቕ ዝኩናማ እንዳርማሲ? ቤንኩ አፄብካስ 
ካልስ ድቖን?

6.2.5 ፃፊጝ

በ. ሲፋንኩ ካልካስ ፋይፃውሳ ቴርት ምልኻታሳ ቴኬምሰትጝስ ዲብቴርቶ ሲራን፡፡

1.	ጊዝ                      4. ኽሳንቲ

2.	ቾታብል                   5. ኩስጝፃና

3.	ፄዋና                     6. ይሳን

ምሳሊስ ፡- ጊዝ 

ዲብቴርት፡- ጊዝ ማኪናታ ቲሬማ ማንዳላ፡፡

ከ. ዜቤሬሬቕጙንኩሳ ዲብቴርትካዋ ክችስትካማ ፃፋን፡፡

1.	አግስቴ ኽሳንትካዋ ድቕር ኬቤርፅጝስ

2.	ቾታብልስ ፋይፄ አዜዝስትጝ

3.	ቻቤልጝ ኩስጝጜ ክንትፃንትካውሳ ቴኬሜ

4.	እንፃኽስትጝ አብራ ጉድ አፄብካሊ ባይሌኽ፡፡

ምሳሊስ፡- ኽሳንትካዋ ኬቤርፅጝስ ድቕር አግስቴ፡፡

ኸ. “ምሳላ ያኽጝ” ናውዴስ ንባብዴስ ቹዋ ቹዋ አኹኪ ቴኬማንኩሳ ካልካዋ ፃፋን፡፡

     ምሳሊስ ፡- አጌዛና

     6.3 ሹኻንቲ ሶኼት

6.3.1. ቹኒትጝስታ ዙሚጝ

እንኩላላዳ ኪፄሽቴጊ

በ. ሲፋንኩ ካስካዋ እንት አፄብካሊ ኬችስ ታኼካማ ኩስጝጝቴካማ ካልስ ድቑዋን፡፡

1.	ጄርካ ዋልዴስ እምፕሎ አክኼ ዳዴኽካማ ያጉኒ ቹዋ ታብል እንዳራይ ናን?

2.	 ቾታብልዴስ ሳንቲሞ ዳዴኽትካ ታቕካማ? ቹዋ ታብልሳ እንዳራይ ኑን?

ከ. ሲፋንኩ ካስካዋ ቹኒቲኑ ንባቡ ስሬታስ ፅምድስ ታኼካማ ካልስ ዙርፃን፡፡

1.	አራኹና እንዳርሲ አስሜምጙኑ?

2.	ጄሩ ታብሊ እንዳር  ኬሴትሲ ክርኹ ?

3.	ጄርካ ሌጌፅኑስ እንዳራ ፄውጝ ፋይፄ?

4.	ጄሮ አዮ ሴይፅካማ ጌቤል ክቻዳ ዙርዙርፃኒስ ጚቹ እንዳራ ኒኹ? ጂርሳ ዋታናማ 
ዙርፃዩኽ?

ኸ. ሲፋንኩ ካልካስ ቱዊ ኽያሳ እያን፡፡

1.	ድንጊቲኒ    3. ጎሬሜሳኒ

2.	ስር         4. ዳዲኺ

6.3.2 ጛርቱ ንባብ

      ክንትፃንታ ሺሊምስቲኾ 

በ. ሲፋንኩሳ ካስካዋ እንት አፄብካሊ ኩሰጝጝቴካማ ካልስ ዙርፃን፡፡

1.	አቕ እንዳራ እንፃኽስታኒ ሼሌምስታኑ?

2.	እንቶጂ ሺሊምስቲካማ ታቕካማ? እንዳር ምክንያትስ?

እምፕል ክንቲ ጝናዳ ክንታንትካው ምግባር ፅንቱ ችግር ጉዋል ናማ ካንትስቴ እሼኾ፡፡ 
ምግባር ፅንታው ችግር ዝኩኽ ክንታንትካዴስ እምፕል ዊዛሩ ኽራያኽ፡፡ ክንቲጝና ሚንቺሳማ 
ይጉዌ፣ ካሱኒላ ክንትንትካሊስታ ክንትፃንትካሊ ጌውስጜ፣ ክንቴ ሲፍጝጛላ፣ አቖ ኬቤርፃላ፤ 
አዜዝስታላ፡፡

እን ክንቲ ጝና ክንትፃንታ ሙሉነሽ ቲንቱንዴስ ጄሜራማ ኩፂ ዲብካ ኪስስትⶓ ጄሜሩና፡
፡ ጎቤዛ ክንትፃንታኽ፡፡ እክድስ ጉስስቲ፣ ቴርቶ ማንዲ፣ ውንቴናስታ አምንስታንታኽ፡፡ እን 
አኽጝስ ክንታንትካ ጅፊስታኑሌስ ግልፅስ ዴግካማ ጛውሳ ችግሮ ጚስ ኩስጝፃና፡፡ 

ዊዛሩ ኽራያኪላ ክንትፃንታ ሙሉነሽውስ ፅሬትስ ኪስስታማ ኽሳንትካዋ ኬብርፅⶓ፣ አምንስትⶓ 

ውንቲኒ አኽⶓ ጄሜራ፡፡ እን አኽጝስ ዊዛሩ ኽራ ክንትፃንታ ሙሉነሾ ዴኔክፃንኩ ያኼካ፡፡ 
ጌርክዴስ እምፕላቺ ዊዛሩ ኽራያ ቢታው ቑንዳስታማ ክንቲጝና ይጉዋኒ እንሳ አቕፅጝስ ዊዛሩ 
ኽራ ክንቲጝና ካሱና፡፡ ታምቡንታኪ ክንቲ ጝናሱሳ አላፌ አግፁና፡፡ “ይራ ቑንዳስታማ ይጉዋኒ 
ፌኬድፅጛ አንቱኻኽ ኑና፡፡ እንዴስ ድምክና እምፕሎ ዲቦ ዙሚጝስ ፌኬድስታዩኑ ኑና፡፡”                          

ክንቲጝናሱ አላፊ “ዙማን” ንኾ፡፡ ‹‹ይራ ቢታው ክንትፃንታ ሙሉነሾ ዙማማ ሴሜታላ፡
፡ ይራሱ ባይሪኪላ ጚ ክንትፂንዴስ ጄሜራማ አይሎ ኪስስታ፤ ዋታኮት ጉዳ ክንትፃንታይ፡፡ 
አሜሴጌንጝስኪላ ናታ አንቱኻኽ ክንትፃንታዋ አግፁኒ ጉድ እሺኾ?›› ኔኾ፡፡

ክንትፃንታ ሙሉነሽ ቤንዴስ ቲንታኒ አቕትጜካማ ይራሱሳ ባይሬ ኪስታይትካ፡፡ ይራኪላ ኮዋ 
አይሎኽ ዴኔክፃው ኩሳ ባይሬኪላ እሜማጊያኽ፡፡ ክንቲ ጝናኪላ ኩው ጉድ ባይሪስ ኩሪጝ ዝኮ፤ 
ኩሳ አቕቶ ድጙፅምሽ ኔታ አሜሴጌንጝስ አሴኔቤትጙና፡፡

ክንትንፃንታ ሙሉነሽ ቢታውታጊ ምግባር ፅንታው ችግር ዝኩክሳ ሚንችካ ክንታንትካዋ 
ምግባሩ ችግርዴስ ዙርፂት ያኽጝስ ክንቲጝናዳ ምሳላ ያኽጝስ ሺሊምስቲኾ፡፡

ከ. ሲፋንኩ ካስካዋ ንባቡ ስሬትስ ፅምድስ ታኼካማ ካልስ ዙርፃን፡

1.	ሺሊምሰቲት ክንትፃንታ አይ?

2.	ክንትፃንታ እንዳር ምክንያታሲ ሺሊምስትያኹ?

3.	ክንትፃንትካው ምግባር ጉዳ ያኽጝ አዋይ ቴኬማው?

4.	ኽራ ክንቲጝናሱሳ አላፌ ዋታኔታ ካስቲኹ?

ኸ. ሲፋንኩ ካልካስ ምሳሊ ስሬታስ ቱዊ ኽያሳ እያን፡፡

1.	አምንስትጝ              4. አሴኔቤትጜካማ

2.	ዙማን                  5. ታምባንታ

3.	አቕትጝፄ

ምሳሊስ፡- አምንስትጝ - ውንትጝ፣ ውንዳ አግስትጝ

6.3.3 ካልካ

በ. ሲፋንኩ ካልካስ ምስሌ ኽዮ ፃፋን፡፡

1.	አላፊ                   4. ዴንቦ

2.	ጉስስቲ                  5. ዋልዴስ

3.	አምንፅጝ                 6. ባይሪ                                                                                                      

  ምሳሊስ፡- አላፊ - ቺፅጝፃንቲ፣ ጉሳንቲ

ከ. ሲፋንኩ ካልካስ ፊሪስፄ ኽዮ እያን፡፡

1.	ዳንጉ                   4. አሊዲዳ

2.	እንካናና                 5. ይባቺ

3.	ፉሪው ጊዝ              6. ጄሜራማ

         ምሳሊስ፡- ዳንጉ - ዋኽ 

ኸ. ሲፋንኩ ካልካዴስ ጎሌልትካማ ናኺሲ ስፍሪዳ ዋኽፂካማ ፃፋን፡፡

    ቑንዳስታማ    ሙሉነሽ    ክንትፃንቲ   ኽራ  ችግሮ    ባይሬ

1.	 -------------ክንቲ ጝና  ካስኾ፡፡

2.	 ----------------እንካንስቴት ክንትፃንታኽ፡፡

3.	 --------------ክንትፃንታ ሙሉኔሾ ጋሼኾ፡፡

4.	 ኽራያ ክንቲጝና------------------ይጉኻ፡፡

5.	 ክንታንትካ ግልፅስ ዲግካማ ጛውሳ -----------ኩስጝፃና፡፡

6.	 ይራ ኩውሳ -----------እሜማ ሌጌሳይኑ ዴስፄ፡፡

6.3.4 ኬሌቴፍጝፃማ አንቤብጝ

በ. “ክንትፃንታ ሺሊምስቲኾ” ናዉሳ ንባቦ ባኒሰ ባኔ ጂካማጊ ድምፆ ኬፍፂካማ አሬኽትስታ 
ክችክቺስ አንቤፓን?

ከ. “ክንትፃንታ ሺሊምስቴኾ” ናው ንባቡ ቹዋ አሳብ እንዳሪ ዴዴጝስ ሴዛ ዲብቴርትካስ ፃፊጝስ 
ጌሌፃን፡፡

6.3.5 ፃፊጝ

በ. ሲፋንኩ ካልካስ ፋይስታንኩሳ ቴርት ምልኻትካዋ ቴኬምስቲካማ ዲብቴርቶ ሲራን፡፡

1.	ምግባር- ፅንታ            5. ባንዲራ

2.	ውንቴና                 6. ካስኾ

3.	ሺሊምስቴኾ              7. ኪስስትጝ

4.	ኬቤርፅጝ                 8. ዳንጉት 

ምሳሊስ፡- አቒሊ አስሜምጛማ ዝኩጝስ ጉድ ምግባር-ፅንታ ፋይፄ፡፡

ከ. ሲፋንኩ ዲብቴርትካዋ ፂዊው ቤዴራ ሲፊስ ክችስቴካማ ፃፋን፡፡

1.	ክንቲ ጝና ካስኾ፡፡

2.	ታፎስታ እላፎ ቑሲኾ፡፡

3.	ኹርፂዴስ ጁኻ፡፡

4.	ኩርሶ ኹኻ፡፡

ኸ. እንቱ ዙሪሙሪዳ ጉድ ምግባርስ ምሳላ ያኻንኩሳ አቖ አሴብትካማ እንዳር ቴግባርስ ምሳላ 
ያኹንውስታ አንኩዋ ዲብካዋ ፃፊካማ ቤንኩ አፄብካስ አንቤብትካያን፡፡

7.1 እምፕላንቲ ሶኼት

7.1.1 ቹኒትጝስታ ዙሚጝ

   ኽብፂው ሻራሻርስትጝ

በ. ሲፋንኩ ካስካዋ እንት አፄብካሊ ኩስጝጝቴካማ ካልስ አሳቦ እያን፡፡

1.	ኽብፂ ሻራሻርስታታ ፄዋንኩ ምክንያትካ እንዳርካይ?

2.	እንቱ ዙራሙሪዳ ጉዶ ምርቶ እያው ብቲ ዋታኮዊ?

ከ. ቹኒቲኑሳ ንባቦ ስራ ፄውጝስ ፅምድስ ኩስጝጝቴካማ ካልስ ዙርፃን፡፡

1.	ኽብፂው ሶኼንት ማንዲስታው ዋትጛይ?

2.	ጉዶ  ምርቶ እያው ብቲ ዋታኮዊ?

3.	ኽብፂ ሻራሻርስታቲታ ፄዋንኩ ዲብካ እንዳርካ እንዳርካይ?

ኸ. ሲፋንኩ ካልካስ ምሳሊ ስሬታስ ቱዊ ኽያሳ እያን፡፡

1.	ካፅስታው                    4. ሻራሻርስትጝ

2.	እንግራ ይጉዊ                 5. ሴልካ

3.	ትክምዴስ ሴጋ                6. ሶኼን ኽብፂ

ምሳሊስ፡- ሶኼን ኽብፂ - አሉም ዝኩኽ፣ አሬ ዌግፃው

7.1.2 ጛርቱ ንባብ

ግብርኒኩ  ሜሳርካ

በ. ሲፋንኩ ካስካስ እንት አፄብካሊ ኩስጝጝቴካማ ካልስ ዙርፄ እያን፡፡ 

1.	ስልዴስ ካንቲካማ እንዳራይ እርዳትስቲን?

2.	ይቶፒያኩ ሚንችካ ዝብካ ቺትጝጝጛኑ እንዳራ እንፃኽስትካማይ?

ጌፄርኩ እምፕልታቕ ሚንች ጊዛይ ቺትጝጛኑ ግብርኒው እንፅኺስያኽ፡፡  ግብርኒውሳ እንፅኼ 
እንፃኽስትጝስ አጌላጌላንኩ ግብርኒኩ ሜሳርካ እስታንኩ ዴሜካ እርፍ፣ ካችልት፣ ዊቲርፂ፣ 
ድግር፣ ስቤት፣ ዎጌል፣እንጅጊ፣ እርኩት፣ ንባይ፣ ዝላንቲ፣ አዶሚ፣ ዛቢ፣ ጐርኺ፣ ጋሱ፣ 
ምካይ፣ አኪልፂ፣ ሚሺ፣ አልቪን፣ እእኮ፣ ናንኩዌኽ፡፡ እኒ ውላጊ ሜሳርካ ግብርኒው ባይልኩ 
ሜስርካ እስታና፡፡

ተ ቸ ረ ፈ

ይቶፕያው ግባር እኒጛ ባይልኩ ግብርኒኩሳ ሜሳርካዋ ቴኬምስታማ አቒያስ ዝኩዊኒስ 
ፋይፃንኩሳ ምርትካዋ አሜሬቴ፡፡ ጚጛራዴስ ፊቲሳማ ጌቤሎኪላ ሴሜፄ፡፡

ከ. ሲፋንኩ ካልካስ ምስሌ ኽዮ እያን፡፡

1.	ሴሜፄ              3. ግባር

2.	ሜሳርካ             4. ጋሱ

ኸ. ሲፋንኩ ካስካዋ ንባብ ስሬትስ ክችክቼ ዙርፄ ጎሌልትካማ ፃፋን፡፡

1.	ሲፋንኩዴስ  ግብርኒው ሜሳሪ ያኹኽ ዋሺኒ?

በ. ስቤት    ከ. አልቪን  ኸ. ድግር   ቨ ውላጊ

2.	ግብርኒው ባይሉ ሜሳሪ ያኻያሱ ዋሺኒ?

በ. ምካይ   ከ. ዊቲርፂ ኸ. እርፍ  ቨ. ትራክቴር

3.	ጎርኽጝስ ቴኬማው ሜሳሪ ዋሺኒ?

በ. ጋሱ    ከ. አኪልፂ   ኸ. ድግር  ቨ. ውላጊ 

4.	ስልዴስ በ-ፈ ኺስታ ጌሌፅስቱንኩ ግብርኒኩ ሜሳርካውሳ ስሞ ፃፋን፡፡

ምሳሊስ፡- በ - እርፍ

7.1.3. ካልካ

በ. ሲፋንኩ ካልካዋ ጛው ምስሊ ኽይሊ ድንግርሳን፡፡

     በ                         ከ

1.	ምርትካ                    በ. ኑሩስ

2.	ዝኩዊኒስ                   ከ. ዴስኩ

3.	አግልግሎትዳ               ኸ. ሴብልካ                    

4.	ባይልኩ                    ቨ. ትክምዳ

5.	ጋሱ                       ሰ. ምካዮ ፄጌራው ጎርኽፂ

ከ. ሲፋንኩ ካልካስ ፊሪስፄ ኽዮ እያን፡፡

1.	ድፅጝ               4. አግፅጝ

2.	ፊትስጝ             5. ባይልኩ

3.	ሚንች              6. ዋይጝ

ኸ. እንቱ ዙራሙሪዳ ግብርኒው እንፅኺስ ቴኬማንኩሳ ፅካ ፅካ ካልካዋ ፃፊካማ ቤንኩ አፄብካስ 
አንቤብትካያን፡፡

7.1.4 ኬሌቴፍጝፃማ አንቤብጝ

በ. “ግብርኒኩ ሜሳርካ” ናውሳ ንባቦ ቴርስ ቴሮ ድምፆ ኬፍፂካማ አሬኽትስታ ክችክችትስ 
አንቤፓን፡፡

ከ. ንባብዴስ እርዳትስቲኑሳ ቹዋ አሳቦ ሴዛ ዲብቴርትስ ጌሌፃን፡፡

7.1.5 ፃፊጝ እስታ ሳዋሳው

በ. ሲፋንኩ ካልካስ ፋይፃንኩሳ  ቴርት ምልኻትካዋ ቴኬምስትጝስ ዲብቴርቶ ፃፋን፡፡

1.	ማዳባሪ                 4. አልቪን             7. ግብርኒ

2.	ጌፄር                  5. ምካይ               8. ምርት

3.	እርሺ                  6. ጎርኺ               9. አካፊ

   ምሳሊስ፡- ማዳባሪስ ዜርኹ ግባር ሚንቾ ምርቶ አግፄ፡፡

ከ. እንቱ ዙራሙሪዳ ዌጋንኩ ግብርኒኩ ሴብልኩ እይኔትካ ፃፋን፡፡

   ምሳሊስ ፡- ታፊ

ኸ. አጉዊዳ ፃፊንኩ ሴብልኩ አይኔትካስ ዲብቴርቶ ሲራን፡፡

ምሳሊስ፡- ታፊ

-	 ታፊ አንኪይስ ያኻው ሴብልያኽ፡፡

ሳዋሳው

    

ግሳ ጌሌፅካ፡- ግስዴስ ቤዴርካ ቴካማጊ ግሱሳ ስፍሬ፣ ጊዞ፣ ሜቴኖ፣ አኺኔ ጌሌፃንኩ 

ካልካኽ ፡፡

ምሳሊስ፡- ኩክሪዳ፣ ድክጛ፣ አይጛ፣ እንኮጛ፣ ኹሉቺፋ፣ ፌያፌያማ፣ እ.እ.ኮ.

ታክስፂ

ቨ. ሲፋንኩ ዲብቴርካዴስ ግሳ ጊሊፂ ካል ያኹኽሳ ሺሻን፡፡

1.	አለሚቱ አይጛ ቲንቱኻ፡፡

2.	አውጚው ፍታኒ ናካ ይስትኾ፡፡

3.	ብሽታና ፋሌንጋ ካንስ፡፡

4.	ዳኛው ጌቤልዴስ እሜ ዙርኾ፡፡

ሰ. ሲፋንኩሳ ግሳ ጌልፅካዋ ቴኬምስትጝስ ዲብቴርቶ ፃፋን፡፡

1.	ድክጛ                   3. ስግላ 

2.	እንኮጛ                  4. ጌና  

    7.2 ላጛንቲ ሶኼት

7.2.1 ቹኒትጝስታ ዙሚጝ	

ማዳባሪ

በ. ሲፋንኩ ካስካዋ እንት አፄብካሊ ኩስጝጝቴካማ ካልስ ዙርፃን፡፡

1.	ብቲ ሶኼንቶ አታኒ ግባርካ እንዳራይ ፄዋኑ? 

2.	ፍትሬቱ ማዳባሪ እንዳርማ እንዳርማዴስ አግስቴ?

ከ. ሲፋንኩ ካስካዋ አፄብካሊ ኩስጝጝቴካማ ካልስ ዙርፃን፡፡

1.	ፍትሬቱዴስስታ አቓ ግብሪ ማዳባሪዴስ ዋሺኒ ኬሼ? ምክንያትሳ?

2.	እኒ ላጛ ማዳባሪው አይነትካው ሊሊት እንዳርማይ?

3.	ኽብፄ ሶኼንፅናው ዋትጛይ?

4.	ሶኼንትኹ ኽብፂው ትክም እንዳሪይ?

  ኸ. ሲፋንኩ ካልካስ ቱዌ ኽዮ እያን፡፡

1.	ፍትሬቱ                4. አቓ ግብሪ

2.	ሶኼንቶ አቱኽ            5. ፍጊዴስ

3.	ኽብፂ

7.2.2 ጛርቱ ንባብ

አሬሳንቲ ሼውታ ኩኩላንቲ

በ. ሲፋንኩ ካስካዋ ኬችስ ኩስጝጝቴካማ ካልስ ዙርፃን፡፡

1.	አሬሳንቲ ሼውታ ኩኩላንቲ ናው እንዳራይ ጌሌፃው ?

2.	አቕ ምርኪስ ቼጌርስታኑ እንዳር ምክንያታሲ?

ዴስታስታ አሳፋ አራሽካ አራኹናኽ፡፡ አኹዎ ጉስፂ ሞቴር እላቲኩ አኽጝስ አኾቲው ልማትስ 
ቴኬምስታቲንኩ እሺና፡፡ ድምክኒስኪላ ይሴንካ ታፍኩሳ ሜሳርካዋ ፃይካያስኩ አኽጝስ 
ዙራሙሪው ልማትዳ ሚንች ጊዛይ አሴቴፍጛላ፡፡ አሰፋ”እኒ ሜስርካዋ ዋትጛ አግፅጝስ ካሊኔ?” 
ንኾ፡፡ ዴስታ “አሜሬትንኹ አሊቢዴስ ኬሌብስስታ ዜርስ ደላውሳ ይጉፅናና ፊቱኽሳኪ ዋይናና 
አኹውሳ ሞቴሮስታ ኬሹንኩ ታፍኩ ሜሳርካዋ ጄውኔስ” ኔኾ፡፡

አራኹናጊ አሳብዳ አስሜምጙና፡፡ ጌቤልስ ያኻውሳ አሬ ማዳባሪስታ ኩንታልስ ውላ አሪው 
አይኔትዴስ ዌኑና፡፡ ማቻኜ ፃይካያስኩ አኽጝስ ፃፍሩሳ ማቻኜ ዋልቴንዴስ ይሙና፡፡ ፃርክካ 
ድኾርዳ አሬ ቻኔካማ ጌቤላ ካፅካማ ጉድ ዋይሚስ ዋዩና፡፡ አግፁኑ ጌንዜብስ አኹውሳ 
ጉስፄ ሞቴሮ፣ ባዲሌ፣ አዶሜስታ ዛቤ ጄውና፡፡ እኒ ሜሳርካስ ቴኬምስትካማ ችኻስታ ሳኖ 
እንፃኽስቱንኩ ያኽጝስ ጛጂሱ ምርት ዴሜክኾ፡፡ ጛው ዝኩዊኒኪላ ኬሽጝጙኻ፡፡

ከ. ሲፋንኩ ካስካዋ ውን አኹኪ አሱ ኒካማ ዙርፃን፡፡

1.	ዴስታስታ አሳፋ ላጛሴናኽ፡፡

2.	ዴስታዳስታ አሳፋዳ ፋያንኩ አክኽካ እሺካያላ እሺና፡፡

3.	ዴስታስታ አሳፋ ኩስጝጚስ ችግሮ ኽይካ፡፡

4.	 ኬሌብዴስ ፊታውሳ አሊቤ ጌቤላዳ ዋያና፡፡

5.	ዴስታውስታ አሳፋው ዝኩዊኒ ኬሽጝጛ፡፡

7.2.3 ካልካ 

በ. ሲፋንኩ ካልካስ እንት አፄብካሊ ፅምድስ ኩስጝጝቴካማ ምስሌ ኽዮ ፃፋን፡፡

1.	ሌጌፅጝስ                       4. ፃፍር

2.	ቴርታው                       5. ዋይጝ

3.	ጌንዜብ                         6. ማቻኚ

ከ. ሲፋንኩ ካልካዴስ ጐሌልትካማ ናኺሴ ስፍሬ ዋኽፂካማ ፃፋን፡፡

ቴፌትሩው    ግባርካ   አራኹናኽ  ምርቶ   አቓግብሪ

1.	-----------ማዳባሪ ቴፌትሩው ጋቲውያኽ፡፡

2.	ናካ ሚንችካ------------አቓ ግብሬ ማዳባሬ ቴኬምስታና፡፡

3.	-------------ማዳባሪ አቓግብሪ ጋቲውያኽ፡፡

4.	ማዳባሬ ቴኬምስትጝ -----------------ሌግፅጝስ ቴኬማውያኽ፡፡

5.	አሳፋስታ ዴስታ-----------------------፡፡

ኸ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

          በ                       ከ

1.	ፍትሬቱ                  በ. ድሳው

2.	ሶኼንትጝ                 ከ. ዜርቕ ንኾ

3.	አግስታው                ኸ. ችኽ

4.	ሳኑ                     ቨ. አቓ ግብሪ

5.	ኬፍንኾ                  ሰ. ካግጝ

7.2.4 ኬሌቴፍጝፃማ አንቤብጝ

በ. “አሬሳንቲ ሼውታ ኩኩላንቲ” ናውሳ ንባቦ ቴርስ ቴሮ ድምፆ ኬፍፂካማ አሬኽትስታ 
ክችክቺስ አንቤፓን፡፡

ከ. ንባብዴስ እርዳትስቲኑሳ ቹዋ አሳቦ ፅምድስ ኩስጝጝቴካማ ዴዴጝስ ፃፊጝስ ጌሌፃን፡፡

ኸ. አሬሳንትካ ጌቤልዳ እንዳራ እንዳራይ ዋዩን? ጄውኑሳ? ካልስ ድቖን፡፡

7.2.5 ፃፊጝ  እስታ ሳዋሳው

በ. ዴስታስታ አሳፋ አሬ ጌቤልዳ ዋይካማ እንዳራ እንዳራይ ጄውኑ? ንባብዴስ ታክስትካማ 
ፃፋን፡፡

ከ. ሲፋንኩ ካልካስ ቴርት ምልኻቶ ቴኬምስቲካማ ዲብቴርቶ ፃፋን፡፡

1.	ማዳባሪ                          5. ጌንዜብ

2.	አራኹና                         6. ልማት

3.	ሞቴር                           7. ሜሳርካ

4.	ጌቤላ                            8. ማቻኚ

ምሳሊስ ፡- ማዳባሪ ምርቶ ሌጌፅጝስ ቴኬሜ፡፡

         ሳዋሳው

ኸ. ሲፋንኩ ክቻዴስ ግሳ ጌሌፅካ ያኹንኩሳ ካልካዋ ሺሻን፡፡

ኩሚቺ                  ጌርካ

ድክጛ                   ቴርሙስ

ፃርካ                    ፋሌንጋ

ማልጛ                  ናካ

ኻፂ                    ዎንቤር

ቨ. እንዴስ ሲፋንኩሳ ካልካዋ ቴኬምስትጝስ ዲብቴርቶ ፃፋን፡፡

1.	አይሎ                     4. ጌና

2.	ስግላ                      5. ዋኒ

3.	ንⶓ

    7.3 ሹኻንቲ ሶኼት

7.3.1 ቹኒትጝስታ ዙሚጝ

ኬቴሙ ግብርኒ

በ. ሲፋንኩሳ ካስካዋ አፄብካሊ ኬችስ ኩስጝጝቴካማ ካልስ ዙርፃን፡፡

1.	ስልዴስ ካንቴንኩ ትክልትካ እንዳርካ እንዳርካይ?

2.	ጎሩሳ ትክልቶ ቴኬልጝስ እንዳራ እንዳራ ፄውጝ ፋይፄ፡፡

ከ. ሲፋንኩሳ ካስካዋ ቹኒቲኑ ንባቡ ስሬትስ ካልስ ዙርፃን፡፡

1.	አላምነሽስታ ታፋራ ዋዳይ ዝኮንዊ?

2.	ታፋራ አሊ ፂንሳው ?

3.	አለምነሽውስስታ ታፋራው ቤን ውኻይ?

4.	ጎሩው ትክልት እንዳርማስ ቴኬሜ?

5.	አላምነሽ ጎሩሳ ትክልቶ ቴኬልጝሰ አሴብትኹ ዋትጛይ?

ኸ. ሲፋንኩሳ ካልካዋ ጛው ቱዊ ኽይሊ ድንግርሳን፡፡

           በ                           ከ

1.	ቴርቱንኩ                    በ. ቤዴርካማ

2.	ጎሩዳ                       ከ. ኮቼካማ

3.	ፍናፍና                     ኸ. አኮሜችስቱንኩ

4.	እርዳትስቱና                  ቨ. ቼሜቱና

5.	ኬውካማ                     ሰ. ግባኻዳ

7.3.2 ጛርቱ ንባብ

ግብርኒው ትክም

በ. ሲፋንኩሳ ካስካ እንት አፄብካሊ ኬችስ ኩስጝጝቴካማ ካልስ ዙርፃን፡፡

1.	ግብርኒው ሞይስ አሜሬትስታንኩ ምርትካ እንዳርካ እንዳርካይ?

2.	ግብርኒኩ ምርትካ እንዳርማስ ቴኬማን?

ግብርኒ ይቶፕያኩ ዝብካስ ይዎትስ ዝኩጝስ ስርትያኽ፡፡ ሜንች ጊዛይ ኹናውሳ ምግቦ 
ኩቲስ አግፅናው አራሹ ምርትዴስያኽ፡፡ አራሽ አሜርትኹሳ ሴብሎ ጌቤላ ዲግሳማ ኬቴምኩ 
እምፕልታቕስ ዋዬ፡፡

ዋያማ አግፃው ጌንዜብስኪላ ፋፍሪኪኩሳ ምርትካዋ ጄዌ፤ ኬሽጝጝኹሳ ጝኖ ግቢቴ፤ ጝንሰ 
ፋይፃንኩሳ አክኽካዋ ዋኽትጝፄ፤ ማዳባሬስታ ዜሮ ጄዌ፤ ጄርካ ክንትፄ፤ ጝን አቕ ቑንዳስታኒ 
አኬምፄ፡፡

ግብርኒኩ ምርትካ ኬሌብዴስ ድምክና ፋፍሪኪስ ያኻና፡፡ ፋፍሪኪዳ አሜሬትስቱንኩ ምርትካኪላ 
አጌራኻሱ አግልግሎትስ ያኻና፡፡ እሊው አጌርሾ እንፃኽጝስ ሚንቾ ጌንዜቦ አግፅጝስ እሼና፡፡ እን 
አኽጝስ ግብርኒኩ ምርትካ አጌሩሳ ኢኮኖሜ ሌጌፅጝስ አይሎ ቴኬማና፡፡

ከ. ሲፋንኩሳ ካስካዋ ንባቡ ስሬትስ ካልስ ዙርፃን፡፡

1.	አራሽ ግብርኒውሳ ምርቶ ዋያማ እንዳራይ ፄዌ?

2.	ግብርኒኩ ምርትካ ፋፍሪኪስ አጌላጌላኑ ዋትጛይ?

3.	ግብርኒ አጌሩሳ ኢኮኖሜ ዋትጛይ ሌጌፃው?

4.	ግብርኒው ሞይ ንጝ እንዳር ንጚ?

5.	ኽሳው ይቶፕያው ዝብ ቺትጛው እንዳራ እንፃኽስታማይ?

ኸ. ሲፋንኩ ካልካስ ቱዊ ኽያሳ እያን፡፡

1.	ዝኩጝ                   3. ጄዌ

2.	ዋኽትጝፄ                4. ሌጌፅጝ

    

7.3.3 ካልካ

በ. ሲፋንኩ ካልካዋ ጛው ምስሊ ኽይሊ ድንግርሳን፡፡

        በ                         ከ

1.	ምርትካ                    በ. ማልጛ

2.	ሌጌፅጝስ                   ከ. ዴስኩ

3.	አግልግሎትዳ               ኸ. ኬፍፅጝስ 

4.	አይሎ                     ቨ. ሴብልካ

                          ሰ. ትክምዳ

ከ. ሲፋንኩ ካልካስ ፊሪስፄ ኽዮ እያን፡፡

1.	አሜቻው                4. ጄውጝ             

2.	ሳሴር                   5. ይሴንካ

3.	ክብስጝ

ምሳሊስ፡- አሜቻው - አሜቻቲው

ኸ. ሲፋንኩሳ ዲብቴርትካዋ ክችክቼ ካሎ ዋኽፅጝስ ፃፋን፡፡

1.	አለምኔሽ ክንቲ ጝና -----------------፡፡

2.	ቴሴማ ጌቤልዴስ --------------------፡፡

3.	ግባር  ጌቤልዴስ ቢሬ-----------------፡፡

4.	ክንትፃንታ ክንታንትካውሳ ዲብቴርቶ----------------፡፡

5.	ታፋራ ጉዋሩሳ ትክልቶ----------------------------፡፡

ቨ. ሲፋንኩ ካልካዴስ ጎሌሌትካማ ናኺሴ ስፍሬ ዋኽፃን፡፡

 
   አራሽ        አፄድጝስ        ኬሌብ      ዌንኾ

1.	 አራሽ ------------ዴስ ፊቱኽሳ ምርቶ ዋይኾ፡፡

2.	 አሳፋ ምርቶ ኩንታልዳ--------------------፡፡

3.	 ይሳማ እንፃኽስትኹ-------------------ምርክታላ፡፡

4.	 አልቢን-----------------------ቴኬማው ሜሳሪያኽ፡፡

7.3.4 ኬሌቴፍጝፃማ አንቤብጝ

በ. “ግብርኒው ትክም” ናውሳ ንባቦ ባኒስ ባኔ ድምፆ ኬፍፂካማ አሬኽትስታ ክቺስ አንቤፓን፡፡

ከ. ንባብዴስ እርዳትቲኑሳ ቹዋ አሳቦ ፅምድስ ኩስጝጝቴካማ ካልስ ጌሌፃን፡፡



ኣውጚ ኮንኪ 3ንቲ ቤን         98 ክንታንትካው ሜፃፍ
        

99

ግብርኒ
ፋንቲቲ ላጜታ

፺፰

ኸ. ጎሩዳ ቴኬልስታንኩ ትክልትኩ አይኔትካ እንዳርካ እንዳርካይ እንትኩ ክንትፃንትካስ ካልስ 
ድቑዋ፡፡

7.3.5 ፃፊጝ እስታ ሳዋሳው

በ. ሲፋንኩ ካልካዋ ቴኬምስቲካማ ዲብቴርቶ ፃፋን፡፡

1.	ግብርኒ             4. ዋይኾ

2.	ምርት              5. ቴኬልኾ

3.	ጌቤል               6. ጄውኻ

ከ. ጎሩኩሳ ትክልትካ ቴኬልጝዴስ ጄሜራማ ሌጌፅጞø ኺስታ ዝኩኽሳ ቤዴራ ሲፊስ አንኩዋ 
ዲብቴርትስ ፃፊካማ ካንፅፃን፡፡

           ምሳሊስ፡- ችግን ቴኬልስታውሳ ፍሮ ግሽጝ፡፡  

             ሳዋሳው

ኸ.  ሲፋንኩ ዲብቴርትካዴስ ግሳ ጌሌፅካ ያኹንኩ ካልካዋ ሺሽቴካማ ፃፋን፡፡

1.	 አበበ ንⶓ ሚፅኾ፡፡

2.	 ክንትፃንቲ ጝሺ ይንቱኻ፡፡

3.	 ሽቱ ካኒዴስ ድክጛ እቱኻ፡፡

4.	 አልማዝ ምሳኾ ኹያታ እሜ ቲንቱኻ፡፡

8.1 እምፕላንቲ ሶኼት

8.1.1 ቹኒትጝስታ ዙሚጝ

እንፅኺው እንዳርት

ገ

በ ከ

ኸ

ሰ

ለ

ቨ

ሸ

ገ

በ. ሲፋንኩ ካስካዋ ኬችስ ታኼካማ ኩስጝጝስ ካልስ ዙርፃን፡፡ 

1.	ጌርክ ቺፋ አኮሜችናው ቴግባር እንዳሪ እስታው? ምሳሊስ እርዳትፃን፡፡

2.	ክንቲጝናዴስ ጝና ካትካማ እንዳራ እንዳራይ ፄውታን?

3.	አጉዊዳ ስልዳ ካንትስታው እንፅኺው አይኔት በ-ገ ኺስታ እንዳር እንዳሪ እስታው?

ከ. ሲፋንኩሳ ካስካዋ ቹኒቲኑ ንባብ ስሬታስ ፅምድስ ታኼካማ ካልስ ዙርፃን፡፡

1.	አቕያሱ ዝኩዊኒስ ቴኬማው ዲብ እንዳርማይ?

2.	አቕ ኾማ ቺጝስ እንዳራ እንዳራይ እንፃኽስታን?

3.	ጝንኩ አቕ ጝንዳ እንዳራ እንዳራይ እንፃኽስታን?

4.	አቒያ እንፅኼ እንፃኽስታውላ ይጉኒ እንዳር ችግራይ ታምቤ?

ኸ. ሲፋንኩ ካልካስ ምሳሊ ስሬታስ ቱዊ ኽያሳ እያን፡፡

1.	ዝኩዊኒ                    3. ስራስሪ

2.	ማንዲጝ                   4. ስርኩ ፋይካ

ምሳሊስ፡- ዝኩዊኒ - ኑሩ

8.1.2 ጛርቱ ንባብ

እንፅኺው ትክም 

በ. ሲፋንኩሳ ካስካዋ እንት አፄብካሊ ኩስጝጝቴካማ ካልስ ዙርፃን፡፡

1.	እንቶጂስኩ ቾታብል እንፅኼ እንፃኽስትካማ እንዳራ ቴኬምስቱን?

2.	ክንቲ ጝናዴስ ዙርታኒ እንቶጂስኩ ቹዋ ታብል እንዳራ እንፃኽስቴንታይ አዜዛኑ?

“እንፅኺ ልግሱ ስርትያኽ፡፡” እንፅኺ እላቲውዳ ልግስ ታክስስታላ፡፡ እንፅኺ አቒያሱ  ዝኩዊኒስ 
አይሎ ቴኬማውያኽ፡፡ እንዴስ ጁጝስያኽ አቔ አቓ ፄውኽ እንፅኺያኽ እስታዊ፡፡ እንፅኺ 
ልማቶ ልማትኪ አብቶ ያጌ፡፡ ልማት ዝኩዋኒ አቕትስ አግፅፅካ ያኹንኩ ክንቲጝንካ አችቺፋ 
እሳንጝጛና፡፡ ቲኑ ኾት ግቢስታኒ አቑ ቲን ማንዲስቴ፡፡ ቲንዌናስታ ይሴንካ አጌር አቕ 
ፌቴርስታና፡፡ ዳድካ ግቢትስታና፡፡ አቑ ታምትጚ ጊፅኩ እንፅኽካ ይስጝጛና፡፡

እንፅኺ ትክላሊስ ሜንችካ ትክምካዋ ፃያ፡፡ አራሽ ይሳማ እንፃኽስቱስ ምርት ሌጌሴ፣ ሚፂ 
ዴሜኬ፣ ፋፍሪኪ ዳሌ ኩፔ አክኼ አግፄ፡፡ ምርትኩ ሜሳርካ ኬሽጝጛና፡፡ አቕ እንፅኺስ  ዝኩኽ 
እንካን ዴሜኬ፡፡ እንፅኺስ ዝኩክ ካንቲ እሳኔ፡፡ አሴብጝጚስታ እርዳትጝጚ ዝኩዌ፡፡ ክንቱንኩስታ 
እንፅኼ ፌቴራንኩ አጌር አቕ  ሚንቻና፡፡ እንፅኻ ጋው አጌር አቕ ዝኩዋላ፡፡ አቕ ቴኬማቲው 
አቭንዳ ጊዞ ፋይፃላ፡፡ እን አኽጝስ ውላጊ እንፅኺውሳ ትክሞ ሼውንጝስታ ይስና እንፃኽስትናና 
ውቴቶ ሜዜጌብፅጝ ማንዲስቴ፡፡

ከ. ሲፋንኩ ካስካዋ ንባቡ ስሬትስ ኬችስ ታኼካማ ካልስ ዙርፃን፡፡

1.	አቔ አቓ ፄውኽ እንዳሪ?

2.	ልማት ዝኩዊኒ አቕስ እንዳራ ቴኬሜ?

3.	አቕ ቴኬማቲው አብንዳ ጊዞ ፌይፃቲንታ እንዳራ ፄውጝ ማንዲስቴ?

4.	አሴብጝጚስታ እርዳትጝጚ ዝኮው ዋኒ?

ኸ. ካልካስ ንባቡ ስሬትስ ቱዊ ኽዮ እያን፡፡

1.	ልግሱ                       3. ፋፍሪኪ

2.	ውቴት                      4. ክንቲ 

8.1.3 ካልካ 

በ. ሲፋንኩ ካልካዋ ጛው ኽይሊ ድንግርሳን፡፡

       በ                          ከ

1.	እንጂፅጝ                    በ. ድኪ ዲብዴስ

2.	ታምትጝፅጝ                 ከ. ፋይሰቴ

3.	አዳጊዴስ                   ኸ. ዲግስጝ

4.	ቱስቴ                      ቨ. ቴርስጝ

5.	ጌርክ ቺፋ                   ሰ. ኹሉቺፋ

6.	ጉስጝ                      ሸ. ድንግርስጝ

ከ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

     በ                       ከ

1.	አግፅጝ                  በ. ዳግዳጊ

2.	ዝኩዋላ                 ከ. ቤዴላው

3.	ይሴን                  ኸ. ድፅጝ

4.	ዳሌ                    ቨ. ዝኩዌ

5.	ቴኬማው               ሰ. እንፄ

ኸ. ሲፋንኩ ካልካዴስ ጎሌልትካማ ናኺሴ ስፍሬ ዋኽፂካማ ፃፋን፡፡

     አይኔትካዋ      አብቶ      ልግሱ      ይሳማ

1.	ልማት ----------------------ያጌ፡፡

2.	እንፅኺ ---------------------ስርትያኽ፡፡

3.	አቕ ሊሊትካ  እንፅኺኩ----------------ጝንዳ እንፃኽስትጝስ ካላና፡፡

4.	እንፅኼ ------------------እንፃኽስትጝ ፋይፄ፡፡

8.1.4 ኬሌቴፍጝፃማ አንቤብጝ

በ “እንፅኺው ትክም” ናውሳ ንባቦ ባኒስ ባንቶ ድምፆ ኬፍፂካማ ውላጊ አሬኽትስታ 

	 ክችክቺስ አንቤፓን፡፡

ከ. ንባቡሳ ቹዋ አሳቦ ዴዴጝስ ፃፊካማ ክንትፃንትካስ አንቤብትካያን፡፡

8.1.5 ፃፊጝ እስታ ሳዋሳው

በ. ዜቤሬሬቕጙንኩሳ ዲብቴርትካዋ ክችስትካማ ፃፋን፡፡

1.	ፂኒሴ ጌርክቺፋ ብራኑ

2.	ማልጛ ሙሉነሽ ዴስ ኔኾ

3.	አለሚቱ አንኬባኬብትኾ ቴጌኖ

4.	ክንታንታ ጎቤዛ ጂይኾ ጉሪጛስ

5.	ክንቲጝናሱ ዴንቡሳ ስዮ ሴትኾ ፋላጉሽ

6.	ፃፊኾ ጚፄስ አቡኔ ዳብዳቤ

ከ. ክንቲ እላቲውዳ አኹኪ ክንቲጝና ልምትኹዳ ጊዝዳ እንዳራ እንዳራይ እንፃኽስቴኑ ፃፊካማ 
ቤናኻዳ አንቤብትካያን፡፡

         ሳዋሳው

    

እምትጝፃንትካ፡- እምትጝፃንትካ  እስታንኩ ካልካ ካሎ ካልሊ፣ ካልኩፓሳ 

ካልኩፓሊ፣ ዲብቴርቶ ዲብቴርትሊ፣ እምትጝፃማ ፃፊጝስ  አጌላጌላንኩ  

ካልካኽ፡፡ ምሳሊስ፡- እስታ፣ያኼስጉ፣ ኩፂ፣ ያኹኒውላ፣ ያኽጝስ እ.እ.ኮ

ታክስፂ

ኸ. ሲፋንኩሳ እምትጝፃንትካዋ ቴኬምስቲካማ ዲብቴርቶ ፃፋን፡፡

1.	እስታ                     3. ያኼስጉ

2.	አኹኪ                    4. እን አኽጝስ

       ምሳሊስ፡- ያኼስጉ

ዲብቴርት፡- ክንታንትካ ቤናቱዌካ፤ ያኼስጉ ክንቲ ጄሜርስታያ፡፡

   8.2 ላጛንቲ ሶኼት

8.2.1 ቹኒትጝስታ ዙሚጝ

ይሴን እንፅኺው ባይል

በ. ሲፋንኩሳ ካስካዋ ኬችስ ታኼካማ ኩስጝጝስ ካልስ ዙርፃን፡፡

1.	አቕ አድራ ያኻኑ ዋታ ያኼካማይ?

2.	ይሴን እንፅኺው ባይል እስቱስ እንዳር ንጚ?

ከ. ሲፋንኩሳ ካስካዋ ቹኒቲኑ ንባብ ስሬታስ ፅምድስ ታኼካማ ካልስ ዙርፃን፡፡

1.	ጚጛራዴስ ፋያማ ጝን አቑሳ ዝኩዊኔ ኬሽጝጝፃው እንዳራ ፄዋማይ?

2.	እንፅኼ ናኪⶓ ባይጝ ንጝ እንዳር ንጚ?

3.	አቕያ ዝኩጝስ ፋይፃው እንዳሪይ?

4.	ንባቡ ቹዋ አሳብ እንዳሪ  ኩስጝጝቴካማ ቤንኩ አፄብካስ ድቖን፡፡

ኸ. ሲፋንኩ ካልካስ ቱዊ ኽዮ እያን፡፡

1.	ባይል                             4. ስርታማ

2.	አግስታንኩ                         5. ሌጌፅጝ

3.	ናኪጝ

8.2.2 ጛርቱ ንባብ

አለሚቱው ሱክ

በ. ሲፋንኩ ካስካዋ ኬችስ ኩስጝጝቴካማ ካልስ ዙርፃን፡፡

1.	ሱክዳ እንዳርካ እንዳርካ ዋይስታን?

2.	ሱክዳ አክኽካ እንኩርስታኑ ዋታ ያኼካማይ?

አለሚቱ ስቶቲው ዋይፂ ሱክዳ እምፕል 22 አሜቱ ኬፄርስታንቲ ዎታትሊ እንፃኽስቲ፡፡ 
አለሚቱው እንፅኺ ምሳሊስ ንብሬቶ ጄውጝ፣ ዳራዳርጝ፣ ኩፕፅጝሰታ ዴምቤንካዋ ሲፍጝጚ 
ጚው እንፅኼኽ፡፡ አለሚቱስ ጜራ ይሳቦ እሚጝስ እርዳቴ፡፡ ዋታት ኬፃርስታንቲኪ እንፅኼ ሼጊ 
አኺኒስ እንፃኽስታማጊ ያኽ፡፡ ዲብ ኩፂ አለሚቱ ጚስ ግልፃ ያኹኽ እንፅኺው ዝርዝር እላቲት 

አኽⶓ እርዳትስቴ፡፡ ዎታት ኩፂ አግስቱንኩሳ እንፅኽካ ችግምናማ እንፃኽስቴ፡፡ 

አለሚቱ እን እንፅኺ ታኬትስታኒ እንፅኼ ባይፃውያኽ ኔታ ቺኒክስቴ፡፡ ዎታት ኬፃርስታንቲኪ 
ጊፁሳ ኽስኹስ ክንታማ ውላ እንፅኺስጊ ሲቲፍጝጚ አኺኒ ዴማካማጊ ካስኾ፡፡ እንፅኼ እንዴስ 
ጃላ እሳንፄታ እንፃኽስትጝስ ቴስፌ ፄውታኪት አኽጝስ ሴሌቻማ እንፅኼ ባይፃታ ፋያላኪ፡፡ 
እንፃኽስታንቲ እንስ ቢካኒ ጌፃናኪላ ጊፆ እሳንፅጝስ ቴኬማንኩ እንፅኽካዳ እሽፄው ሚንች ጊዝ 
ዝኮ፡፡

ከ. ሲፋንኩሳ ካስካዋ ንባቡ ስሬትስ ውን አኹኪ አሱ ኒካማ ካልስ ዙርፃን፡፡

1.	አለሚቱ እንፃኽስቴው እንፅኺስ ዝርዝር እላቲትያኽ፡፡

2.	ኬፄርስታማ እንፃኽስታው ዎታት እንፅኼ ኬውጝፃውሌስ እንፃኽስቴ፡፡

3.	አለሚቱ ኬፄርስታንቴ ካሳው ኔታ እንዳራኪ ቼኔክስታላ፡፡

4.	አለሚቱስ ጛራ እንዳሪኪ እንፅኼ እርዳታላ፡፡ 

ኸ. ሲፋንኩ ካልካስ ቱዊ ኽዮ እያን፡፡

1.	ሴሌቻማ                 4. ንብሬቶ

2.	ዴሜካማጊ               5. ዋይፂ

3.	ዳራዳርጝ

8.2.3 ካልካ

በ. ሲፋንኩ ካልካስ ምስሌ ኽዮ እያን፡፡

1.	ቴኬምስትጝ                3. ቢካኒ

2.	ጊዝ                      4. ፅሊ

ከ. ሲፋንኩ ካልካስ ፊሪስፄ ኽዮ እያን፡፡

1.	 ክሳሪ                      4. እንፃኽስታንቲ

2.	 ልቡስ                     5. ቱስቲስ

3.	 ባይሉ

ኸ. ሲፋንኩ ካልካዴስ አስሜምጛውሳ ካሎ ጎሌልትካማ ናኺሲ ስፍሪዳ ዋኽፃን፡፡

 
ሳሴር   ፋይ   ኬፄርስታንቲ    እንፅኺ    ጊዞ 

1.	አቒያ እንፃኽስትጙ-----------ዝኩኒዴስ እንፅኼ እንፃኽስታማ ሌጌሴ፡፡

2.	-----------------እኖጂሱሳ ይዎቶ ኬሽጝጝፅጝስ ቴኬማው ኩምችንያኽ፡፡

3.	------------------አሊሚቱሊ እንፃኽስቱስ ፅኹራ ጋቲው እሺኾ፡፡

4.	እንፅኼ እንፃኽስትጝስ------------------ቱስቲስ ቴኬምስትጝ ፋይፄ፡፡

5.	እምፕል አቒ እንፅኼ ጄሜሩስ -------------ዴስ ጄሜርጝ ፋይፄ፡፡

8.2.4 ኬሌቴፍጝፃማ አንቤብጝ

በ. “አለሚቱው ሱክ” ናውሳ ንባቦ ባኒስ ባንቶ ድምፆ ኬፍፂካማ   

ውላጊ አሬኽትስታ ክችክቺስ አንቤፓን፡፡

ከ. ንባቡሳ ቹዋ አሳቦ ዴዴጝስ ፃፊካማ ክንትፃንቲስ ካንፅፃን፡፡

8.2.5 ፃፊጝ 

በ. ሲፋንኩ ካልካዋ ቴኬምስቲካማ ዲብቴርቶ ፃፋን፡፡ ፋይፃውሳ ቴርት ምልኻታሳኪላ 
ቴኬምስታን፡፡

1.	ሱክ                        4. ፊቲ                   

2.	 ዋይጝ                      5. ክሳሪ

3.	ጄውጝ                      6. ጊዝ

ምሳሊስ፡- ብርኬ ሱክዳ እንፃኽስቲ፡፡

ከ. ሲፋንኩ ዲብቴርትካ ቤዴራ ሲፌ ክችስትካማ ፃፋን፡፡

1.	ክንትፃንቲ ክንትፁስኪላ ትኩትስ ሲፍጝጝቴ፡፡

2.	አልጋነሽ ጎቤዛ ክንታንታኽ፡፡

3.	ፅናቱሳ እክዶ ፍሽታታ ፂኒስቴ፡፡

4.	እን አኽጝስ ቤንዴስ እምፕላንታ ታኻታ ፊይኾ፡፡

5.	ኹሉ ቺፋ እይስትኹሳ ጝን እንፅኻሳ እንፃኽስቲ፡፡

ኸ. ሱክዳ ዋይሰታው እንዳርማ እንዳርማ ያኺኔ ፃፊካማ ቤንኩ አፄብካስ አንቤብትካያን፡፡

ቨ. ሲፋንኩ ዲብቴርትካዴስ እምትጝፃንትካ ያኹንኩሳ ካልካዋ ፍሽትካማ ፃፋን፡፡

1.	እብሰቴ እስታ ታምር ጌቤላ ካሱና፡፡

2.	ክዳሚስ አኹኪ አድጉዊስ ይንታንኩያኽ፡፡

3.	አልማዝ እክድስ ፂኒስታት አኽጝስ ጉዶ ዋይሜ ታጉኻ፡፡

4.	አበበ ጎቤዝ ክንታንትያኽ፤ ያኼስጉ ክንቲጝና ይጉዌ፡፡ 

8.3 ሹኻንቲ ሶኼት

8.3.1 ቹኒትጝስታ ዙሚጝ

እንፅኼ  ፌቴርጝ

በ. ሲፋንኩ ካስካዋ ኬችስ ታኼካማ ኩስጝጝስ ካልስ ዙርፃን፡፡

1.	እንፅኼ ፌቴርጝ ንጝ እንዳር ንጚ?

2.	እንፅኼ ፌቴርጝ እንዳርማስ ቴኬሜ?

ከ. ሲፋንኩሳ ካስካዋ ቹኒቲኑ ንባቡ ስሬትስ ኬችስ ኩስጝጝቴካማ ካልስ ዙርፃን፡፡

1.	እንፅኼ ጄሜርጝስ ፋይፃው ዲብ እንዳርይ?

2.	እምፕሎ አቔ እንፅኼ ፌቴራንታያኽ እፃው እንዳሪይ?

3.	ጊዲፌ ፋያንኩ እንፅኺው አይኔትካ ዋሼንካይ?

4.	ጌቤሎ ፋያንኩ አክኻካ ንጝ እንዳራ ንጚ?

5.	ንባቡ ቹዋ አሳብ እንዳርይ?

ኸ. ሲፋንኩ ካልካስ ቱዊ ኽዮ እያን፡፡

1.	ስካዊ                 3. ፍና

2.	ጂሚሪ                4. ካላንኩ

8.3.2 ጛርቱ ንባብ  
ድኾሪሰታ ቢሪ

በ. ሲፋንኩ ካስካዋ እንት አፄብካሊ ኩስጝቴካማ ካልስ ዙርፃን፡፡

1.	 ስልዴስ እንዳራይ እርዳትስቲን?

2.	 አፄብዳ ትንኩሎ እሼኹ አቒዳ እንዳርማይ ታምቤ?

እምፕል ድኾሪስታ ላጛ ቤራ እሺኹ እምፕል ግባር እሺኾ፡፡ ላጛ ቤራዴስ እምፕል እንፅኺ 
ሚንቻስ ጁኹስ አይሎ ዊሊቲኒ እሺኾ፡፡ ድኾሪ ኩፂ አይሎ ቡዚ እሺኾ፡፡ እምፕላቺ ድኾሪ 
ዊሊቲኔ ቢሬ እንዳርማ አንፄዋማ ማክሮ ፄጌርፁኻይ?” ናማ ካሴኾ፡፡ ቢሪኪ እንታ  ናማ 
ዙርፅኾ፡፡ “አንካ ዝኩኹ ሴርካ እርሺዳ፣ ምግቦኪ ሴሜትምባ ኹዋ አቓያ፡፡” ድኾሪ ቢሪስ 
አዜናማ እንታ ናማ ኩስጝፅኾ፡፡ ቑንዚስ  ዌሴኬምታታ ኹሬታ አካላት ዙርምባ ኺስታ ፉሪ፡

፡ “ቢሪ ድኾሪ  ድኹኽ ጉድ ኩስጚስ ድኾሬ አሜሴጌናማ ሺንቔማጊ  ሙሬ ካሳማ ኹሩኻ፡፡

ግባር፣ ጚው ቢሪ እርሺው ዋርፍዳ ቑንዳስታኒ አይሎ አዜንኾ፡፡ እቢታማ ኬሻያታ ናማ ሚንቾ 
ክዮስታ አኾ እያማጊ ሜጌብጞø ጄሜርኾ፤ ፉራታ ኪላ ፄውኻ፡፡ ቢሪ ኬሽምባ ኺስታኪ ድኾሬ 

ዲኪቲ ቢሪሊ ፄሜዳማ አሬስⶓ ጄሜርኾ፡፡ ግባር ድኾሪ ቢሪሊ ክቻ ጉስⶓ አታኒ ይው ብራ 
ያኼምባ ኺስታ ዝላንቲስ ጌሬፍኾ፡፡

ድኾሪ እንፅኺ ሜኬራዴስ ሙራ ዙራኒ፣ ቢሪ “ዋታ እሽቲኹ ድኾሪ” ናማ ሳላምቴ እይኾ፡
፡  ድኾሪኪ ስጌናኻን፣ እንት ዋትጛይ?  ኬሽቱኻማ? ናማ ካሲኾ፡፡ አንካ ጌርኮ ዋኾ አይሎ 
ቑንዳስታታ እሽቱኻ” ንኾ፡፡ ድኾሪ ቢሪው ዙርፂስ ጉዝግስ ሌንዴዴማ እንታ ንኾ፣ “እንጚካ 
ፍራጋው ቑንዚካ ችግራ ጋው እሺኾ፡፡ ቢሪ ኪንክ ናማ ድኾሬ እንታ ናማ ካሲኾ፣ “እንዴስ 
ባስኹ እንዳር ይንታዊ?” ድኾሪኪ እንታ ንኾ፣ “እምፕሎ ጅፊፄ አብኖ እንኮቓታጊ፡፡” ቢሪ 
እንዳራ ድኬ አብኖ ያጋዊ ኻሲ ናማ ጅፊስታማጊ “እንዳራይ እንኩዋኽቱኽ?” ንኾ፡፡ ድኾሪኪ፣ 
እን ቢሪ እምቢታማ ኬሺቴስ ዎሌታውሌስ አሬድናና እሼ ኬኬድጝፅንስ ናኒስ እንኮቕኾ ንኾ፡

፡ ቢሪ እንሳ እንኩዋኹታ ቑንዳስትⶓ ባያማ ኹሩኽዴስ ጁዋማ ፒንትቕታማጊስታ ኮያማጊ 

እንዜጝⶓ ጄሜርኾ፡፡ /ያረጋለ አለነ፣ 2005፣ ኢዞፕኩ ሴንካ ናውዴስ ካፅስትኹ/

      /አን ግቢቱት ካራ ይዳ ታኹኻ ፄራ/

ከ. ሲፋንኩሳ ካስካዋ ንባቡ ስሬትስ ካልስ ዙርፃን፡፡

1.	ቢሪ ቑንዳስቱኻ ናማ አሱስ ኹሩኽ እንዳርማይ?

2.	ግባር ቢሪ ቑንዳስታኒ አዜንኹ እንዳርማይ?

3.	ድኾሪ ቤዴራማ አሴባያሱ እንዳር ዲባይ አግፁኽ?

4.	ቢሪ አይሎ ቑንዳስታታ እሽቱኻ ናኒ ድኾሪ ኔዴድኹ እንዳርማይ?

ኸ. ሲፋንኩ ካልካስ ምሳሊ ስሬታስ ቱዊ ኽያሳ እያን፡፡

1.	ኬኬድጝፅጝ                     4. ቡዚ

2.	ሺንቒጝ                        5. ዋርፍ

3.	አብን

ምሳሊስ፡- ኬኬድጝፅጝ = አሬዳማ እሼ ቤንጝፅጝ፣ ሳኽጝፅጝ

8.3.3 ካልካ 

በ. ሲፋንኩ ካልካዋ ጛው ምስሊ ኽይሊ ድንግርሳን፡፡

        በ                           ከ

1.	ማክር                     በ. ኹሉቺፋ

2.	ዊሊቲኒ                    ከ. ፍና እሼያሱ

3.	ሴርክ                     ኸ. አይ

4.	ሴሜትምባ                 ቨ. ዳግዳጊ

5.	ፌቴርጝ                   ሰ. ዳሌምባ

ከ. ሲፋንኩ ካልካዋ ጛው ፊሪስፂ ኽይሊ ድንግርሳን፡፡

         በ                          ከ

1.	 ጂሚሪ                      በ. አቱና

2.	 ፍን                        ከ. ፌሬስጙና

3.	 ስካዊ                       ኸ. ኬሴርጝ

4.	 ፊቲስጝ                      ቨ. እንግርታ

5.	 አስሜምጙና                  ሰ. ዊድዊዲ

6.	 አግፁና                      ሸ. ዋሊጂ

7.	 ቤዴራ                       ለ. እንግር     

ኸ. ዲብቴርታኻዳ  ዳድስቱንኩ ካልካውሳ ቱዊ ኽዮ ፃፋን፡፡

1.	ክንታንትካው ቹዋ ቴግባር ክንቴ ሲፍጝጝያኽ፡፡

2.	እንፅኺውሳ ትክሞስታ ጉዳቶ ካንትጝፂካማ ዙማን፡፡

3.	አለሙ እንፅኺውሳ  ኩምችኔ ፃፉኻ፡፡

4.	ቤዴርካማ አኮሜችስታንኩሳ ቴግባርካዋ ጎሌልጝ ፋይፄ፡፡

8.3.4 ኬሌቴፍጝፃማ አንቤብጝ

በ “ድኾሪስታ ቢሪ” ናውሳ ንባቦ ውላጊ ቴርስ ቴሮ ድምፆ ኬፍፂካማ 

አሬኽትስታ ክችክቺስ አንቤፓን፡፡

ከ. ንባቡሳ ቹዋ አሳቦ አንኩዋ ዲብቴርትካዴስ ኽስፄኑሌስ ጌሌፃን፡፡

8.3.5 ፃፊጝ እስታ ሳዋሳው

በ. እንቱ ዙራሙሪዳ አቺትጜካማ ማቢሪስ እንፃኽስታንኩ ዎታትካ ዝኩናማ? እንዳራይ 
እንፃኽስታኑ? ፃፊካማ ቤናኻዳ አፄብካስ አንቤብትካያን፡፡

ከ. እንቶጂ ቾ ታብሎ እንዳራ እንዳራ እንፃኽስትጝሲ አጌዝታኑ? እንፃኽስቴኑሳ እንፅኺውሳ 
አይኔቶ ፃፋን፡፡

                   ሳዋሳው

ኸ. ሲፋንኩ እምትጝፃንትካ ካልካዋ ቴኬምስትጝስ ዲብቴርቶ ፃፋን፡፡

1.	አኹኪ                    3. አንዴስኪ

2.	ያኼስጉ                   4. እስታ

ቨ. ሲፋንኩ ካልካዴስ ክፅልካዋ ኔፄልትካማ ፃፋን፡፡

1.	ማቢሪስ              3. ጝን አቕዴስ

2.	ክንታንትካ            4. ጚፄሊ

 9.1 እምፕላንቲ ሶኼት

9.1.1 ቹኒትጝስታ ዙሚጝ

ባይሉ እንዳርት 

በ. ሲፋንኩ ካስካዋ እንቱ አፄብሊ ኩስጝቴካማ ዙርፃን፡፡

1.	ስልዴስ እንዳራ እርዳትስቲን?

2.	እንቶጂሱ ዙራሙሪዳ ኹሉቺፋ ፄውስታንኩ ባይልኩሳ አይኔትካዋ ድቑዋን?

ከ. ሲፋንኩ ካስካዋ ንባቡ ስሬትስ ካልስ ዙርፄ እያን፡፡

3.	ባይልካ እሰታንኩ እንዳርካ እንዳርካይ?

4.	ባይል እንዳርማ እንዳርማስ ጌሌፅስቴ?

5.	ባይል ንጝ እንዳር ንጚ?

6.	ንባቡ ቹዋ አሳብ እንዳሪይ?

ኸ. ሲፋንኩ ካልካስ ቱዊ ኽዮ እያን፡፡

1.	ባይል                       4. ፌያፌይጝፄ

2.	ቱትጚ                       5. ኩሪኔ

3.	ጝን ግብራ    

9.1.2 ጛርቱ ንባብ

ላሊባላኩ ኪኽካ ብሽታንካ

በ. ሲፋንኩሳ ካስካዋ እንት አፄብካሊ ኩሰጝጝቴካማ ካልስ አሳቦ እያን፡፡

1.	ስልዴስ እርዳትስቴኑ እንዳራይ?

2.	እንቶጂሱ ዙራሙሪዳ እሊውዴስ አጌርዴስ አቕ ይንቴካማ ካንታኑ ብሽታን ዝኮማ?

ንጉስ ላሊቤላው ዝቤንዳ ግቢስቱንኩ ላሊበላኩ ኪኽካ ብሽታንካኽ፡፡ ላሊቤላኩ ኪኽካ ብሽታንካ 
ሊሊታ ፄዋው ግቢስትጙ ትቤቤስታ አይማኖቱ ስርት ያኽጝያኽ፡፡ እኒ ጎቤናንትካ ጉሳንትካ 
ግቢስቱኑ 11ንቲ ስታ 12ንቲ ዝቤን ቤናዳ ያኹስ፤ አግስታኑኪላ ሳሜን ወሎ ዞን ላስታ ዋራዳዳ 
ላሊቤላ ኬቴምዳኽ፡፡

ላሊቤላኩ ኪኽካ ብሽታንካኪላ ዝርዝርስ  ማዳይናሌሙ ብሽታን፣ ሚስኪሊው ብሽታን፣ 
ማሬሙ ብሽታን፣ ሚካኤሉ ብሽታን፣ ደብራ ሲና ድንግልካው ብሽታን፣ አማኑኤሉ ብሽታን፣ 
ማርኮሱ ብሽታን፣ ጌብሬሉ ብሽታን፣ አባሊባኖሱ ብሸታንስታ ጌዎርጊሱ ብሽታንያኽ፡፡

እን ላሊቤላ ኪኺ ብሽታን አጌርዴስኪ ያኻ ባርኾቼዴስ ሚንችካ ጎቤናንትካዋ ጉሳንኩዴስ እምፕል 
ያኹስ አይማኖቱ ስርት ያኽጝዴስ ድምክኒስ አጌራው ሚፂው አሊ ያኻማ ቴኬማውያኽ፡፡

ከ. ሲፋንኩ ካስካዋ ውን አኹኪ አሱ ኒካማ ካልስ ዙርፃን፡፡

1.	ላሊቤላው ኪኺ ብሽታን አይማኖቱ ባይሉ አይኔትያኽ፡፡

2.	ላሊበላ ኪኺ ብሽታን አዊ ዞንዳ አግስቴ፡፡

3.	ላሊቤላ ኪኺ ብሸታኖ ባርኾቼዴስጊ ይንቴካማ ጎቤናና፡፡

4.	እን ብሽታን አጌራስ ሚፂው አሊ ያኻማኪላ ቴኬሜ፡፡

ኸ. ሲፋንኩ ካልካስ ቱዊ ምስሌ ኽዮ እያን፡፡

1.	አሊ                         3. ኪኺ

2.	ትቤብ                       4. ጉሳንትካ

9.1.3 ካልካ 

በ. ሲፋንኩ ካልካስ ምስሌኽዮ እያን፡፡

1.	ጛራጛራ                       4. ጉሳንትካ

2.	ምግብ                         5. ብሽታን

3.	ጌሌፄ                          6. አይማኖት

ከ. ሲፋንኩ ካልካስ ፊሪስፄ ኽዮ እያን፡፡

1.	ጛርቱ                       4. አቓግብሪ

2.	ባርኾቼኩ                    5. አዴልስትጝ

3.	ሊሊቲ

ኸ. ሲፋንኩ ካልካ ጎሌልትካማ ናኺሲ ስፍሪዳ ዋኽፃን፡፡

  
  ባርኾቼኩ  ባይልኩ  ኩሪኔ  ጌሌፄ   ላሊቤላው

1.	ባይል አቒውሳ ትክላሌ ይዎቶ-----------------፡፡

2.	-----------------------አይኔትካ ሚንችካኽ፡፡

3.	ሊሊትጙንኩ ባይልካ ዌን አኽጝስ--------------------፡፡-

4.	-------------አቕ እን-ባይላሳ አቕጝስ ፋያንኩ አኽጝስ ይቶፒያዋ ጎቤናና፡፡

5.	----------------ብሽታንካ ሊሊታ ፄዋው ግቢስትጙ ሴልስታ አይማኖቱ ስርት ያኽጝያኽ፡፡

9.1.4 ኬሌቴፍጝፃማ አንቤብጝ

በ “ላሊቤላው ኪኺ ብሸታን” ናውሳ ንባቦ ውላጊ ባኒስ ባኔ ጂካማጊ ድምፆ ኬፍፂካማ አሬኽትስታ 
ክችክቺስ አንቤፖን፡፡

ከ. ንባቡሳ ቹዋ አሳቦ ዴዴጝስ ፃፊካማ ጌሌፃን፡፡

9.1.5 ፃፊጝ

በ. ሲፋንኩ ካልካስ ዲብቴርቶ ሲራን፡፡

1.	ባይል                       4. ኪኺ

2.	ጉሳንቲ                      5. ላሊበላ

3.	አይማኖት                    6. ሚፂ

ከ. ሲፋንኩ ዜቤሬሬቕጙንኩሳ ዲብቴርትካ ክችስትካማ ፃፋን፡፡

1.	ጊጚስ ዋታታ ዊፂኾ  ፄይማ

2.	አቒ ቼኔክስታቲው ዴስኔ ኹሉቺፋ

3.	ጊጛማጊ ይንቱኻ እንፃይ ፃርኪ

4.	ክንታንታ ኮሜቻ ፂኒስቴ ኹሉቺፋ 



ኣውጚ ኮንኪ 3ንቲ ቤን         116 ክንታንትካው ሜፃፍ
        

117

ባይል
ፋንቲቲ ሴስታ

፻፲፮

5.	ግሴጝ ካቻንቲ ይንቱኻ ጊጛማጊ

ኸ. ላሊበላ ኪኺ ብሸታንታጊ  ጉቢንጝጚስ ያኻንኩውሳ እሊኩሳ ብሽታንካ ጝን አቖ 

ካስቲካማ ፃፊጝስ ቤንኩ አፄብካስ አንቤቤትካያን፡፡

9.2 ላጛንቲ ሶኼት

9.2.1 ቹኒትጝስታ ዙሚጝ

ጉዳንኩ ባይልካ

በ. ሲፋንኩሳ ካስካዋ እንት አፄብካሊ ኩስጝጝቴካማ ካልስ ዙርፃን፡፡

1.	ስራስሪ እሜ ካሜንስቱንታ ቾታብል እንዳራ እንዳራ ፄዋን?

2.	እንቶጂሱ ዙራሙሪዳ ጉዳንኩ ባይልካ እንዳርካ እንዳርካይ?

ከ. ሲፋንኩ ካስካዋ ፅምድስ ኩስጝጝቴካማ ካልስ ዙርፃን፡፡

1.	ጉዳንትካ ባይልካ እንዳርካ እንዳርካይ?

2.	ጉዳንትካ ባይልካዋ ይጉፅጝስ እንቶጂ እንዳራ ፄውጝ ዝኮ?

3.	ባይልኩ ዴስካ  ቲኖ ጉዳንኩስታ ቑንዜ ፌያፌይጝፃንኩያኽ እስቱስ ዋታ ንጚ?

4.	አቕ ጉዳንትካ ባይልካ እንፃኽስታኑ እንዳራ አግፅጝሲ?

ኸ. ሲፋንኩ ካልካዋስታ ካልኩፕካ ጛው ኽይሊ ድንግርሳን፡፡

          በ                             ከ

1.	አፄብታ ጋው ቱትጚ              በ. ጉሬሮ አንጐሬኽጝ

2.	ድሚ ታምባውሌስ ኽይፅጝ         ከ. ባይፅጝስ

3.	ፃጛጃሳ ኬውጝ                   ኸ. ድሚ ክችጛውላስ ቱትጚ

4.	ጉዳንትካ ባይልካ                 ቨ. ድማ ጋቲታ ሚፅፅጝ

5.	ቲሪፅጝስ                        ሰ. ቤዴላንኩ ዴስካ

9.2.2 ጛርቱ ንባብ

ቴኬማንኩ ባይልካ

በ. ሲፋንኩሳ ካስካዋ አፄብካሊ ኩስጝጝቴካማ ካልስ ዙርፃን፡፡

1.	ስልዴስ እንዳራይ እርዳትስቲን?

2.	እንቶጂሱ ዙራሙሪዳ ቴኬማንኩ ባይልካ ዝኩናማ እንዳርካ እንዳርካይ?

ዙራሙሪዳ ዝኩንኩ ቴኬማንኩ ባይልካ ክቻዴስ ካሊትጛማ አብርቱ ዝኩጝ፣ ሊሊትቶ ቻቤልጝ፣ 
ጌውስጙኽሳ አሬክጝፅጝ፣ ቱትጝጝካማስታ አንኬባኬባማ ሌጌፅጝ፣ ፄጌርጛንኩሳጊ ምሳሊታ 
ቶኬምጝ ካሊሰቴ፡፡ እን አኽጝስ ዙራሙሪኩ ቴኬማንኩሳ ባይልካዋ ያቓማስታ ኬቤርፃማ 
እንፃኽስትጝ ቴኬማውያኽ፡፡

 ሊሊትጝጝ አብርቱ እንፃኽስትጞøስታ አብርቱ ዝኩጞø ጌዋላኽ፡፡ እንዴስ ድምክና አብርቱ 
ዝኩጙዳስታ አብርቱ እንፃኽስትጙ አሳቡ ሊሊት ዝኩጝስ ካሌ፡፡ አሳቡ ሊሊት ዴሜካ ጊዌ 
ሲፍፃው አኺኒዳ ታምፄ፡፡ እን ጊዛይ ጌዌንካዋ አሬክጝፃማ ጊዌ ድፅጝ ፋይፄ፡፡

ቱትጝጚስታ ክምንትኪላ ዙራሙሪዳ ቴኬማው ዴስያኽ፡፡ ቴኬማው ባይል ያኻው ኩፂ ላንጊጊ 
ቱትጛንትካ ንጝኪ ኹናው ያኻ ጝርጂው ድሚ ታምባማ ያኼስ ንካማ ፄውኑ ያኻኒስታ ቱትጚ 
ፂናማ ዝኮኔኽ፡፡

ትክላሊስ አቑ ማቢሪው ይዎታኻዳ ካሊትጝጝ፣ ሊሊትቶ ቻቤላማ ሳላምስ አብርቱ ዝኩጝ፤ 
ጌዌንካዋ አሬክጝፅጝስታ ቱትጚስ ፂናማ ዝኩጝ ቴኬማንኩ ባይልካ አኽጞø ጝን አቕዳ፣ 
ዙራሙሪዳስታ ክንቲጝናዳ እንፃኻሪስ ክንትፅጝ ፋይፄ፡፡

ከ. ሱፋንኩሳ ካስካዋ ንባቡ ስሬትስ ካልስ ዙርፃን፡፡

1.	አቒስ ቴኬማንኩ ባይልካ እስታንኩ እንዳርካ እንዳርካይ?

2.	አብርቱ ዝኩጝስታ  እንፃኽስትጙ ካስታኻዳ ፌቴርስትጝስ ካላው እንዳርማይ?

3.	ንባቡ ቹዋ አሳብ እንዳርይ?

4.	ክንታንትካ ዴሳንታ ፋይስታንኩ ቴኬማንኩ ዴስካ እንዳርካ እንዳርካይ?

5.	ቱቱጚ ቴኬማው ዴስ ያኻው ዋትጛይ?

ኸ. ሲፋንኩ ካልካስ ቱዊ ኽያሳ እያን፡፡

1.	 ቻቤላማ                 4. ታምፄ

2.	 አብርቱ                 5. ቴኬማው

3.	 ጌዋላኽ

9.2.3 ካልካ

በ “በ” ስራዳ ዝኩንኩ ካልካስ “ከ” ስራዳ ዝኩንኩ ካልካዴስ ጛኽይሳ ጎሌልትካማ ድንግርሳን፡፡

     በ                          ከ

1.	ካሊትጝጚ                    በ. አፉዊ

2.	አሬክጝፅጝ                   ከ. ካሲትጝጝ

3.	አንቺትጝጝ                  ኸ. አሴብጝጚ

4.	ሼው ፅጝ                    ቨ. ዴኬትፅኔ

5.	ስሌት                      ሰ. አምኽጝፅጝ

6.	ኬሽፅኔ                     ሸ. አቕፅጝ

ከ. ሲፋንኩ ካልካስ ፊሪስፄ ኽዮ እያን፡፡

1.	 ስሌት                 4. አሬክጝፅጝ

2.	 ቲኖ አቱኽ             5. እንፃኽስትጝ

3.	 ቤፍትስ

ኸ. አስሜምጛውሳ ካሎ ጎሌልትካማ ዲብቴርትካዋ ዋኽፃን፡፡

        ካሊትጝጝስ   ቻቤልጝ   አሬክጝፅጝ  ቱትጝጚ

1.	ድሚ ታምባኒ ------------------ጉድ ባይሌያኽ፡፡

2.	ጌውስጙንኩሳ አቖ-----------------ፋይፄ፡፡

3.	እንፃንቲሊ ያኻ ኽሳንቲሊ ጋቺትጝ ባያማ ------- ዝኩውጝ ቴኬማዊያኽ፡

4.	እኖጂሱ ሊሊት ግድ አኽⶓ እርዳትስታማ --------------ፋይፄ፡፡

9.2.4 ኬሌቴፍጝፃማ አንቤብጝ

በ “ቴኬማንኩ ባይልካ” ናውሳ ንባቦ ባኒስ ባኔ ጂካማጊ ድምፆ ኬፍፂካማ  አሬኽትስታ ክችክቺስ 
አንቤፓን፡፡

ከ. ንባቡሳ ቹዋ አሳቦ ዴዴጝስ ጌሌፃን፡፡

9.2.5 ፃፊጝ

በ. ሲፋንኩሳ ካልካዋ ፋይፃውሳ ቴርት ምልኻታሳኪላ ቴኬምስቲካማ ዲብቴርቶ ፃፋን፡፡

1.	ባይል                   4. ዴስካ

2.	ድሚ                   5. ቱትጚ

3.	ዝኩጝ                  6. አሬክጝ

ምሳሊስ፡- ቴኬማውሳ ባይሎ ሌጌፅጝ ፋይፄ፡፡

ከ. እንቱ ዙራሙሪዳ ዝኩንኩሳ ጉዳንኩሳስታ ቴኬምንኩሳ ባይልካ ዛራዛርትካማ ፃፋን፡፡ 
ዛራዛርቱንኩ ካልካስኪ ዲብቴርቶ ሲራን፡፡

9.3 ሹኻንቲ ሶኼት

      9.3.1. ቹኒትጝስታ ዙሚጝ

 ኩስጝጚ ኽይኹ ችግር

ባይል
ፋንቲቲ ሴስታ

፻፳፩

በ. እንዴስ ሲፋንኩ ካስካስ አፄብካሊ ኩስጝጝቴካማ አሳቦ እያን፡፡

1.	ስሎ ካንቲካማ እርዳትስቲኑሳ ድቑዋን፡፡

2.	እንቶጂሱ ዙራሙሪዳ ዝኩንኩ እምፕልታቕ ልማት እንፅኻዳ  አሴቴፍጛናማ?  
እንዳርማ እንዳርማዳ?

ከ. ሲፋንኩ ካስካዋ ቹኒቲንዴስ ፋሌንጋ ካልስ ዙርፃን፡፡

1.	ሶስናጂሱ ዙራሙሪዳ ፅናትስ ጎሌልስቱንኩ ጉዳንትካ ዴስካ እንዳርካ እንዳርካይ?

2.	ጉዳንትካ ዴስካዋ ዋትጛ ይጉፅጝስ ካሊስቴ?

3.	ልማትኩ ኮሚቴ ጉዳንትካ ዴስካዋ ይጉፅጝስ ዋዳዋዳይ ክንትፃኑ?

4.	አቕ ክቻዳ ጊዊ ፌቴርስታኒ እምቢታማ እንዳራ ፄውጝ ፋይፄ?

5.	እምፕልታቕ ልማቶ ሌጌፅጝስ ፅንጋኻ ያኻው ዲብ እንዳሪ?

ኸ. ሲፋንኩ ካልካስ ቱዊ ኽዮ እያን፡፡

1.	አክምዴስ ጃላ                 3. ሴል

2.	ማሊስትካማ                  4. እምቢታማ

9.3.2 ጛርቱ ንባብ

ታቓኻ

ባይል
ፋንቲቲ ሴስታ

፻፳፪

በ. ሲፋንኩ ካስካዋ እንት አፄብካሊ ኩስጝጝትካማ ካልስ ዙርፃን፡፡

1.	ታቓኻ አቕፄኻ ናውሳ ታቔካማ?

2.	ታቓኻ እንት አፄብካሊ እንክርቴካ ታቕካማ? ዋታ ዋታ ኒካማይ እንክርታኑ?                         

አለሚቱ፡- ታቓኻ

ካሌብ፡- አቕፄኻ

አለሚቱ፡- አንካ ይቹሳፋ ካሳኻ

እንት ዳማዳ ቲንታኻይ?

ካሌብ፡- ሜንዳ

አለሚቱ፡- ታቓኻ

ካሌብ፡- አቕፄኻ

አለሚቱ ፡- ብቲ ብታዳ እሺ ዚዝላ

ካሌብ፡- እርሺ

ጝሺኪ ካሌብ ካሲት፡-

ካሌብ ፡- ታቓኻ

አለሚቱ፡- አቕፄኻ

ካሌብ፡- ጚጛራስ ኬሜሳውሌስ 

እሊኩስ ኩክልፃውሳ

አለሚቱ፡- ታፍ

ካሌብ፡- ታቓኻ

አለሚቱ፡- አቕፄኻ

ካሌብ፡- ጉሊንቲ ዋኻሳ ልኻኾ

ባይል
ፋንቲቲ ሴስታ

፻፳፫

አለሚቱ፡- ልንጉኺ

ካሌብ፡- ታቓኻ

አለሚቱ፡- አቕፄኻ

ካሌብ፡- ሻይ እል ዝኩኽ ጛፅ እላቲው

አለሚቱ፡- አንኪ

ካሌብ፡- ታቓኻ

አለሚቱ፡- አቕፄኻ

ካሌብ፡- ዳድዳ እንጅኩዌታ ትቴ አንዴፍታት

አለሚቱ፡- ፅንጋኻ

ከ. ሲፍካማ ዲጉንኩሳ ታቓኻ አቕፄኻ ላጛ ላጛ ታኼካማጊ ካሴንቲስታ ዙርፃንቲ ያኽጝስ    

    እንክራን፡፡

ምሳሊስ፡- ካሴንቲ፡- ታቓኻ

ዙርፃንቲ፡- አቕፄኻ

ካሴንቲ፡-  ማቺፂ ዝኮኩስ አቒ ማቻቲት

ዙርፃንቲ፡- ሹምቢ

1.	ካሳንቲ፡-  ታቓኻ

ዙርፃንቲ፡- አቕፄኻ

ካሴንቲ፡-  ጉሪጛስ ካሱስ አግፁት ዙሩስ አቱት እንዳራይ?

ዙርፃንቲ፡- ------------------------------

2.	ካሳንቲ፡-  ታቓኻ

ዚርፃንቲ፡- አቕፄኻ

ባይል
ፋንቲቲ ሴስታ

፻፳፬

ካሴንቲ ፡- ኮያኒ ውጂታ ኹራኒ ፒፕታ እንዳሪ?

ዙርፃንቲ፡- -------------------------------------

3.	ካሴንቲ፡-  ታቓኻ

ዚርፃንቲ፡- አቕፄኻ

ካሴንቲ፡-  እንዜጛኒ እንዜጛኒ ዴሬታቲው እንዳሪይ?

ዙርፃንቲ፡- ---------------------------------------

4.	ካሴንቲ፡-  ታቓኻ

ዙርፃንቲ፡- አቕፄኻ

ካሴንቲ፡-  እኾሺኪ ዝቕስታት እሺኪ ኹስታቲት እንዳራይ?

ዙርፃንቲ፡- ---------------------------------------

 ኸ. ሲፋንኩ ካልካስ ቱዊ ኽዮ እያን፡፡

1.	ጉሪጛስ                    4. ልኻኽኾ

2.	ዲምዲም                   5. ጋኺዳ

3.	ብቲ ብታዳ

9.3.3 ካልካ

በ. ሲፋንኩ ካልካስ ምስሌ ኽዮ እያን፡፡

1.	አሞቼርጝ                 4. ስርትካ

2.	አብቶ                    5. ቤንጝጚ

3.	ይንቱኻ

ከ. ሲፋንኩ ካልካዴስ ጎሌሌትካማ ናኺሲ ስፍሪዳ ዋኽፃን፡፡

ዊዛሪ  አንኪ     ኹናጝርጂ    ብሸታንዳ    እምቢታማ

ባይል
ፋንቲቲ ሴስታ

፻፳፭

1.	---------------እምፕልታቕስ ልማቱሳ ልግሶ ክንትፅጝ ካሊስቴ፡፡

2.	ጊዊ ፌቴርስታኒ -----------ሹማጌልትጝስ ኽይስታው ቴርት አሜችጙኻ፡፡

3.	------------------ዙራሙሬ ሊሚፅጝ ፋይፄ፡፡

4.	ካሴንታ፡- ታቓኻ  

ዙርፃንቲ፡- አቕፄኻ

ካሴንታ፡- ዙራዙራማ እርባት ፅፊ

ዙርፃንቲ= --------------------

5.	ካሴንታ፡- ታቓኻ  

ዙርፃንቲ፡- አቕፄኻ

ካሴንታ፡- ሻይ እል ዝኩኽ

ጛፅ እላቲው

ዙርፃንቲ= --------------------

ኸ. ሲፋንኩ ካልካስ ፊሪስፂ ኽዮ እያን፡፡

1.	ጉዳንትካ                4. ኹና

2.	ጃላ                    5. ይሴን

3.	ማንዲጝ                6. ታፍ

9.3.4 ኬለቴፍጝፃማ አንቤብጝ

በ “ታቓኻ” ናውሳ ንባቦ ውላጊ ፅምድስ አኽጝስ ባኒስ ባኔ ጂካማጊ አሬኽትስታ ክችክቺስ 
አንቤፓን፡፡

ከ. ንባቡሳ ቹዋ አሳቦ ዴዴጝስ ጌሌፃን፡፡

ባይል
ፋንቲቲ ሴስታ

፻፳፮

9.3.5 ፃፊጝ እስታ ሳዋሳው

በ. ሲፋንኩ ካልካዋ ፋይፃውሳ ቴርት ምልኻታሳ ቴኬምስተጝስ ዲብቴርቶ ፃፋን፡፡

1.	ዴጌሳማ                     5. እንካናማ

2.	ልማት                      6. እርሺ

3.	ኽይፂ                      7. አቕፄኻ

4.	ቤዴልካ   

ከ. ሲፋንኩ ታቓኻስ ዙርፄ ፃፋን፡፡

1.	ሴዛ ልኩ ዝኩኽ ብኖ ካያቲው-------------------

2.	ጚታሳማ ጚ-ኬሌኻው----------------------------

3.	ጚቹሱ ጉዝግዴስ ፍያታ ጚቹሱሳ ጉዝጐ ታስታት--------------------

4.	እንታ ዙርታኒ እንታ ዙርታኒ ካንትስታቲውሳ---------------------

5.	አሬሱስ እሼማ ችቒ እላቲው----------------------------

ኸ. ቾታብሎ ካስቲካማ አንኩዋ ታቓኻሳ ፃፊካማ አግጝስ ቤንዳ አንቤፓን፡፡

 ሳዋሳው

አማኽጝፅካ፡- ስምዳ ናቒካ ቴካማጊ ዲብቴርታኻዳ ዲቡሳ ድንግርትጜ ካንፅፃንኩ 
ካልካ አማኽጝፅካ እስታና፡፡ ምሳሊስ፡-ስ፣ - ሊ፣ -ሾ፣ -ው፣ ኺስታ፣  እ.እ.ኮ

ታክስፂ

ቨ. ሲፋንኩ ዲብቴርትካዴስ አማኽጝፂ ካል ያኹኽሳ ሺሻን፡፡

1.	አስቴር ጝንሾ ካትኾ፡፡

2.	አበበ ማኪናስ ይንቱኻ፡፡

3.	አልማዝ ኮሳባርዴስ ቲንቱኻ፡፡

4.	እንካኔ ፊሪሲስ ጌቤልዴስ ይንቱኻ፡፡

    ምስሊስ፡- አስቴር ጝንሾ ካትኾ፡፡ አማኽጝፂ = ሾ

ጌቤል
ፋንቲቲ ፅካ

፻፳፯

 10.1 እምፕላንቲ ሶኼት

10.1.1 ቹኒትጝስታ ዙሚጝ 

ጌቤሉ ትክም

በ. ሲፋንኩ ካስካዋ እንት አፄብካሊ ኩስጝጝቴካማ ድቑዋን፡፡

1.	ስልዴስ እንዳራ እርዳትስቲን?

2.	እንቶጂስኩ ቾታብል ጌቤላ ካስካማ እንዳራይ ፄዋኑ?

ከ. ሲፋንኩ ካልካዋ ቹኒቲኑሳ ንባቦ ስራ ፄውጝስ ካልስ ዙርፃን፡፡

1.	ጌቤል ንጝ ዋታ ንጚ?

2.	አቕ ጌቤልዳ እንዳራይ ፄዋኑ?

3.	ጌቤሉ ትክም እንዳሪ?

4.	ባርኾቼዴስ አጌርሾ ቱዌካማ ዎይስታንኩ አክኽካ እላ ያኹኒ ዋታይ አኽናው እሼኹ?

ኸ. ሲፋንኩሳ ቹኒትጙ ንባብዴስ ፉንኩ ካልካስ ኽዮ እያን፡፡

1.	ጌቤል                3. ሼኬትካ

2.	አሜሬታንትካ         4. ፋያው

10.1.2 ጛርቱ ንባብ

ጌቤልትጙ ቴርት

በ. ሲፋንኩ ካስካዋ ኬችስ ታኼካማ ኩስጝጛን፡፡

1.	ስልዴስ እንዳራይ እርዳትስቲን?

2.	ጌቤልዳ ዝኩንኩ አቕ እንዳራ እንዳራይ እንፃኽታኑ?

ጌቤልትጙ ካስታኻዳ ላጛ ጉዋላ ንካማ ካንትስታንኩ አቕ ዝኩና፡፡ ቤዴርካ ዲግሳንትካ ያኹንኩ 
አሜሬታንትካ አኹኪ ጌፄንካ ያኻኒስ ላጛንትካ ዴሜካ ሾሜታንትካኽ፡፡ ሾሜታንቲ አይ? 
ሾሜታንቲ አሜሬታንቲዴስ አኹኪ ጌፄንዴስ ጄዋማ ቴኬምስታንትያኽ፡፡ ጌቤልትጙ ካስት 
ሾሜታንቲ ፋያውሳ ዲቦ ዲግሳንቲዴስ ካሲጝ፣ ዋይሜ ኔኬታያታ ካራካርጝጝ፡፡ አስሜምጛኒ 
ዋይሜ ኬያማ ምርቶ ያኹኪ ጄውስቱኽሳ አክኼ ቻቤልጝያኽ፡፡

ሾሜታንቲው ቴግባር ዴዴጝስ እንሳ ፄጌሩኒውላ ፋይስታ ዲግስጚ ታምትጛያሱ ጌቤልትጙ 
ቴርትዳ ችግር ሚንችያኽ፡፡ እንሱ ምክንያቲኪ  ስፍሪዴስ ስፍሬ ምርቱ ዋይሚ ሊሊትጜ፡
፡ ፃንኩትዳኪላ እንጚይታ ሊሊት ዝኩዌ፡፡ እምፕላኒ እምፕላኒኪ ሾሜታንቲ እሚኹ ጌንዜብ 
እቑስታው ምርቱ ዋይሚዴስ እንፃዉ አኽጝስ ቼጌርስቴ፡፡ እንዴስ ድምክና ሾሜትስትኹ ምርት 
አቤሌሽስታው ጊዝ ዝኩዌ፡፡ 

ከ. ሲፋንኩ ካስካዋ ንባቡ ስሬትስ ካልስ ዙርፃን፡፡

1.	ጌቤልትጙ ጊዝዳ ጉዋል ንካማ ካንታስታንኩ ላጛ ጌቤልቴን አጂይ?

2.	ጌቤሉሳ ቴርቶ ማንዲፃው አይ?

3.	ሾሜትስትኹ ምርት እንዳራ ያኽጝስ ካሌ?

4.	ጌቤሉ ቴርት እላ ያኹኒ እንዳር ችግር ታምቤ?

ኸ. ሲፋንኩ ካልካዋ ንባቡ ስሬትስ ምስሌ ኽዮ እያን፡፡

1.	ሾሜታንቲ                 3. ኬያማ      

2.	ሴል                      4. ስፍሪ

10.1.3 ካልካ

በ. ሲፋንኩ ካልካስ ምስሌ ኽዮ እያን፡፡

1.	ፊቲ                        4. ዋያንታ

2.	ጌቤልትጝ                    5. ጌፄንካ

3.	ዲግስጝ                     7. ፍሽካማ

ከ. ሲፋንኩ ካልካስ ፊሪስፄ ኽዮ እያን፡፡

1.	ጄዋንቲ                    4. አግፅጝ 

2.	ጌፄር                      5. ዋያንቲ

3.	እንፁስ                     6. ዴዴጝስ

ኸ. ሲፋንኩ ካስካዋ ክችክቼ ካሎ ጎሌልትካማ ናኺሲ ስፍሪዳ ዋኽፃን፡፡

   ጄዋማ    ችግር     ጐዋላ     ጌቤልዴስ

1.	ሾሜታንቲ አሜሬታንቲዴስ አኹኪ ጊፂኒዴስ --------------ቴኬምስታዊያኽ፡፡

2.	ጌቤልትጙ ቴርትዳ----------------ሜንችያኽ፡፡ 

3.	ጌቤሉ ትክም ---------------ንኹዌኽ፡፡

4.	ቹዋ ታብል ፋያኑሳ ዲቦ ------------------ጄዋና፡፡



ኣውጚ ኮንኪ 3ንቲ ቤን         130 ክንታንትካው ሜፃፍ
        

131

ጌቤል
ፋንቲቲ ፅካ

፻፴

10.1.4 ኬሌቴፍጝፃማ አንቤብጝ

በ. “ጌቤልትጙ ቴርት” ናውሳ ንባቦ ባኔ ባንቶ ጂካማ ድምፆ ኬፍፅጝስ ኬሌቴፍፂካማ አንቤፖን፡፡ 

ከ. ንባቡ ቹዋ አሳብ እንዳሪ? አንኩዋ ዲብቴርትካስ ፃፊካማ ጌሌፃን፡፡

10.1.5 ፃፊጝ 

በ. እንት ዙራሙሪዳ አግስታው ጌቤልዴስ ካትካማ ካንቲኑሳ አንኮዴስ ፅካዋ ኺስታ   ታንባንኩ 
ዲብቴርትካዳ ፃፊካማ ቤንኩ አፄብካስ አንቤብትካያን፡፡ 

ከ. ሲፋንኩ እምትጝፅካ ክችክቺ ሰፍሪዳ ዋኽፃን፡፡

  ጋያኪ   አኹኪ   እስታ   ያኼስጉ    ያኽጝስ

1.	አበበ ------------------አስቴር ክንቲጝና ካሱና፡፡

2.	አን ይሳታ ፂኒሴ ----------ጉዶ ውቴቶ አካያ፡፡

3.	እን አጌርዳ ሚንችካ ካዌንካ ዝኩና--------------እሪ ድሳላ፡፡

4.	አለሙ --------------ልክና ናካ ጌቤላ ካሳሺና፡፡

ኸ. እምትጝፅካ ካልካዋ ቴኬምስቲካማ አንኩዋ ዲብቴርትካዋ ፃፊካማ እንት 

ክንትፃንቲስ ካንትፃን፡፡    

 10.2 ላጛንቲ ሶኼት

10.2.1 ቹኒትጝስታ ዙሚጝ

ምርትካ   

በ. ሲፋንኩ ካስካዋ ኬችስ ታኼካማ ኩስጝጛን፡፡  

1.	ስልዴስ እንዳራ እርዳትስቲን?

2.	እንት ዙራሙሪዳ አሜራታኑ አሪስታ እሩብፃንኩ ንሴስካ እዳርካ እንዳርካይ?

ከ. ሲፋንኩ ካስካዋ ንባቦ ቹኒቲንዴስ ፋሌንጋ ክችክቺስ ዙርፃን፡፡

1.	ጌቤልስ ዲጋንኩ ምርትካዴስ ሹኻዋ ድቑዋን፡፡

2.	ፋዮስታ ዲግስጜ አማኽጝፅጝስ እንዳራ ፄውጝ እይስቴ?

3.	ንባቡ ቹዋ አሳብ እንዳሪ?

ኸ. ሲፋንኩሳ ካልካዋ ንባቡ ስሬትስ ምስሌ ኽዮ እያን፡፡

1.	ምርት                   4. ታምቦ

2.	ሲይ                    5. እንፂጝ

3.	እጋፊ

10.2.2 ጛርቱ ንባብ

   አሜትባልስታ ሲይ

በ. ሲፋንኩሳ ካስካዋ ኬችስ ታኼካማ ኩስጝጛን፡፡

1.	ስልዴስ እንዳራ እርዳትስቲን?

2.	ቹዋ ታብል ጌቤላ ካስካማ ዙራኒስ እንዳራይ ጄዌካያኑ እንቶጂስ?

ዊዛሩ ብርቱካንስታ አቱ ኩምላቸው አራኹናኽ፡፡ ግብርኒዉ እንፅኺስ ቺትጝጛና፡፡ ሹኻ ጄርካዋ 
ፃይካ፡፡ ጌርክዴስ እምፕላቺ ጄርካ “ፅምቕትስ ስይ ጄዉስታይስ” ናውሳ ካሴ ዲግሱና፡፡ ዊዛሩ 
ብርቱካንጂ ኩፂ “ኣሜትባል ታምቡኽ” ቺፍ ስዮ ጄውጝ ካሊስታላ፤ ኑሮ ዛቢትጝፃው ያኽጝስ 
ጉዳንቲ ባይልያኽ፡፡ ስይ ጄውስታዉ አሜቱ ጂሚሪዳኽ” ንካማ ጚሪሶ አምንፁና፡፡
አሜቱ ጂሚሪዳ ዊዛሩ ብርቱካንጂ ጄርኪስ ካሎ ቱኑ ዳድስ ስዮ ጄውጝስ አሴቡና፡፡ ጛው 
ሙሪዴስ ዲጊዳ አግስታው ክዳሚ ጌቤልሾ አሜሬቱኑሳ አሬ ቻኔካማ ካሱና፡፡ ምርቶ ዋይካማ 
ጚሪስ ሳኽስቱንኩሳ ስይካዋ ሱክዴስ ጄውና፡፡ ጝና ዙራኒስ ጚሪ ጉምጂኒስ ቻቤሉና፡፡ ዎሊጄ 
ፍሽካማ  ጄውስታይኹሳ ስካዌ  ስዮ ሴዩና፡፡ ስካዊ ስይዳ ዴስንካማ ኣፄብካ ካንትካያንታ 
ጝንዴስ ጊጜካማ ፉና፡፡ አፄብካኪ ኬቤብካማ ስካዌ ስዮ ዴኔክፅካይና፡፡ ጄርካ ጝና ዙራኒስ ቹዋ 
ታብል “ ጝሺኪ ዳላዌኽ፣ ፃሚታቲታ ፍሽትካማ እንኩራን” ናኒ ኽሳንትካ ጄርካ ማዜዝቶ 
ቻቤልካማ እንኩሩና፡፡ እማጂ እስቴት ፅላ ጄራ ኩፂ “እንጋ!” ኔታ ሴቱታ ችዩኻ፡፡

ከ. ሲፋንኩ ካስካዋ ንባቡ ስሬትስ ካልስ ዙርፃን፡፡

1.	እንክርታኒስ ቼርኮ ቔድ ፂካማ ቲንቱኒ ቹዋ ታብል እንዳራይ ናን?

2.	ዊዛሩ ብርቱካንጂ ካሎ ቱኑ እንዳራ ንካማይ?

3.	ዊዛሩ ብርቱካንጂ ጄርካስ ስዮ ጄውካዩኑ ዋኒ? 

4.	ዊዛሩ ብርቱካንጂ እንዳራ ዋይካማይ ስዮ ጄርካስ ጄውኑ?

ኸ. ሲፋንኩ ካልካስ ምሳሊ ስሬታስ ቱዊ ኽያሳ እያን፡፡

1.	አምንፁና                      4. ዋይካማ

2.	ፅምቕት                      5. አፄብካ

3.	ክዳሚ 

ምሳሊስ፡- አምንፁና = ያኻስ እፁና

10.2.3 ካልካ

በ. ሲፋንኩ ካልካስ ምስሌ ኽዮ እያን፡፡

1.	 አሜትባል                 4. ሱክ

2.	 ዛቢትጝፃው                5. አክም 

3.	 ጚሪስ                     6. ዎሊጂ                 

ከ. ሲፋንኩ ካልካስ ፊሪስፄ ኽዮ እያን፡፡

1.	ጄውጝ                  4. ፋይስትኾ

2.	ባይል                   5. እንፂጝ

3.	ዛቢትጝፃው               6. ፃንኩት

ኸ. ሲፋንኩ ካልካዋ ናኺሲ ስፍሪዳ ዋኽፃን፡፡

  
     ግባርዴስ    ፃንኩት    ያኽጝስ    ፋይፄ

1.	አቴሪ፣ ታፊስታ ንሴስካው ዉቴት ኩታ------------ይታንኩ ዲብካኽ፡፡

2.	አይስታ እሊኩ ሲጊኩ ውቴትካ ፋፍሪካስ--------------------፡፡

3.	ቴኬምስታንቲ ሚንቻማጊ ---------- ምርት እንፃማጊ ካስኾ፡፡

4.	ምርትካው-------- ጌቤልዳ ዝኩኽሳ ፋዮ ዴሜካማጊ ካሴ፡፡

10.2.4 ኬሌቴፍጝፃማ አንቤብጝ

በ. “አሜትባልስታ ስይ” ናውሳ ንባቦ ባኒስ ባኔ ድምፆ ኬፍፅጝስ አንቤፓን፡፡

ከ. ንባቡሳ ቹዋ አሳቦ ዴዴጝስ ጌሌፃን፡፡

10.2.5 ፃፊጝ እስታ ሳዋሳው

በ. እንቶጂስኩ ቾታብል ጌቤላ ካስካማ ዎይካማስታ ጄውካማ ይንቱንኩሳ ዲብካ ፃፊጝስ 

ዲብቴርትካ እንፃኽስታን፡፡

            ሳዋሳው

ከ. አስሜምጛንኩሳ እምትጝፅካ ቴኬምስቲካማ ሲፋንኩሳ ዲብቴርትካዋ እምትጝፃን፡፡

1.	ፍታኒ ሳሴር እሺኾ፡፡ ውላ ክንታንትካ ጉዶ ውቴቶ ያጉና፡፡

2.	ሻዬ አይሎ እንካኔ፡፡ እንኩዊኔ ዝቓ ካላላ፡፡

3.	ኽራ ጊፆ ጄሜርትኾ፡፡ አልጋ ጊፆ ጄሜርትኾ፡፡

4.	ሳይንሶ አን እንካኔ፡፡ ይሳቦ አን እንካኔ፡፡

10.3 ሹኻንቲ ሶኼት

10.3.1 ቹኒትጝስታ ዙሚጝ

ጌፄና እብስቴ

በ. ሲፋንኩ ካልካዋ ኬችስ ታኼካማ ኩስጝጛን፡፡

1.	እንቶጂሱዳ ዙራሙሪዳ ጌፄንካ ዝኩናማ? እንዳራ እንዳራይ ጊፅሳኑ?

ከ. ሲፋንኩ ካስካዋ ንባቦ ቹኒቲኒዴስ ፋሌንጋ ክችክቼ ዙርፄ እያን፡፡

1.	አቱ ቴሴማኩ ጝን አቕ ዴስቴንካ ያኽካይሱ እንዳር ምክንያትሲ?

2.	አቱ ቴሴማቲ ጄራ እንዳራይ እንፃኽስቴው?

3.	እብስቴ ዲግሬ ዊዴታ ጊፅሾ ትይኹ እንዳራማይ?

4.	እብስቴ ጚኩ ጝን አቕስ እንዳራይ ፄውቱኽ?

ኸ. ሲፋንኩ ካልካስ ቹኒቲኑሳ ንባቦ ስሬታ ፄውትካማ ምስሌ ኽዮ እያን፡፡

1.	 ቤንጝፅጝ                     3. ታምትጚ

2.	 ቻራቻርጝ                    4. እንካንስቴት

10.3.2 ጛርቱ ንባብ

        ላጛ ዋልቴን

በ. ሲፋንኩሳ ካስካዋ ኬችስ ታኼካማ ኩስጝጛን፡፡

1.	እንት አፄብካ ክንቲጝናዳ ቑዋንዳስቱኒ እንዳራይ ፄውታን?

2.	ዋልዳ ዝኩንኩ አቕ ቑንዳስቱኒ ኩኪ ቹዋ ታብል እንዳራይ ፄዋኑ?

ዊዛሩ ላኩብሽስታ ዊዛሩ አቡኔ ዋሌንካኽ፡፡ ያኼስጉ ጛጂሱ ታምትጚኪላ ሚንቾላ እሬባላ፡
፡ ፌያፌያማ ጌውስጛና፡፡ ጌርክዴስ እምፕላቺ ዊዛሩ አቡኔ ታክሲሎ ቑንዳስቴታ አኪም ጝና 
ካሳኻኔኒ ጌንዜቦ አቲኾ፡፡

ዊዛሩ ላኩብሽ ቱትጛኑላስ ይጉውኒውላ ቻ ይውላ እንጜኽ ኔታ አይሎ አዜንትኾ፡፡ አዜንታታውላ 
ባታያ፡፡ እንዳራ ፄፔስ ኔታ አሴብታኒ ጝንዳ ዝኩኽሳ ታፌ ዋይታታ አኪምፅጝ ዝኮኔታ እምፕሎ 
ኬሻ ታፌ ድኾሪስ ቻኔታ ጌቤላ ካፂኾ፡፡ አንዴስኪ ጉድ ዎይሚስ ዎይታታ ጌቤልዴስ ዙርትኾ፡፡

ዊዛሩ አቡኔ አይሎ ቑንዴስቴታ እጂቲኾ፡፡ ዊዛሩ ላኩብሽ ጚጃሊ ታኻታ ዊዛሩ አቡኔ አኪም 
ጝና ካፄኾ፡፡

ዊዛሩ አቡኔ ማራማርስቴታ እጆ ካፅጝስ ኬሽትኾ፡፡ አንዴስኪ አቡኔ ላኩብሾ እንዴስ ፍንቲኔኪ 
ይክር ኔይፅ ዜኔግንስ፤ እንዴስ ጌና ኩፂ “አቒስ እጁ አቒ” ያኺኔ ቑንዳስታታ አቑኻ፡፡ አብርቱ 
ኬውጝናውላ ዝኩናኻኽ ኔኾ፡፡ እንዴስ ፋሌንጋ ጌቤሎኪላ አብርቱ እርዳትጜካማጊ ጌንዜብ 
እንፃኒኪ ባኒስ ባኔ ጉሽትጜካማጊ እንፃኽስትጝስ ጛው ኑሩኪላ አይሎ ኬሽጙኻ፡፡

ከ. ሲፋንኩ ካስካዋ ንባቡ ስሬትስ ካልስ ዙርፃን፡፡

1.	አቡኔ ቑዋንዳሰቴታ ውሻ ካትኹ?

2.	ላኩብሽ አቡኔዋ እንዳራ ፄውቱኽ?

3.	አኪም ጝና ካቱት አይ? ማራማርስቴታ እንዳራ ካፂኹ?

4.	ላኹብሽስታ አቡኔ እንካንጛናማ? እንካንጛላይ?

ኸ. ሲፋንኩ ካልካስ ንባቡ ስሬትስ ምስሌ ኽዮ እያን፡፡

1.	ታምትጚ                 3. እጁ

2.	ፌያፌያማ                4. አኪም ጝና        

10.3.3. ካልካ

በ. ሲፋንኩ ካልካስ ምስሌ ኽዮ እያን፡፡

1.	ቺትጝጛኑ         3. ሲፋንታ        5. ዱቤስ

2.	ዳቔርስቴ          4. ፍሼ          6. ዜሮ                       

       ምሳሊስ፡- ቺትጝጛኑ - ይዎቶ ጉሳኑ 

ከ. ሲፋንኩ ካልካስ ፊሪስፄ ኽዮ እያን፡፡

1.	ቑዋንዳስቴታ               3. እንፃኽስትጝ 

2.	ፌያፌያማ                 4. ዊዲታ                   

ኸ. ጌቤልዳ ዋይጝስታ ጄውጝስ ቴኬማንኩሳ አንኩዋ ካልካዋ ፃፋን፡፡ 

ምሳሊስ፡- ውኻይ?

ቨ. ፅምድስ ፅምድስ ታኼካማ ዋያንቲስታ ጄዋንቲ ያኽጝስ ካሲትጛን፡፡             

10.3.4 ኬሌቴፍጝፃማ አንቤብጝ

በ. እንዴስ ፍና አንቤብቱኑስ “ላጛ ዋልቴን” ናውሳ ንባቦ ውላጊ ክንታንትካ ባኔ ባንቶ ጂኪካማጊ 
ድምፆ ኬፍፂካማ አንቤፓን፡፡

ከ. ንባቡሳ ቹዋ አሳቦ ዴዲጝስ ፃፊካማ ጌሌፃን፡፡

10.3.5 ፃፊጝ እስታ ሳዋሳው

በ. “ላጛ ዋልቴን” ናዉ ንባብዴስ ዋልታ ካልካዋ ፍሽትካማ ዲብቴርቶ እንፃኽስታን፡፡

     ሳዋሳው

ከ. ሊሊትጙንኩ እምትጝፅካ ቴኬምስቲካማ አንኩዋ  ዲብቴርትካዋ ፃፊካማ እንት 

ክንትፃንቲስ ካንትፃን፡፡


